
Ան որ լեռները ձեւակերպեց ու հովը ստեղծեց...
Անոր անունը... զօրքերու Աստուած է։

ՀՈՌՈՄԱՅՐԻ ՎԱՆՔ 

Հոռոմայրի Վանքը վանական համալիր մըն է 
Հայաստանի Լոռիի մարզին մէջ։ Հոռոմայրի Վանք կը 
կոչուի Յոյն իշխանի մը անունով, որ ճգնած է այդտեղի 
քարանձաւներէն մէկուն մէջ։ Վանքը կառուցուած 
է ժայռերուն վրայ, Օձուն գիւղէն հարաւ՝ մօտ 1 քմ 
հեռաւորութեան վրայ։ Օձուն հասնելու ամենէն 
դիւրին ձեւը Ալավերդիէն է՝ քաղաքին հասարակական 
փոխադրամիջոցներով։ Վանքին հասնելու համար այցելուն 
կրնայ բարձրանալ Դեբեդ գետի մօտով անցնող մայրուղիէն, 
կամ ալ Օձուն տանող վերջին կտրուկ շրջադարձէն հարաւ՝ 
ժայռերուն վրայով քայլարշաւ կատարելով։ Ամենաարագ, 
բայց նաեւ ամենադժուար ճամբան՝ Օձունէն հարաւ 
գտնուող ժայռէն վար իջնելն է։

Վանական համալիրը մասամբ կառուցուած է ժայռին 
գագաթին, մասամբ ալ՝ կէս ճամբուն վրայ։ Գագաթին 
վրայ կայ երեք բաժինէ բաղկացած մատուռ մը։ Ստորին 
մասէն՝ կիրճին պատերը կը կազմեն շինութիւններու 
չորս պատերէն մէկը։ Վանական համալիրին մէջ կան 
քարայրներ, խաչքարեր եւ քանդակներ։ Սուրբ Մարկոսի 
եկեղեցին կառուցուած է իշխաններ Զաքարէի եւ Իվանէ 
Մխարգրձելի եղբայրներուն կողմէ՝ 1187 թուականին։ 
Մնացեալ շինութիւնները կառուցուած են վանահայր 
Սամուէլի կողմէ՝ 1206 թուականին։

Հոռոմայրի ստորին յուշարձանային համալիրները 
ձգուած են նոյն ձեւով, ինչպէս Բարձրաքաշ Սուրբ Գրիգորի 
Վանքին մէջ գտնուող Սուրբ Աստուածածին գլխաւոր 
եկեղեցին՝ նոյն պատճառներով – խիստ սահմանափակ 
տարածութիւն։

(wikipedia.org)



ԼԷ. ՏԱՐԻ
Գ. ԵՌԱՄՍԵԱՅ

Անձնական եւ Ընտանեկան

o Ղուկաս 22. 14-23 COR:Q<ABJI  |  |OULIS 1

Ա´ն որ կ’ուտէ իմ մարմինս ու կը խմէ իմ արիւնս՝ անիկա´ կը 
բնակի իմ մէջս, եւ ես՝ անոր մէջ։ [Յովհ. 6. 57]

ՄՆԱ´Լ՝ ՅԻՍՈՒՍԻ ՄԷՋ

astoua^a<ounce mhk tarouan mh+  |  Յոբ 20-21 – Գործք 10. 24-48

Աղօթք - Օգնէ՛ ինծի, սիրելի Հա´յր, որ յիշե´մ Քու բարի գործերդ։ Ամէն
Ինչպէ՞ս յիշատակութիւնը մաս կը կազմէ քու Աստուած 

պաշտութեանդ։ Ի՞նչ կրնաս այսօր յիշել Անոր գործերուն մասին՝ քու 
կեանքիդ մէջ։

«Հաճոյք մը ամբողջական կ՚ըլլայ միայն ա´յն ատեն, երբ կը 
յիշուի»։ Այս բառերը, որ կ՚արտասանէ կերպար մը՝ Ք. Ս. 

Լիւիսի (C. S. Lewis) «Լուռ Մոլորակէն Դուրս» գիրքին մէջ, կը 
պատկերացնեն ա´յն ուրախութիւնը, զոր մարդ կը զգայ՝ երբ 
կը մտաբերէ իր կեանքի սիրելի փորձառութիւնները։ Թէպէ´տ 
մենք արդարօրէն կը հիանանք՝ զմայլելի տեսարաններով՝ 
քայլարշաւի ընթացքին, կամ կ’անցընենք երջանիկ պահեր՝ 
սիրելիներու հետ, սակայն այն ինչ որ կը զգանք, գուցէ՝ 
պարզապէ´ս առաջին հաճոյքն է։ Շատ անգամ՝ այդ պահերուն 
մասին յետագայ մտածումը եւ նորոգ անդրադարձը՝ կը 
բազմապատկեն մեր ուրախութիւնը։

Հաւանաբար սա´ ուրիշ պատճառ մըն է, որ Յիսուս իր 
աշակերտներուն կը հրահանգէ՝ պարբերաբար մասնակցելու՝ 
այն ինչ որ մենք այսօր կը կոչենք՝ Տէրոջ Սեղանը։ Երբ Ան Իր 
աշակերտներուն հետ կ’ընէր Զատկի ընթրիքը Իր մահուան 
նախօրեակին, տուաւ նոր իմաստ մը այդ ճաշին։ Երբ առաւ 
չխմորուած հացը եւ «որդին պտուղը», ըսաւ՝ թէ անոնք կը 
ներկայացնեն Իր մարմինը եւ Իր արիւնը (Ղուկաս 22. 19-20)։ 
Իր աշակերտները պէտք էր պարբերաբար մասնակցէին այս 
ճաշին՝ զայն ընելով «Իր յիշատակին համար» (հմ. 19)։

Հրեայ ժողովուրդը կը յիշէ՝ թէ Աստուած զիրենք ազատեց 
Եգիպտոսէն՝ Զատկի տօնը նշելով (տե´ս Ելից 12. 17)։ Իսկ 
անոնք, որոնք կը հաւատան Յիսուսի զոհին, կը վերյիշեն 
Աստուծոյ փրկութիւնը՝ մեղքէ բխող հետեւանքներէն, Տէրոջ 
Սեղանին մասնակցելով։ Սա´՝ միաժամանակ խոհուն եւ ուրախ 
յիշատակութիւն է։ Երբ պարբերաբար կը մասնակցինք այս 
սուրբ ընթրիքին, կը հասկնանք թէ ի՞նչ կը նշանակէ «մնա´լ» 
Յիսուսի հետ հաղորդութեան մէջ (տե´ս Յովհ. 6.57) եւ կը 
վայելենք մեր հաղորդութեան հաճոյքը՝ Իր հետ։



o Ժողովողի 4. 9-12 FING<ABJI  |  |OULIS 2

Վա՜յ ինկող մէկուն՝ որ զինք վերցնող երկրորդ մը չունի։ [Ժող. 4. 10]

ԽՄԲԱՅԻՆ ՋԱՆՔ՝ ՔՐԻՍՏՈՍՈՎ

astoua^a<ounce mhk tarouan mh+  |  Յոբ 22-24 – Գործք 11

Աղօթք - Շնորհակալութիւն, սիրելի Աստուա´ծ, որ կ’առաջնորդես զիս 
ուրիշներու հետ գործելու։ Կը խնդրե´մ՝ օգնէ´ ինծի, որպէսզի ըլլամ 

այնպի´սի օգնական մը, որու կարելի է ապաւինիլ։ Ամէն։
Ի՞նչ ձեւերով կրնաս միւսներուն հետ միանալ՝ Աստուծոյ գործը 
կատարելու համար։ Ինչպէ՞ս քեզի օգնած է մէկ գործընկեր մը՝ 

Քրիստոսի ծառայելու մէջ։

1869-ին, Նիու Եօրք քաղաքին մէջ սկսաւ Պրուքլին (Brooklyn) 
կամուրջի շինարարութիւնը։ Շատ չանցաւ եւ գլխաւոր 
ճարտարապետ՝ Ուաշինկթըն Ռոպլինկը (Washington 
Roebling) ծանր հիւանդացաւ։ Անոր կինը՝ Էմիլին (Emily), 
նուիրուեցաւ օգնելու։ Ան ուսումնասիրեց անոր ծրագիրները, 
վերատեսութեան ենթարկեց յատկանիշները եւ ցուցմունք 
տուաւ անոր օգնականներուն։ Էմիլին իր ամուսինին կողքին 
եղաւ, որքա՜ն որ կարող էր, եւ երբ կամուրջը բացուեցաւ 
1883-ին, ան առաջին կառքը վարեց կամուրջին վրայէն։ Անոր 
ամուսինը գովեց՝ անոր «հիանալի ունակութիւնը» եւ «իր 
աշխատանքի եւ ծրագիրներուն ամբողջական գիտութիւնը»։

Նման խմբային աշխատանք մը՝ գեղեցիկ է եւ մեր 
կեանքերուն ամենաիմաստալից գործերուն գաղտնիքը։ 
Սողոմոն՝ Ժողովողիի մէջ բացատրեց խմբային աշխատանքի 
հիմքը. «Երկուքը մէկէն լաւ է, որովհետեւ իրենց աշխատանքը 
լաւ վարձք ունի, քանի որ եթէ իյնան, մէկը ընկերակիցը կը 
վերցնէ. Բայց վա՜յ ինկող մէկուն՝ որ զինք վերցնող երկրորդ 
մը չունի» (4. 9-10)։ Իսկ Պօղոս առաքեալ ըսաւ, որ խմբային 
աշխատանքը պէտք է տեսնենք՝ որպէս եկեղեցիի աշխատանքի 
բանալին. «Անդամներ շատ են, իսկ մարմինը՝ մէկ» (Ա. Կորնթ. 
12. 20)։ Ան աւելցուց, որ «պառակտում պէտք չէ ըլլայ մարմնին 
մէջ» (հմ. 25), որովհետեւ անոնք միասին կը ծառայեն՝ իրարու 
հանդէպ խնամք ցուցաբերելով։

Մեր աշխատանքին, ընտանիքներուն կամ եկեղեցիի կեան-
քին մէջ՝ մեզմէ ո´չ մէկը մինակ է։ Մէկը երբ տկարանայ, ուրիշը 
կ’աջակցի։ Բոլորս իրարու պէտք ունինք, մինչ կը միացնենք 
մեր տաղանդները։ Խմբային աշխատանքը կենսական է, երբ 
կ’ուզենք իրականացնելու Աստուծոյ փափաքը մեզի համար։



o Եսայի 40. 25-31 OURBAJ  |  |OULIS 3

Տէրոջ յուսացողները իրենց ոյժը պիտի վերանորոգեն։ 
[Ես. 40. 31]

ՀԱՒԱՏՔՈՎ  ԸՆԹԱՆԱԼ

astoua^a<ounce mhk tarouan mh+  |  Յոբ 25-27 – Գործք 12

Աղօթք - Սիրելի՛ Աստուած, շնորհակալ եմ, որ քայլ առ քայլ կը զօրացնես 
զիս։ Ամէն։

Ինչո՞ւ երբեմն դժուար է՝ վեր առնել հարցերը մէկ առ մէկ։ Ինչպէ՞ս 
կրնաս Աստուծոյ ուժին ապաւինիլ իւրաքանչիւր օր։

Կինը դանդաղ քալերով կը բարձրանար եկեղեցիի 
սրբարան հասցնող աստիճանները՝ երեկոյան աղօթքի 

արարողութեան համար։ Երբ կանգ առաւ իր ցաւին կամ շունչ 
առնելու համար, մօտէն անցնող մարդ մը ըսաւ. «Մէկ ստիճան 
մը՝ ամէն անգամ։ Ա՛յդ է միակ ձեւը հասնելու համար։ Կամաց 
կամաց»։ Անոր խօսքերը՝ կինը խրախուսելու համար ըսուած 
էին եւ գուցէ կինը այն թեթեւ մղումը ստացաւ, որ անհրաժեշտ 
էր վեր բարձրանալու համար։ Անոնք անշուշտ իմ յոգնած հոգիս 
ալ խրախուսեցին այդ երեկոյ՝ իմ այցելութեանս ընթացքին։

Հաւատքի ճանապարհին, երբեմն գուցէ այդ ճամբան շատ 
երկար կամ դժուար կը թուի ըլլալ, եւ մենք կը փորձուինք 
հրաժարիլ։ Բայց այդ պահերուն կրնանք մխիթարութիւն 
գտնել՝ Եսայի մարգարէին խօսքերուն մէջ, որոնք ան ուղղեց 
Իսրայէլացիներուն՝ զանոնք մխիթարելու համար։ Ան ըսաւ 
անոնց, որ Աստուած պիտի փրկէ զիրենք Բաբելոնի երկարատեւ 
գերութենէն եւ յիշեցուց, որ Աստուած անզօր արձաններու 
նման չէ (Ես. 40. 18-20)։ Ամենազօր Աստուած, որ երկինքն 
ու երկիրը ստեղծեց, «չի պարտասիր եւ չի յոգնիր» եւ Ան կը 
զօրացնէ տկարներուն (Ես. 40. 28-29)։ «Տէրոջ յուսացողները 
իրենց ոյժը պիտի վերանորոգեն. Անոնք արծիւներու պէս 
թեւերով վեր պիտի ելլեն, պիտի վազեն ու չյոգնին, պիտի 
քալեն ու չպարտասին» (հմ. 31)։

Եսայիի խօսքերը՝ քաջալերեցին Իսրայէլացիները, եւ 
մենք ալ կրնանք ուժ ստանալ նոյն «յաւիտենական Աստուծմէ» 
(հմ. 28-29), որուն վրայ անոնք կը վստահէին։ Եկէ՛ք՝ քալենք 
հաւատքով՝ օրը օրին եւ ամէն անգամ մէկ քայլ։ Մինչ կը 
շարունակենք յուսալ՝ միակ ճշմարիտ Աստուծոյ, Ան պիտի օգնէ 
մեզի՝ քալելու, վազելու եւ սաւառնելու Իր փառքին համար։

Ե´ս պիտի արածեմ իմ ոչխարներս։ [Եզ. 34. 15]

ՀՈՎԻՒԻ ՄԸ ՍԻՐՏԸ

astoua^a<ounce mhk tarouan mh+  |  Յոբ 28-29 – Գործք 13. 1-25

Աղօթք - Բարի Հովի´ւ, շնորհակալ եմ, որ սիրեցիր եւ ազատեցիր զի´ս։ 
Ամէն։

Ի՞նչ կը նշանակէ քեզի համար Աստուծոյ հովուական սիրտը։ Այսօր 
ինչպէ՞ս կրնաս գոհութիւն յայտնել Անոր հոգածութեան համար։

Այդ յետմիջօրէին, Թիմ (Tim) տեսաւ, որ եղջերուներու հօտ 
մը՝ դուրս եկաւ անտառէն եւ սկսաւ արածուիլ մօտակայ 

դաշտին մէջ։ Մէկ էգ եղջերուն յատկապէս՝ զգօն կը թուէր 
ըլլալ։ Ենթադրելով, թէ այդ մէկը՝ գուցէ ձագին մայրն էր, 
Թիմ՝ իր բջիջային հեռախօսին մէջ փնտռեց ու բարձրաձայն 
նուագեց ձագի մը տագնապի ճիչի ձայնագրութիւն մը։ Էգ 
եղջերուն սկսաւ հետեւիլ իրեն, եւ ան՝ զայն առաջնորդեց 
հո´ն, ուր ձագը պահուած էր։ Ձագը անմիջապէս սկսաւ կաթ 
խմել. ազատութիւնը ձեռք բերուած էր. մայրը եւ փոքրիկը 
վերամիացան—բոլորը՝ շնորհիւ Թիմի քնքուշ հովուութեան։

Աստուած աւելի մեծ ուշադրութեամբ կը հոգայ Իր 
ժողովուրդին մասին եւ կ’ապահովէ այն ազատութիւնը, 
որ մեզի պէտք է։ Իսրայէլի ժողովուրդը՝ իր մեղքերուն մէջ 
սայթաքած ու աքսորուած էր Բաբելոն։ Բայց Աստուած 
խոստացաւ. «Ե´ս ինքս պիտի որոնեմ ու քննեմ իմ ոչխարներս» 
(Եզ. 34. 11)։ Քանի որ Իսրայէլի ղեկավարները թողած էին, որ 
ժողովուրդը «ցրուին» (հմ. 12), Աստուած ըսաւ. «կորսուածը 
պիտի փնտռեմ եւ մոլորածը պիտի վերադարձնեմ» (հմ. 16)։

Յիսուսի հաւատացողները՝ կը տեսնեն Աստուծոյ այդ 
հոգատարութիւնը իւրայատուկ կերպով՝ Իր փնտռտուքի եւ 
փրկութեան առաքելութեան մէջ։ Յիսուս ըսաւ. «Բարի հովիւը 
կ’ընծայէ իր անձը ոչխարներուն համար» (Յովհ. 10. 11)։ Երբ 
մենք կորսուած էինք մեր մեղքերուն մէջ եւ անոնց ստրկութեան 
տակ էինք, Ա´ն՝ ընտրեց մեզ փրկել՝ մե´ծ գինով։ Այսօր եւ ամէն 
օրը, ազատութիւնը թանկագին պարգեւ մըն է։ Եկէ՛ք օրհնե´նք 
Բարի Հովիւը, որ ազատեց մեզ։

Տեսէ´ք թէ Հայրը ինչպիսի՜ սէր շնորհեց մեզի, որպէսզի մենք 
Աստուծոյ զաւակներ կոչուինք։ [Յովհ. 3. 1]

ՇՌԱՅԼ ՍԷՐ

astoua^a<ounce mhk tarouan mh+  |  Յոբ 30-31 – Գործք 13. 26-52

Աղօթք - Սիրող Փրկի´չ, իմ պարգեւներս կամ զոհաբերութիւններս 
երբե´ք չեն կրնար համեմատիլ Քու շռայլ սիրոյդ հետ։ Օգնէ՛ ինծի, որ 

գտնեմ ձեւեր՝ այդ սէրը ուրիշներուն յայտնելու։ Ամէն։
Ե՞րբ եղած ես շռայլ սէր ստացող մը։ Ինչպէ՞ս կրնաս Աստուծոյ շռայլ 

սէրը փոխանցել ուրիշի մը։

Թոռնիկիս տասնմէկերորդ տարեդարձն էր եւ ընտանեկան 
խումբ մը հաւաքուած էր Միջերկրական ճաշարանի մը մէջ՝ 

տօնելու համար։ Ճաշը պատուիրելէն առաջ, որդիս հարցուց 
տարեդարձի տղուն, թէ ինչ կ’ուզէր ուտել։ Ան ակամայ ըսաւ, 
թէ ձուկ (salmon) կ’ուզէր, բայց գիտէր, որ շատ թանկ է։ Որդիս 
պատասխանեց. «Քու տարեդարձդ է։ Եթէ ա´յդ է ինչ որ կը 
փափաքիս, կրնա´ս ունենալ»։ Թոռնիկս հրճուեցաւ, եւ անոր 
լայն ժպիտը ամէն ինչ կ’ըսէր։

Իմ որդիիս սէրը իր որդիին հանդէպ՝ փոքր մասով կը 
յիշեցնէ Աստուծոյ շռայլ սէրը մեզի։ Ա. Յովհաննու 3-ը կը 
նկարագրէ «մեծ սէրը», զոր Աստուած կը տեղացնէ մեր վրայ. Ան 
կը կոչէ Իր զաւակները՝ բոլոր անոնք, որոնք կը հաւատան Իրեն 
(հմ. 1), Իր շռայլ սէրը ստացողներ։ Այս սէրը պատկերացուած 
է Քրիստոսի զոհագործութեան մէջ, որ մեծագոյն պարգեւն է։ 
Յիսուս «ընծայեց իր կեանքը մեզի համար» խաչին վրայ (հմ. 
16)։ Մենք «շնորհքո´վ փրկուած ենք՝ հաւատքի միջոցով» (Եփ. 
2. 8)։ Ասիկա՝ Աստուծոյ շնորհալի պարգեւն է՝ բոլոր անոնց, 
որոնք կը հաւատան։

Աստուծոյ շռայլ սիրոյն պատասխանելով, եկէ՛ք «ընծայենք 
մեր անձը մեր եղբայրներուն համար» (Ա. Յովհ. 3. 16)։ Մենք 
կոչուած ենք՝ մեր հաւատքը գործով ցուցաբերելու. սիրելու ու 
հնազանդելու Աստուծոյ եւ այդ սէրը տարածելու ուրիշներուն։ 
Սուրբ Հոգիին միջոցով, Աստուած մեզի կարողութիւնը կու տայ, 
որպէսզի կարենանք շռայլ սէր տարածել՝ մեր ընտանիքներուն 
եւ աւելին։

ՈՒՐՃԱՆԱԼ՝ ԱՍՏՈՒԾՈՅ ՆԵՐԿԱՅՈՒԹԵԱՆ ՄԷՋ

astoua^a<ounce mhk tarouan mh+  |  Յոբ 32-33 – Գործք 14

Աղօթք - Սիրելի՛ Աստուա´ծ, այս խաւար շրջանին մէջ՝ շա՜տ երկար 
մնացի։ Ուրախութիւն չունիմ։ Կը խնդրեմ՝ օգնէ՛, որ կրկին պարեմ Քու 

առջեւդ։ Ամէն։
Երբե՞ք «պարած» ես Աստուծոյ համար։ Ի՞նչ բան քեզ հեռացուցած է 

այդ վիճակէն։

Կենդանաբանները կը նկարագրեն ա´յն, ինչ որ կը կոչեն 
«կրիայական պար»—հմայիչ վարք մը, ծովային կրիաներու, 

երբ ուտեստեղէնի ներկայութեան ըլլան։ Կրիաները՝ իրենց 
մարմինը կը թեքեն ուղղահայաց, բերաննին կը բանան, 
առջեւի թեւիկները կը զարնեն իրարու եւ կը դառնան ջուրին 
մէջ։ Բայց հետազօտութիւնը ցոյց տուած է, որ ձայնասփիւռի 
ալիքներու խանգարումները, կրնան խափանել անոնց ներքին 
«ՀՏՀ»ը («GPS» - Համաշխարհային Տեղորոշման Համակարգ)։ 
Անոնց ուղղութիւնը կը շփոթուի, կը խափանուին իրենց 
սնունդի աղբիւրէն, եւ դժբախտաբար, կը դադրին «պարելէ»։

Աստուածաշունչը կը պատմէ ժամանակ մը, երբ 
Դաւիթ պարեց։ Ուխտի տապանակը կը յայտնէր Աստուծոյ 
ներկայութիւնը։ Երբ ժամանակը հասաւ եւ տապանակը 
բերուեցաւ Երուսաղէմ, «Դաւիթ Տէրոջը առջեւ ամբողջ ոյժով 
կը կաքաւէր» (Բ. Թագ. 6. 14)։ Բայց տարիներ ետք, թագաւորը 
շեղուեցաւ։ Ան մեղանչեց Բեթսաբէի հետ՝ զինք յղացնելով եւ 
անոր ամուսինը պատերազմին մէջ մահուան ուղարկելով (11. 
4, 14-15)։ Այժմ՝ անոր որդին մահկանացու էր։ Ապաշխարանքով 
եւ խոր ցաւով, Դաւիթ «ծոմ պահեց, ու գնաց ամբողջ գիշերը 
գետինի վրայ պառկեցաւ» գիշերները գետինին վրայ քուրձ 
հագած պառկած մնաց» (12. 16)։

Դաւիթին նման, մենք ալ կ’ուրճանանք Աստուծոյ 
ներկայութեան մէջ, բայց մեր մեղքը կը շեղէ մեզ Իրմէ՝ եւ 
կը դադրինք «պարելէն»։ Ինչպէ՞ս կրնանք վերագտնել մեր 
ուրախութիւնը։ Մեղքէն դառնալով—այն մեղքէն, որ կը 
խանգարէ Աստուծոյ հետ մեր կապը։ Երբ ապաշխարենք, կը 
գտնե´նք մեր յոյսը Անոր մէջ։ Դաւիթ ինք կը գրէ Աստուծոյ 
ողորմութեան մասին. «Իմ կոծս պարի փոխեցիր. Քուրձս 
ինձմէ հանեցիր եւ զիս ուրախութեամբ գօտեւորեցիր» (Սաղմ. 
30. 11)։ Աստուած՝ ի վերջոյ, ճշմարիտ Տէրն է պարին։

Դաւիթ Տէրոջը առջեւ ամբողջ ոյժով կը կաքաւէր։ [Բ. 
Թագ. 6. 14]

Թագաւորէն վախցան, արդարեւ տեսան թէ անոր վրայ 
Աստուծոյ իմաստութիւնը կար՝ իրաւունքը պաշտպանելու 
համար։ [Գ. Թագ. 3. 28]

ԻՄԱՍՏՈՒԹԵԱՆ ԳՈՐԾԵԼԱՁԵՒԸ

astoua^a<ounce mhk tarouan mh+  |  Յոբ 34-35 – Գործք 15. 1-21

Աղօթք - Բոլորաիմաստ Աստուա´ծ, կը խնդրե´մ՝ տո´ւր ինծի այն 
իմաստութիւնը, որ իմանամ թէ՝ որ ուղղութեամբ ընթանալու եմ։ Ամէն։

Այսօր ո՞ր որոշումներուդ համար՝ պէտք ունիս իմաստութեան։ 
Ինչպէ՞ս կրնաս գտնել զայն։

Երբ փոքր էի, օր մը տուն բերի վիճակացոյց մը, բոլորը՝ 
Գ-երով, որ կը նշանակէր՝ «Գոհացուցիչ»։ Քոյրս, որ ինձմէ 

հինգ տարիով մեծ էր, ունէր Ա-երու եւ Բ-երու խառնուրդ մը։ 
Խորհեցայ, որ մեր վիճակացոյցները կ’ապացուցանեն, թէ ե´ս 
աւելի խելացի եմ, քանի որ կարծես բոլոր Ա-եր ունէի։ Յետոյ՝ 
իմ մեծ եղբայրս որոշեց մեզի քննութիւն մը տալ։ Ան գնաց 
ծնողներուս գրադարանը եւ հանեց գիրք մը։ Խնդրե´ց ինձմէ 
ընթերցել հատուած մը։ Ես յանկարծ շփոթեցայ ու միայն 
քանի մը բառեր ճանչցայ։ Քոյրս՝ անսխալ ընթերցեց այդ նոյն 
հատուածը։ Եղբայրս յայտարարեց, թէ ան աւելի խելացի է։

Դասը յստակ էր։ Անոր քննութիւնը, ապացուցանեց 
իմաստութիւն։

Իսրայէլի ժողովուրդը իմաստութեան դաս մը սովորեցաւ՝ 
Սողոմոն Թագաւորէն։ Երկու կիներ մանուկներ ծնան։ Մէկ 
մանուկը մեռաւ, երբ պատահաբար մայրը «անոր վրայ 
պառկեցաւ» (Գ. Թագ. 3. 19)։ Այդ մայրը՝ փորձե’ց ապրող 
մանուկը՝ սեփականին պէս ներկայացնել։ Կիները դիմեցին 
Սողոմոնին՝ հարցնելով, թէ ո՞վ պահելու է մանուկը։ Երբ Սողոմոն 
լսեց բողոքները, հրամայե´ց, որ ապրող մանուկը կտրուի երկու 
մասի, որպէսզի երկու կիներն ալ ստանան մէկ կէսը (հմ. 25)։

Կինը, որ իրական մայրը չէ´ր, համաձայնեցաւ այս 
հրամանին, բայց իրական մայրը՝ ըսաւ. «Ողջ զաւակը անո´ր 
տուր, ու զայն մի´ մեռցներ» (հմ. 26)։ Երբ ան խօսեցաւ 
մանուկը փրկելու համար, Սողոմոն դատե´ց, թէ ան է 
իրական մայրը եւ հրամայեց տալ մանուկը անոր (հմ. 27)։ 
Սողոմոնի Աստուածատուր իմաստութիւնը՝ ամբողջութեամբ 
ցուցադրուած էր։

Մինչ Աստուած կ’օգնէ մեզի, մեր գործերը կրնան ցոյց 
տալ ուրիշներուն՝ ճշմարիտ իմաստութիւնը, որ կու գայ Իրմէ 
(Առ. 2. 6)։

ՍՈՒՐԲ ԲԱԺԱԿԸ

astoua^a<ounce mhk tarouan mh+  |  Յոբ 36-37 – Գործք 15. 22-41

Աղօթք - Սիրող Հա´յր, եթէ ինքզինքիս մնայի, յաւիտեանս կորսուած 
պիտի ըլլայի։ Շնորհակա´լ եմ, որ տուիր Քու Որդիդ եւ Անոր 

կամեցողութիւնը՝ իմ փոխարէն խաչ ելլելու ։ Ամէն։
Ի՞նչ կը նշանակէ քեզի համար՝ Սուրբ Հաղորդութեան մասնակցիլը։ 
Ինչպէ՞ս կը յայտնես քու գոհութիւնը՝ այն զոհին համար, որ Յիսուս 

բերաւ քեզի համար։

Դարեր շարունակ, մարդիկ հմայուած են Սուրբ Բաժակով՝ 
այն գաւաթով, որմէ Յիսուս խմեց՝ Վերջին Ընթրիքին։ 

Արասպելները՝ Արթըր (Arthur) թագաւորին եւ կլոր սեղանի 
ասպետներուն մասին, մանրամասն կը նկարագրեն անոնց 
մոլուցքը՝ այդ բաժակը որոնելու մէջ։ Անոնք կը հաւատային, 
թէ անիկա կախարդկան ուժեր ունի։ Ֆիլմի մը մէջ, Ինտիանա 
Ճօնզ (Indiana Jones) ու իր հայրը՝ Հէնրին (Henrey), 
իրականացուցին Հէնրիի կեանքի երկարատեւ փնտռտուքը՝ 
Սուրբ Բաժակին։

Թէեւ այս բոլորը՝ հրապուրիչ պատմութիւններու նիւթ 
կը դառնան, իրականութիւնը շատ աւելի պարզ է։ Բաժակը՝ 
ինքնին՝ ո´չ մէկ յատուկ ուժ ունի։ Ճիշդ ուժը կը գտնուի՝ ա´յն 
բանին մէջ, ինչ որ կը ներկայացնէ։ Մատթէոս՝ կը նկարագրէ 
վերնատան գիշերուան տեսարանը՝ նախքան Յիսուսի խաչ 
ելլելը. «Եւ [Յիսուս] բաժակը առաւ, շնորհակալ եղաւ, տուաւ 
անոնց ու ըսաւ. ‘Բոլո´րդ ալ խմեցէ՛ք ասկէ. որովհետեւ ա´յս է 
իմ արիւնս, նո´ր ուխտին արիւնը, որ կը թափուի՝ շատերուն 
մեղքերու ներումին համար’» (26. 27-28)։ Բաժակը կը 
պատկերացնէ այն արիւնը, որ Յիսուս մեր փոխարէն թափեց։

Յովհաննէս Մկրտիչը, ներկայացուց Յիսուսը որպէս՝ 
«Աստուծոյ Գառը, որ կը քաւէ աշխարհի մեղքը» (Յովհ. 1. 29)։ 
Եբրայեցիս 9. 22-ը մեզի կ’ըսէ. «Առանց արիւն թափելու՝ ներում 
չ’ըլլար»։ Եւ Պօղոս գրեց, թէ Քրիստոս Ի՛նք է «մեր Զատիկը» (Ա. 
Կորնթ. 5. 7)։ Յիսուս վճարեց մեր մեղքերուն պատիժը։ Որքա՜ն 
շնորհակալ ենք մեր Փրկիչին՝ Գառնուկին թափած արիւնին 
համար։

Ա´յս է իմ արիւնս, նո´ր ուխտին արիւնը, որ կը թափուի՝ 
շատերուն մեղքերուն ներումին համար։ [Մատթ. 26. 28]

Ուստի՝ ունենալով շնորհներ, որոնք կը տարբերին այն 
շնորհքին համեմատ՝ որ մեզի տրուած է։ [Հռոմ. 12. 6]

ԲԱԺՆԵԿՅԻԼ ՄԵՐ ՀՈԳԵՒՈՐ ՇՆՈՐՀՔՆԵՐԸ

astoua^a<ounce mhk tarouan mh+  |  Յոբ 38-40 – Գործք 16. 1-21

Աղօթք - Սիրելի՛ Աստուա´ծ, օգնէ՛ ինծի, որ գործածեմ իմ հոգեւոր 
շնորհքներս՝ ուրիշներուն ծառայելու համար։ Ամէն։

Ո՞րն է քու հոգեւոր շնորհքներէդ մէկը։ Ինչպէ՞ս կրնաս զանիկա 
գործածե´լ՝ ուրիշները օրհնելու համար։

«Լա´ւ կը նուագես կիթառը», ըսի նոր ծանօթի մը՝ եկեղեցիին 
մէջ։ «Շնորհակալութիւն», պատասխանեց ան։ «Անիկա 

իմ ծառայութիւնս է»։ Կրկին այդ բառը՝ Ծառայութիւն։ Չէի 
գիտեր՝ ինչ կը նշանակէր կամ ինչպէս մարդ մը «կ’ունենայ» 
ծառայութիւն մը։ Բայց ընկերս պարզապէս իրեն տրուած 
երաժշտական կարողութիւնը կը գործածէր՝ ծառայելու 
ուրիշներուն։ Երբ աւելի ուշ յայտնաբերեցի, որ իմ շնորհներէս 
մէկը քաջալերութեան կամ խրախուսանքի շնորհքն էր, 
քիչ մը յուսախաբ եղայ։ Թուաց, թէ չափազանց պա´րզ բան 
մըն էր։ Բայց շուտով գիտակցեցայ, որ մեր փոքր խումբին 
խնամքի պատասխանատու ըլլալով, գոհութեամբ կը գրէի 
խրախուսիչ նամակներ կամ կը զանգէի՝ մեր անդամներուն։ 
Անգիտակցաբար արդէն կը գործածէի իմ հոգեւոր շնորհքներէս 
մէկը։

Որպէս Քրիստոսի հաւատացողներ, իւրաքանչիւրս կը 
ստանանք հոգեւոր շնորհքներ՝ եկեղեցիին մէջ ծառայելու 
համար (Ա. Կորնթ. 12. 6)։ Երբեմն չե´նք գիտեր՝ որոնք են, եւ 
պարզապէս կը ծառայենք այնտեղ, ուր անհրաժեշտութիւն 
կայ։ Մնացեալը Սուրբ Հոգին կ’ընէ (հմ. 4-6, 8-11)։

Ինչպէ´ս մարդկային մարմինը ունի շատ անդամներ՝ 
տարբեր գործերով, նոյնպէս ալ Քրիստոսի մէջ «մենք՝ շատ 
ըլլալով՝ մէ´կ մարմին ենք Քրիստոսով, եւ իւրաքանչիւրս՝ 
իրարու անդամներ։ Ուստի ունենալով շնորհքներ, որոնք կը 
տարբերին այն շնորհքին համեմատ՝ որ մեզի տրուած է» (Հռոմ. 
12. 5-6)։ Դասաւանդելը, խրախուսելը, տալը եւ ողորմութիւն 
ցոյց տալը՝ ասոնք հոգեւոր շնորհքներէն մի քանին են, որ 
կ’արտայայտուին Հռոմէացիներու այդ բաժնին մէջ (հմ. 6-8)։ 
Ինչ ալ ըլլայ այն հոգեւոր շնորհքները, որ Սուրբ Հոգին մեզի 
վստահած է, եկէ՛ք գործածե´նք զանոնք ծառայելու համար 
եկեղեցիին՝ Քրիստոսի մարմնին (Ա. Կորնթ. 12. 27)։

ԱՍՏՈՒԱԾ ԿԸ ՀՍԿԷ´ ՄԵՐ ՎՐԱՅ

astoua^a<ounce mhk tarouan mh+  |  Յոբ 41-42 – Գործք 16. 22-40

Աղօթք - Սիրելի Հա´յր, շնորհակալ եմ, որ այսօր կը հսկե´ս վրաս։ Օգնէ՛ 
ինծի, որ Քու մօտէդ քալեմ։ Ամէն։

Ինչպէ՞ս կը մխիթարէ քեզ այն գիտութիւնը, որ Աստուած կը հսկէ 
վրադ։ Այսօր ինչպէ՞ս կրնաս շնորհակալ ըլլալ Անոր բարութեան 

համար։

Հրեշտակները ամբողջ ժամանակ այնտեղ էին, բայց ո´չ 
մէկը՝ տեսած էր անոնց։ Անոնք կը զարդարէին Պասթընի 

(Boston) Հին Հիւսիսեան Եկեղեցիին պատերը, վերէն ներքեւ 
դիտելով, բայց հարիւր տարիէ աւելի ներկի հաստ շերտերով 
ծածկուած էին։ Եկեղեցիի արձանագրութիւնները կը նշէին, 
որ 1730-ին, երբ եկեղեցին շինարարութեան մէջ էր, եկեղեցիի 
անդամ մը՝ պայմանագիր ունէր, զանոնք գծագրելու համար։ 
Վերականգնման նոր նախագիծ մը, որ սկսաւ 2017-ին, 
յանգեցաւ հրեշտակներու յայտնաբերումին։

Աստուածաշունչը կը խօսի գերբնական էակներու մասին—
իրական, ոչ գծագրուած—որոնք ներկայ էին այն ժամանակ, 
երբ ուրիշները անգիտակից էին։ Առիթով մը, Եղիսէ մարգարէն 
շրջապատուած էր Սուրիոյ թագաւորին բանակով։ Երբ անոր 
սպասարկուն տեսաւ թշնամիին զօրքը, բացագանչեց. «Ո´հ, 
իմ տէրս, ի՞նչ պիտի ընենք» (Դ. Թագ. 6. 15)։ «Մի՛ վախնար», 
պատասխանեց մարգարէն. «Որովհետեւ մեզի հետ եղողները 
աւելի բազմաթիւ են՝ քան անոնց հետ եղողները» (հմ. 16)։ 
Եղիսէ աղօթեց, որ սպասարկուին աչքերը բացուին, եւ «ան 
տեսաւ թէ ահա´ լեռը կրակէ ձիերով եւ կառքերով լեցուն էր՝ 
Եղիսէի շուրջը» (հմ. 17)։

Հրեշտակները «ծառայող հոգիներ են, որոնք ղրկուած են 
սպասարկելու անոնց՝ որ պիտի ժառանգեն փրկութիւնը» (Եբ. 
1. 14), Աստուծոյ պատգամաւորները՝ ղրկուած են՝ մեզի օգնելու 
համար։ Կրնանք տեսնել՝ կամ չտեսնել զանոնք, բայց անոնք 
այնտեղ են, որովհետեւ Աստուած աւելի բազմազան ճամբաներ 
ունի մեր վրայ հսկելու, քան մենք կը պատկերացնենք։ Եւ այս 
պէտք է մղէ մեզ՝ գովաբանելու Անոր, ինչպէ´ս հրեշտակները 
կ’ընեն։

Մեզի հետ եղողները աւելի բազմաթիւ են՝ քան անոնց հետ 
եղողները։ [Դ. Թագ. 6. 16]

Ուստի կը տոկամ ամէն բանի։ [Բ. Տիմ. 2. 10]

ՇՂԹԱՅԱԶԵՐԾՈՒԱԾ ՈՒ ԱԶԱՏՈՒԱԾ ԱՍՏՈՒԾՄԷ

astoua^a<ounce mhk tarouan mh+  |  Սաղմոս 1-3 – Գործք 17. 1-15

Աղօթք - Սիրելի՛ Աստուա´ծ, վար կը դննե´մ իմ հպարտութիւնս եւ 
կ’աղօթե´մ, որ օգնես ինծի՝ որպէսզի փառք բերեմ Քու անունիդ։ Ամէն։

Ի՞նչ է քու մեծագոյն պայքարդ, երբ կը խորհիս Աստուծոյ 
ծառայելու մասին։ Ինչպէ՞ս Ան կ’օգնէ քեզի՝ յաղթահարելու 

սահմանափակումներուդ պատճառած պատրանքը։

Պուլկարացի ազատարար՝ Եէյն Փեթքով (Yane Petkov) 
շահեցաւ համաշխարհային մրցանիշ՝ ձեռքերն ու ոտքերը 

կապուած վիճակով լողալուն համար։ Ան լողաց 3,380 մեթր 
ջուրին մէջ, բայց աւելցուց բան մը՝ աւելի սաստկացնելու 
մարտահրաւէրը - իր ամբողջ մարմինը պայուսակի մը մէջ 
փաթթեց։

«Կապուած» վիճակով շարունակ շարժուելու համար 
պահանջուած համբերութիւնն ու ուժը՝ կը զարմացնէ զիս։ Պօղոս 
Առաքեալ եւս՝ ցոյց տուաւ դիմադրողական տոկունութիւն 
Աստուծոյ ծառայելու ընթացքին՝ վաղ եկեղեցիի օրերուն։ 
Յոգնութիւն, սով, անքնութիւն եւ ծեծեր դիմագրաւելով 
հանդերձ, Պօղոս շարունակեց քարոզել եւ գրել խրախուսիչ ու 
ուսուցողական նամակներ՝ իր հաւատակիցներուն։

Պօղոս իր վերջին նամակը գրեց Տիմոթէոսին, երբ 
առանձնացած էր Հռոմէական բանտի մը մէջ՝ իր մահապատիժին 
սպասելով։ Թէեւ շղթաները սահմանափակեցին անոր 
մարմինը, ան նշե´ց, որ բարի լուրը՝ չի կրնար «շղթայուած» 
ըլլալ (Բ. Տիմ. 2. 9)։ «Ուստի կը տոկամ ամէն բանի», ուրիշներու 
առիթ տալու՝ լսելու եւ ընդունելու ճշմարտութիւնը՝ Յիսուս 
Քրիստոսի մասին» (հմ. 10)։

Աստուած կրնայ օգնել մեզի տոկալու՝ որեւէ 
դժուարութեան, որ կը խանգարէ Իրեն ծառայելը։ Մարմնական 
սահմանափակումները—ինչպէս՝ հիւանդութիւն, վնասուածք 
կամ անկարողութիւններ—խնամք եւ ուշադրութիւն 
կ’ենթադրեն, բայց ի վերջոյ չեն կրնար գերազանցել Աստուծոյ 
զօրութիւնը, որ կատարեալ կը դառնայ՝ մեր տկարութեան 
մէջ (Բ. Կորնթ. 12. 9)։ Եկէ՛ք փառք տա´նք Աստուծոյ, երբ Ան 
կ’աշխատի մեր միջոցով՝ այն բաները ընելու, որոնք չենք 
կրնար ընել՝ մեր ուժերով։

ԳՈՐԾԵԼ ԱՍՏՈՒԾՈՅ ԽՈՍՏՈՒՄՆԵՐՈՒՆ ՎՐԱՅ

astoua^a<ounce mhk tarouan mh+  |  Սաղմոս 4-6 – Գործք 17. 16-34

Աղօթք - Հաւատարիմ Աստուա´ծ, շնորհակալ եմ Քու բոլոր 
խոստումներուդ համար։ Ամէն։

Աստուծոյ ո՞ր խոստումներէն կրնաս այսօր օգտուիլ՝ գործնական 
քայլերով։ Ի՞նչ գործնական քայլեր կրնաս առնել։

Փիթըր (Peter) կը համբուրէ իր տարեց ծնողներուն 
շրջանակուած նկարը՝ ամէ´ն գիշեր։ Շատ տարիներ 

անցած են, որ վերջին անգամ անոնց հետ եղած է։ Երբ 
իր երիտասարդ հասակին դարձաւ Յիսուսի հետեւող, իր 
ընտանիքն ու համայնքը ճնշեցին զինք, որ հրաժարի իր նոր 
հաւատքէն։ Երբ չի հրաժարեցաւ, ծնողները մերժեցին զինք։ 
«Աստուածաշունչին մէջ Աստուած խոստացած էր, որ դժուար 
ժամանակներուն պիտի օժանդակէ Իր զաւակներուն, եւ ես 
հաւատացի անոր», կ’ըսէ Փիթըր։ «Անոր հետեւիլը տառապանք 
բերաւ, բայց Ան կ’ընդունի եւ կը քաջալերէ զիս տոկալու»։

Փիթըրը վստահ է, որ Աստուած իր խօսքը կը պահէ, եւ այդ 
վստահութեամբ կրցած է իր հաւատքը ի գործ դնել՝ վստահելով 
Աստուծոյ խոստումներուն ։ Ծննդոց գրքին մէջ կը տեսնենք, 
որ Յովսէփ՝ իր կեանքին վերջաւորութեան՝ նոյնպէ´ս վստահ էր 
Աստուծոյ խոստումներուն։ Ան իր եղբայրներուն ըսաւ. «Ահա´ 
ես կը մեռնիմ։ Աստուած անշո´ւշտ ձեզի պիտի այցելէ, ու ձեզ 
այս երկրէն պիտի բարձրացնէ դէպի այն երկիրը, որ երդումով 
խոստացաւ Աբրահամին, Իսահակին եւ Յակոբին» (Ծն. 50. 24)։ 
Յովսէփ համոզուած էր, որ Աստուած պիտի իրականացնէ Իր 
խոստումը եւ Իր ժողովուրդը պիտի առաջնորդէ Քանան։ Ահա 
թէ ինչու՝ ա´ն ցուցմունք կու տայ Իսրայէլացիներուն. «Ուստի 
իմ ոսկորներս հանեցէ´ք ասկէ (Եգիպտոսէն) (հմ. 25)։

Չորս հարիւր տարի ետք՝ Եգիպտոսէն ելքի ժամանակ, 
«Մովսէսը իր հետ առաւ Յովսէփի ոսկորները» (Ելից 13. 19)։ 
Ի վերջոյ, «Յովսէփի ոսկորները, որոնք Իսրայէլացիները 
Եգիպտոսէն հետերնին բերած էին, թաղուեցան Սիքէմի մէջ» 
(Յես. 24. 32)։

Եկէ՛ք հետեւինք Յովսէփի հաւատքի օրինակին (Եբ. 
11. 22)՝ Աստուծոյ խոստումներուն հաւատարիմ մնալով եւ 
գործելով ըստ անոնց։

Յովսէփ ըսաւ. «Աստուած անշո´ւշտ ձեզի պիտի այցելէ. ուստի 
իմ ոսկորներս հանեցէ´ք ասկէ։ [Ծն. 50. 25]

Աստուած ա´յնպէս սիրեց աշխարհը, որ մինչեւ անգամ տուաւ 
իր միածին Որդին։ [Յովհ. 3. 16]

ԱՍՏՈՒԾՈՅ ԱԶԴՈՒ ՍԷՐԸ

astoua^a<ounce mhk tarouan mh+  |  Սաղմոս 7-9 – Գործք 18

Աղօթք - Սիրելի երկնաւոր Հա´յր, շատ կը սիրեմ Քեզ։ Շնորհակալ եմ, որ 
նախ Դո´ւն զիս սիրեցիր։ Ամէն։

Ինչպէ՞ս զգացած ես, որ բան մը կամ մէկը կը պակսի։ Ինչպէ՞ս կրնաս 
պատասխանել՝ քեզի հանդէպ Աստուծոյ ազդու եւ մաքարողական սիրոյ։

Դանիէլ (Daniel) ծնած էր Ռումանական որբանոցի մը մէջ։ 
Եօթ տարիներու ընթացքին, ան միայն իր մահճակալէն 

դուրս կու գար՝ արտաքնոց երթալու համար։ Երբ ութ 
տարեկան եղաւ, ուրիշ երկիրէ ընտանիք մը՝ որդեգրեց 
զինք։ Անոնք տեղեակ էին իր ունեցած կապուածութեան 
անկարգութեան մասին՝ որ ԴանիԷլ կրնար դժուարութիւն 
ունենալ իրենց հետ կապուելու, որպէս իր ծնողները։ Կամաց-
կամաց, ԴանիԷլ վստահեցաւ անոնց։ Սակայն ժամանակի 
ընթացքին, ան սկսաւ այնպէ´ս զայրանալ, որ ծնողքը պահակ 
մը վարձեց իրենք զիրենք պաշտպանելու համար՝ ԴանիԷլի 
բռնկումներէն։ Անոնք որոշեցին դիմել վիճահարոյց բուժումի 
մը․ յառաջիկայ հինգ տարիներուն՝ իրենք երբէ´ք ԴանիԷլէն 
պիտի չբաժնուէին—նոյնիսկ երբ ան ամբողջովին հեռանար 
իրենցմէ։ Իր տասնըերորդ ծննդեան օրը ԴանիԷլ կոտրուեցաւ 
եւ առաջին անգամ ըլլալով իր ծնողներուն ըսաւ, որ շատ կը 
սիրէ զիրենք։ Մայրը սապէ´ս ամփոփեց փորձառութիւնը․ «Սէր 
ստեղծելը՝ բաբուկ եւ զգացական մարդոց համար չէ´։ Սէ´րը 
մարտադաշտ է´»։

Մենք բոլորս ծնած ենք ա´յն գիտակցութեամբ, որ 
բան մը՝ կամ մարդ մը կը պակսի։ ԴանիԷլի նման, մե´նք ալ 
կապուածութեան անկարգութիւն մը ունինք։ Բայց Աստուած 
«այնպէ´ս սիրեց աշխարհը», որ ազդու քայլ մը առաւ—«որ 
տուաւ իր միածին որդին» (Յովհ. 3։ 16)՝ մեզի հանդիպելու 
համար՝ երկրի մարտադաշտին վրայ, ինչ որ կը կոչենք՝ 
մարդեղութիւն։ «Լոյսը աշխարհ եկաւ» (հմ. 19)։

Աստուած ազդու եւ մաքարողական միջոցառումներ առաւ՝ 
իր մեծ սէրը աշխարհին ցոյց տալու համար։ Քեզի համար։ Իր 
զօրաւոր, հաստատուն Հայրական սիրտը՝ կը տրոփէ լսելու այն 
խօսքերը, զոր վերջապէս լսեցին ԴանիԷլի ծնողները․ «Շատ կը 
սիրեմ ձեզ»։

ԱՍՏՈՒԱԾ՝ ԳՈՐԾԻ ՎՐԱՅ

astoua^a<ounce mhk tarouan mh+  |  Սաղմոս 10-12 – Գործք 19. 1-20

Աղօթք - Սիրելի Հա´յր, շնորհակալութիւն, որ կը լսե´ս մեր անկեղծ 
աղօթքները եւ կը հանդիպիս մեզի այնտե´ղ, ուր կը գտնուինք։ Ամէն։

Ի՞նչ փորձառութիւններ ունեցած ես, որոնք կը թուին անբացատրելի։ 
Ինչպէ՞ս կ’օգնեն քեզի՝ տեսնելու Աստուած գործի վրայ։

Ճէյ (Jay) ունէր Գեդէոնական Աստուածաշունչ մը, բայց իր 
վերլուծական մտքին համար՝ անընդունելի էր անոր մէջ եղած 

հրաշքները։ Մէկ բան սակայն զայն շարունակ կը հալածէր՝ իր 
բարեկամին ճշմարիտ հաւատքը։ Այդ պատճառով Ճէյ տարօրի-
նակ աղօթք մը մատուցանեց։ Ան ըսաւ Աստուծոյ. «Եթէ կ’ուզես, 
որ հաւատա´մ Քեզի, ըրէ՛ բան մը, որ չե´մ կրնար բացատրել»։

Օր մը, բան մը ստիպեց զինք՝ փնտռելու իր Աստուա-
ծաշունչը։ Բայց անհետացած էր։ Ինչպէ՞ս կրնար այդ բանը 
պատահիլ։ Ան երբէ´ք բան մը չէր կորսնցուցած։

Անձրեւին տակ քշեց դէպի իր դասախօսական 
աշխատավայրը՝ Զուրիխի Համալսարանը։ Ինքնաշարժէն վար 
իջնելով՝ տեսաւ Գեդէոնական Աստուածաշունչ մը’ մայթին 
վրայ։ «Տարօրինակ է», մտածեց։ Երբ վերցո´ւց, նկատե´ց որ 
գիրքը լրիւ չոր էր՝ հակառակ տեղացող անձրեւին։ Բան մը, որ 
չէր կրնար բացատրել։

Գեդէոնական Աստուածաշունչները՝ իրենց անունը կը 
կրեն՝ Իսրայէլի Հին Կտակարանի հերոս՝ Գեդէոնէն։ Երբ 
Աստուած ընտրեց Գեդէոնը՝ առաջնորդելու Իսրայէլը՝ հսկայ 
բանակի մը դէմ, Գեդէոն մեծ կասկածներ ունէր։ Ըսաւ 
Աստուծոյ. «Ահա´ կալին մէջ բուրդի գզաթ մը կը դնեմ. եթէ 
միայն գզաթին վրայ ցօղ ըլլայ, … այն ատեն պիտի գիտնամ 
թէ Իսրայէլը իմ ձեռքերովս պիտի ազատես» (Դատ. 6. 37)։ 
Աստուած պատասխանեց Գեդէոնի մարտահրաւէրին՝ ո´չ 
միայն մէկ անգամ, այլ երկո´ւ անգամ (հմ. 39–40)։

Կասկածներով լեցուն աղօթքները՝ օրինակ մը չե´ն մեզի 
համար։ Սակայն կրնան բացայայտել Աստուծոյ նկարագիրը։ 
Գեդէոն՝ փոքր բանակով մը բուռն յաղթանակ մը տարաւ (Դատ. 
7)։ Իսկ Ճէյ իր հաւատքը դրաւ Յիսուսի վրայ՝ ճանչնալով, որ իր 
աղօթքը պատասխանուած էր՝ սիրող Աստուծոյ մը կողմէ, որ 
կ՛ընէ այնպիսի բաներ, որոնք չե´նք կրնար բացատրել։

Գեդէոն պատասխանեց. «… ինծի նշա´ն մը ցոյց տուր, որպէսզի 
գիտնամ թէ դո´ւն ես ինծի հետ խօսողը»։ [Դատ. 6. 17]

Զգուշացէ´ք որ ընթանաք շրջահայեցութեամբ … ամէն ատեն՝ 
ամէն բանի համար շնորհակա´լ եղէք Աստուծմէ։ [Եփ. 5. 15, 20]

ՄԻՇՏ ՇՆՈՐՀԱԿԱԼՈՒԹԻՒՆ ՅԱՅՏՆԵԼ

astoua^a<ounce mhk tarouan mh+  |  Սաղմոս 13-15 – Գործք 19. 21-41

Աղօթք - Սիրելի Աստուա´ծ, օգնէ ինծի՝ որ գոհութեամբ լեցուն կեանք մը 
ապրիմ։ Ամէն։

Ի՞նչ պարգեւներու համար կրնաս այսօր գոհութիւն յայտնել Աստուծոյ։ 
Ինչպէ՞ս կրնաս գոհութեան կեցուածք մը ունենալ։

Յիսուն թոն կշռող էգ կէտձուկ մը՝ Քալիֆորնիոյ ափերուն 
մօտ արգելափակող թելերու հսկայական ցանցի մը մէջ 

մտաւ ու խճճուեցաւ։ Հարիւրաւոր ոտք երկարութեամբ թելեր 
եւ հարիւրաւոր թակարդներ՝ փաթթուեցան իր մարմնին շուրջ, 
մինչ ան կը պայքարէր ջուրին վրայ մնալու համար։ Չորս 
սուզորդներ եկան օգնութեան՝ լողալով անոր փորին տակ։ Մէկ 
ժամ անդադար կտրտեցին թելերը—վտանգաւոր աշխատանք 
մը, որովհետեւ իր պոչին մէկ հարուածը՝ կրնար զանոնք 
սպաննել։ Երբ վերջապէս ազատեցին զինք, անմիջապէս 
փախչելու փոխարէն, ան եկաւ իւրաքանչիւր սուզորդի մօտ 
եւ նուրբ կերպով դպաւ անոնց։ «Ինծի համար, կը թուէր՝ թէ 
շնորհակալութիւն կը յայտնէր մեզի», ըսաւ փրկարարներէն 
մէկը։

Անկախ թէ կէտձուկները կրնա՞ն շնորհակալութիւն 
յայտնել՝ թէ ո´չ, իրապէս շնորհակալ ըլլալը՝ մարդկային կեանքի 
կարեւոր հատուած մըն է։ Կարեւոր է նաեւ մեր ապրումին 
մէջ Աստուծոյ հետ։ Մենք շատ անգամ շնորհակալութիւն կը 
յայտնենք մեծ օրհնութիւններու համար, ինչպէս՝ երեխայի 
ծնունդ մը կամ հիւանդութենէ բուժուելու համար։ Բայց 
Պօղոս կ’ըսէ, որ պարտինք շնորհակալ ըլլալ՝ ամէն պարգեւի 
ու բարիքի համար, որոնց կը հանդիպինք։ Մենք կոչ ունինք 
«ամէն բանի համար շնորհակա´լ ըլլալու Աստուծոյ», կը գրէ 
առաքեալը (Եփ. 5։ 20)։ Ո´չ միա´յն երբեմն։ Ո´չ միայն բացառիկ 
պահերուն։ Այլ՝ միշտ։ Ու իր միտքը աւելի ընդգծելու համար, 
Պօղոս կ’աւելցնէ․ «Գնեցէք ժամանակը» եւ շնորհակալ եղէք 
«ամեն բանի համար» (հմ. 16, 20)։

Իրական գոհութիւնը՝ լոկ բառ մը չէ, որ երբեմն կը յիշենք 
ըսել։ Ան՝ մեր կեանքի կեցուածքն է։ Գոհութիւնը՝ անգամ մը 
եւս կը դարձնէ մեզ դէպի Աստուած՝ միշտ շնորհակալութիւն 
մատուցանելով ուրախութեամբ։



o Ա. Կորնթացիս 12. 12-14, 18, 21-27 FING<ABJI  |  |OULIS 16

ՈՐՈ ՞Ւ ՊԷՏՔ ՈՒՆԻՍ

astoua^a<ounce mhk tarouan mh+  |  Սաղմոս 16-17 – Գործք 20. 1-16

Աղօթք - Սիրելի Յիսո´ւս, կը խնդրե´մ՝ զօրացուր զիս՝ ծառայելու համար 
ուրիշներու՝ ա´յն տեղէն, ուր Դուն զիս դրած ես։ Ամէն։

Ինչո՞ւ Աստուած մեզ ստեղծեց ուրիշներու պէտք ունենալու համար։ 
Որո՞ւ կրնաս շնորհակալութիւն յայտնել իր ծառայութեան համար։

Նշանաւոր մարզիկ մը՝ ուղիղ նստած էր իր աթոռին վրայ, 
պատրաստ օդանաւով մեկնելու ախոյանութեան մրցումին, 

որուն մէջ գիտէր թէ պիտի յաղթէ։ Օդամատոյց մը անցաւ իր 
մօտէն եւ ըսաւ․ «Պարոն, կը խնդրե´մ՝ կապէ´ ամրագօտիդ»։ 
Մարդը ժպտեցաւ ու ըսաւ․ «Գերմարդը՝ (Superman) 
ամրագօտիի պէտք չունի»։ Առանց վայրկեան մը կորսնցնելու, 
օդամատոյցը պատասխանեց․ «Գերմարդուն՝ օդանաւ ալ պէտք 
չէ։ Ամրագօտիդ կապէ՛»։ Եւ մարդը՝ կապեց գօտին։

Յաջողութիւնը՝ կրնայ մեր գլուխները մեծցնել։ Կը 
կարծենք՝ որ մեզի ամրագօտի պէտք չէ´ կամ օդամատոյց մը՝ 
մեզի հրաման ընելու չէ´։ Կրնանք մենք մեր մասին հոգալ։ 
Բայց եթէ այս վերաբերմունքը եկեղեցի բերենք, ատիկա նման 
պիտի ըլլայ՝ աչքի մը, որ կ՛ըսէ ձեռքին, «պէտք չունիմ քեզի», 
կամ գլուխի մը, որ կ՛ըսէ ոտքերուն, «պէտք չունիմ ձեզի» (հմ. 
21)։ Սակայն ճշմարտութիւնը ա´յն է, որ մարմնի իւրաքանչիւր 
մասը անհրաժեշտ է, եւ «մարմինին այն անդամները, որ աւելի 
տկար կը թուին, շա´տ աւելի հարկաւոր են» (հմ. 22)։

Մենք ստեղծուած ենք Երրորդութեան Աստուծոյ 
պատկերին նման՝ Հայր, Որդի եւ Սուրբ Հոգի, որոնք կը ծաղկին 
փոխըմբռնման եւ սիրոյ ընդհանրական կեանքով մը։ Աստուած, 
որ Ինքն Իր մէջ գոյութիւն ունի կատարեալ յարաբերութեամբ, 
մեզ ստեղծեց՝ ուրիշներու հետ յարաբերութեան մէջ ապրելու՝ 
կեանքի եւ եկեղեցիին մէջ։ Մենք բոլորս նոյնը չենք, եւ այդ լաւ 
բան մըն է։ «Եթէ ամբողջ մարմինը աչք ըլլար, ո՞ւր պիտի ըլլար 
լսելիքը» (հմ. 17)։ Մենք նոյնը չե´նք, բայց բոլորս ալ «հարկաւոր 
ենք» (հմ. 22)։ Ո՞վ կ’օգնէ քեզի Քրիստոսի տեղական մարմինի 
մէջ։ Ըսէ՛ անոնց, որ նկատած ես զիրենք եւ շնորհակալ եղիր 
անոնց ծառայութեան համար։ Եւ աղօթէ, որ Աստուած ցո´յց 
տայ, թէ դուն ո՞ւր կրնաս ծառայել ուրիշ հաւատացեալներու։

Աչքը չի կրնար ըսել ձեռքին. «Պէտք չունիմ քեզի»։ 
[Ա. Կորնթ. 12. 21]



o Յոբ 38. 31-41 OURBAJ  |  |OULIS 17

Երկինքի կանոնները գիտե՞ս։ [Յոբ 38. 33]

ԱՍՏՈՒԾՈՅ ՁԵՌԱԳՈՐԾԸ

astoua^a<ounce mhk tarouan mh+  |  Սաղմոս 18-19 – Գործք 20. 17-38

Աղօթք - Ստեղծիչ Աստուա´ծ, կը վստահի´մ Քու իմաստութեանդ եւ 
արդարութեանդ, նոյնիսկ երբ չե´մ հասկնար զանոնք։ Ամէն։

Ո՞ւր կը տեսնես Աստուծոյ ձեռագործը շրջապատող աշխարհին մէջ։ 
ի՞նչ կը բացայայտէ այդ՝ Իր բնութեան մասին։

Վիշապաճանճերը նուրբ միջատներ են՝ ունենալով ամենա-
զարմանալի թռիչքային կարողութիւն ու տոկունութիւն։ 

Անոնց օդային շարժունակութիւնը ուսումնասիրութեան առար-
կայ դարձած է՝ թռիչքային գիտութիւն առաջացնելու համար։ 
Գիտնականները վերջերս յայտնաբերեցին, որ երբ վիշապա-
ճանճ մը շարժէ իր թեւերը երեսուն անգամ՝ մէկ  երկվայրկեանի 
մէջ, գլխիվայր ինկած վիշապաճանճ մը կրնայ ուղիղ դառնալ 
ընդամէնը 0.2 երկվայրկեանի մէջ։ Անոր աչքերը կը մշակեն 
անհաւատալի՝ երկու հարիւր պատկեր երկվայրկեանի մէջ, 
որպէսզի որոշեն թէ ո՞ր կողմը վերն է ու փոքր ճշդումներ կատարեն։

Աստուծոյ ստեղծագործելու կարողութիւնը եւ իմաստու-
թիւնը կը ցուցադրուին մեր բնական աշխարհին մէջ ամէնուրէք։ 
Յոբի գիրքին մէջ, գլխաւոր անձնաւորութիւնը կրցած չէր 
համադրել իր տառապանքը՝ Աստուծոյ բարութեան եւ ար-
դարութեան հետ։ Աստուած կը պատասխանէ իրեն՝ հարցնելով. 
«Երկինքի կանոնները գիտե՞ս, անոր գերիշխանութիւնը 
կրնա՞ս հաստատել երկրի վրայ» (38: 33)։ Ուստի Աստուած 
կը սկսի նկարագրել տարբեր կենդանիներ՝ թռչուններէն 
եւ այծերէն՝ մինչեւ աշխարհի ամենամեծ գիշատիչները։ Ան 
գիտէ, թէ ի՛նչ պէտք է իւրաքանչիւր կենդանիին գոյատեւելու 
համար եւ գիտէ անոնց ձագերուն առանց կերը դեգերելով 
աղաղակները (38: 39–41)։ Աստուած իւրաքանչիւրին տուած է 
յատուկ յատկութիւններ՝ ինչպէս ջայլամի արագութիւնը կամ 
եզան ուժը, որպէսզի անոնք կարողանան ծաղկիլ ու զօրանալ։

Ի վերջոյ՝ ինչպէ՞ս վիշապաճանճ մը կը կարողանայ 
այսքան զարմանալի կերպով շարժիլ օդին մէջ։ Մենք շատ բան 
ունինք սորվելու։ Բայց մենք կրնանք վստահիլ, որ անսահման 
գիտութեան տէր Աստուածը, որ ստեղծած է այս արարածները, 
նոյն Աստուածն է, որ գիտէ թէ ինչպէ՛ս կրնայ մեզ դուրս 
բերել մեր խաւարագոյն գիշերէն՝ Իր ներկայութեան լոյսին ու 
ուրախութեան մէջ։



o Գործք 16. 6-10 <ABAJ  |  |OULIS 18

ՃԱՄԲԱՆ ՓԱԿ, ՀՈԳԻՈՎ ԱՌԱՋՆՈՐԴՈՒԱԾ

astoua^a<ounce mhk tarouan mh+  |  Սաղմոս 20-22 – Գործք 21. 1-17

Աղօթք - Սիրելի Աստուա´ծ, օգնէ´ ինծի վստահելու Քու փա´կ դռներուդ՝ 
այնքա՜ն, որքան կը վստահիմ Քու բա´ց դռներուդ։ Ամէն։

Ե՞րբ Աստուած՝ «ճամբան փակ է» նշանը դրած է առջեւդ, այն ատեն 
երբ կը փորձէիր լաւ բան մը ընել։ Ինչպէ՞ս կը լսես Սուրբ Հոգիին 

առաջնորդութիւնը, երբ ծրագիր կը մշակես։

Երկարատեւ ճամբորդութենէ մը ետք, կինս ու ես վերջապէ´ս 
մօտեցանք մեր փողոցին, բայց մեծ ցուցանակ մը՝— 

ՃԱՆԱՊԱՐՀԸ ՓԱԿ Է—փակած էր մեր ճամբան։ Կ՛ուզէի զայն 
շրջանցել, որովհետեւ տունը շատ մօտ էր, եւ ուրիշ ճամբով 
երթալը չեմ սիրեր։ Ապա տեսա´յ թէ ինչո՞ւ ճամբան փակ էր․ 
ելեկտրական հոսանքի լարերը՝ ճամբուն վրայ էին։ Եթէ 
արհամարհէի զգուշացումը, կրնայի գտնուիլ վտանգի մէջ։

Գործք Առաքելոց 16. 6-10-ին մէջ, Պօղոս եւ անոր ընկերները 
կը փափաքէին աւետարանը քարոզել՝ Ասիայի նահանգին մէջ, 
բայց Սուրբ Հոգին փակե´ց այդ դուռը։ Սակայն շրջանցումները՝ 
միշտ ալ մերժում չե´ն։ Անոնք կրնան Աստուածային նոր 
ուղղութիւններ ըլլալ։ Ինչպէս մեր փողոցին վրայ եղած 
արգելափակումը, Աստուած Պօղոսը ուղղեց Բիւթանիա 
մուտք գործելէ՝ ուրիշ տեղ մը։ Այդ մէկը յուսախաբեցնող 
արգելափակում մըն էր, յատկապէս երբ Պօղոս իր լաւագոյնը 
կը փորձէր ընել։ Բայց երբ տեսիլք մը ստացաւ, ուր մարդ մը 
ըսաւ․ «Անցի´ր Մակեդոնիա եւ օգնէ՛ մեզի» (հմ. 9)։ Աստուած 
«ո´չ» ըսաւ լաւ բանի մը, որովհետեւ անոնց համար ուրիշ բան 
կը պատրաստէր—աւետարանը տանիլ ուրիշ ժողովուրդներու 
(հմ. 10)։

«Ո´չ»-ը որպէս պատիժ կամ մերժում տեսնելու փոխարէն, 
կրնանք զայն տեսնել՝ որպէ´ս Իր Հոգիէն առաջնորդուած 
նոր ուղղութիւն։ Անոր շրջանցումները յաճախ կը վերածուին 
Աստուածային նշանակումներու։ Եկէ՛ք չվստահինք միայն 
Անոր ուղղութեանը այն ատեն, երբ ճամբան բա´ց է․ հետեւինք 
նաեւ այն ատեն, երբ Ա´ն զայն կը փակէ։

Կը փորձէին երթալ դէպի Բիւթանիա. Բայց (Յիսուսի) Հոգին 
չթոյլատրեց անոնց։ [Գործք 16. 7]

Դանիէլը գուբէն վեր հանեցին, եւ անոր վրայ ո´չ մէկ վնաս 
գտնուեցաւ, որովհետեւ իր Աստուծոյն վստահեցաւ։ [Դան. 6. 23]

ՓՐԿՈՂ ԱՍՏՈՒԱԾԸ

astoua^a<ounce mhk tarouan mh+  |  Սաղմոս 23-25 – Գործք 21. 18-40

Աղօթք - Ազատող Աստուա´ծ, շնորհակալ եմ՝ որ քաւեցիր իմ մեղքերուս 
պարտքը՝ Քու Որդիիդ՝ Յիսուս Քրիստոսի մահով։ Քեզի կը դառնա´մ իմ 

փրկութեանս համար։ Ամէն։
Ինչպէ՞ս կրնաս ապահովութիւն եւ անվտանգութիւն գտնել՝ Աստուծոյ 

մէջ։ Այսօր ինչպէ՞ս կրնաս դիմել Աստուծոյ՝ օգնութեան եւ ուժի 
համար։

Ցկեանս բանտարկութեան դատապարտուած Վիքը՝ (Vic) իր 
ընկերներուն հետ կը բաժնէր իր կարօտի զգացումը։ Երբ 

անոնք ըսին, որ Յիսուս պիտի լեցնէ իր կեանքին մէջ եղող 
դատարկ տեղերը, ան ծաղրեց անոնց խօսքերը։ Վիքի համար՝ 
այն գաղափարը, որ Յիսուս մարդ մըն էր, որ մահացած էր 
բայց տակաւին կենդանի էր, երեւակայական կը թուէր։ Թէպէտ 
կասկածամիտ էր, որոշ ատեն ետք՝ սկսաւ լսել Քրիստոնեական 
ձայնասփիւռի կայան մը եւ նոյնիսկ ընթերցել՝ Սուրբ Գիրքը։ 
Վերջապէ´ս՝ խնդրեց Աստուծմէ, որ Ինքզինք յայտնէ իրեն։

Վիքի մտահոգութիւնները եւ վախերը սկսան մարիլ։ 
Ան խորհեցաւ․ «Մարմնապէս ես բանտարկուած էի, բայց 
մտաւորապէս՝ ազատ էի եւ պաշտպանուած՝ ինչպէս Դանիէլը, 
երբ առիւծներու գուբին մէջ էր»։ Շուտով ան ընդունեց 
Յիսուսը՝ իբրեւ իր Փրկիչը։

Վիք կարդաց Հին Կտակարանի պատմութիւնը Դանիէլին 
մասին՝ Հրէաստանի աքսորեալ մը, որ առիւծներու գուբը 
նետուած էր։ Դանիէլը մերժած էր դադրիլ Աստուծոյ աղօթելէ՝ 
օրական երեք անգամ, նոյնիսկ երբ թագաւորը հրամանագիր 
ստորագրեց, որ երեսուն օր միայն իրեն պէտք էր աղօթել 
(Դան. 6. 6-10)։ Թագաւորը «շատ տրտմեցաւ» եւ ափսոսաց, որ 
պէտք էր զինք մահուան դատապարտէր՝ առիւծներուն ձեռքով 
(հմ. 14, 16)։ Բայց Աստուած՝ Իր զօրութիւնը եւ իշխանութիւնը 
ցոյց տալով, պաշտպանեց Դանիէլը եւ «թագաւորը շատ 
ուրախացաւ» (հմ. 23)։

Մեր իւրաքանչիւր վիճակին մէջ, նոյնիսկ ամենադժուար 
պայմաններուն, Աստուած երբե՛ք չի´ ձգեր մեզ։ Մենք պէտք է 
միայն դառնանք Իրեն։

ՓՈԽԱՆՅԷ ԶԱՅՆ

astoua^a<ounce mhk tarouan mh+  |  Սաղմոս 26-28 – Գործք 22

Աղօթք - Մխիթարութեան Աստուա´ծ, իւրաքանչիւր փորձութեան մէջ, որ ես կը 
դիմագրաւեմ, օգնէ՛ ինծի փոխանցելու Քու մխիթարութիւնդ ուրիշներու։ Ամէն։
Ինչպէ՞ս Աստուած մխիթարեց քեզ կորուստի կամ նեղութեան ժամանակ։ 
Ինչպէ՞ս կրնաս այսօր այդ մխիթարութիւնը փոխանցել ուրիշի մը։

Յիսունհինգ տարիներու սպասումէ ետք, Անգլիայի 
ֆութպօլի խումբը վերջապէս հասաւ Եւրոպական 

Ֆուտպօլի Ախոյանութեան եզրափակիչ խաղին։ Իտալիոյ դէմ 
հաւասարելէ յետոյ, խաղը վճռուեցաւ պատժային (բենալթի) 
հարուածներով։ Անգլիայի վերջին հնարաւորութիւնը 
վստահուած էր երիտասարդ խաղացող Բուգայօ Սագային 
(Bukayo Saka)։ Բայց երբ Սագան հարուածեց գնդակը, 
Իտալիոյ դարպասապահը՝ զայն ե´տ մղեց։ Անգլիոյ խումբին 
երկրպագուները լացին։ Բաժակը կորսուած էր։

Սակայն քիչերը պիտի մոռանան ինչ որ պատահեցաւ 
յետոյ։ Անգլիայի մարզիչ՝ Կարըթ Սաութկէյթը (Gareth 
Southgate) մօտեցաւ ընկճուած Սաքային եւ գրկեց զինք։ 
Սաութկէյթ գիտէ´ր, թէ ինչ կը զգար Սագան։ 1996-ին, երբ 
ինքը երիտասարդ խաղացող էր, չկրցաւ գնդակը հարուածել 
ու կօլ արձանագրել, որուն պատճառով Անգլիան դուրս մնաց 
կիսաեզրափակիչ խաղէն։ Այն ատեն Անգլիայի մարզիչ Թերի 
Վենապլզը (Tery Venables)՝ մխիթարած էր զինք նոյն կերպով։

Պօղոս կը գրէ. «Օրհնեա՜լ ըլլայ Աստուած, մեր Տէրոջ՝ 
Յիսուս Քրիստոսի Հայրը, որ կը մխիթարէ մեզ մեր ամբողջ 
տառապանքին մէջ, որպէսզի մենք կարենանք մխիթարել 
անոնք՝ որ որեւէ տառապանքին մէջ են, այն մխիթարուեամբ՝ 
որով մենք կը մխիթարուինք Աստուծմէ» (Բ. Կորնթ. 1. 3-4)։ 
Ինչպէս Սաութկէյթ փոխանցեց Սագային այն մխիթարութիւնը, 
որ ինք ստացած էր Վենապլզէն, նոյնպէս Պօղոսը կը տեսնէր, թէ 
Աստուծոյ մխիթարութիւնը իր նեղութեան մէջ զինք կարողացուց 
մխիթարելու ուրիշներուն՝ զօրացնելով անոնց համբերութիւնը 
(հմ. 6)։ Մեր «ամէն մխիթարութեան Աստուածը» (հմ. 3) կրնայ 
մեր յուսախաբութիւնները բարիքի վերածել։

Ուրեմն, եկէ՛ք նոյնը ընենք՝ Աստուածոյ մխիթարութիւնը 
փոխանցելով, ստեղծելու քաջալերութեան անսպառ շղթայ մը։

Աստուած կը մխիթարէ մեզ մեր ամբողջ տառապանքին մէջ, որպէսզի 
մենք կաենանք մխիթարել անոնք՝ որ որեւէ տառապանքի մէջ են, այն 
մխիթարուեամբ՝ որով մենք կը մխիթարուինք Աստուծմէ։ [Բ. Կորնթ. 1. 4]



o Ամովս 7. 1-9 :R:Q<ABJI  |  |OULIS 21

Ահա´ ես իմ ժողովուրդիս՝ Իսրայէլի մէջ կապարալար մը կը 
դնեմ։ [Ամ. 7. 8]

ՅԻՍՈՒՍԻ ՊԷ´Ս ՔԱԼԵԼ

astoua^a<ounce mhk tarouan mh+  |  Սաղմոս 29-30 – Գործք 23. 1-15

Աղօթք - Սիրելի Հա´յր, Քու Որդիիդ՝ Յիսուսի նման սուրբ ապրելու 
հրաւիրած ես զիս։ Կը խնդրե´մ՝ սորվեցուր եւ օգնէ ինծի, որպէսզի 

բոլոր՝ մեծ ու փոքր բաներուն մէջ պատուեմ Քեզ։ Ամէն։
Կեանքիդ ո՞ր ոլորտներուն մէջ կրնաս կիրառել Աստուծոյ 

«կապարալար»ը։ Ի՞նչ կը նշանակէ՝ «ճիշդ ապրիլ» քու կեանքին մէջ։

Պէն (Ben)՝ տարիներ շարունակ կեղծուած (pirated) 
համակարգիչի ծրագիրներ կը գնէր, պարզապէս որովհետեւ 

անոնք աւելի աժան էին։ Չնայած՝ որ ան օրինազանցութիւն էր 
եւ կը խախտէր հեղինակային իրաւունքները, ինք չէ´ր զգար, թէ 
բարոյականօրէն սխալ էր։ Վերջապէս, բոլորը կը չարաշահէին, 
եւ ինչո՞ւ պէտք է ինք գնէր սո´ւղ, նախատիպ ծրագիրներ։ Ո՞վ 
պիտի ստուգէր։

Օր մը՝ Աստուծոյ չափանիշներով ապրելու առօրեայ 
օրինակներու մասին խօսք մը լսելէ ետք, հաւատքի մէջ աճող 
նորահաւատ Պէնը, սկսաւ մտածել. «Ի՞նչ կը նշանակէ ընել ճիշդը»։

Պէն որոշե´ց իր բոլոր ունեցած կեղծուած ծրագիրները 
փոխարինել՝ օրինական, բնօրինակ տարբերակներով։ Ասիկա 
շատ աւելի թանկ նստեցաւ, բայց, ինչպէս իր բարեկամներուն 
բացատրեց. «Աստուած գիտէ։ Եւ Ան կը կանչէ մեզ՝ ընելու այն 
ինչ որ ճիշդ է։ Չէ՞»։

Ամովս 7-րդ գլուխին մէջ՝ Աստուած կը յիշեցնէ Իսրայէլա-
ցիներուն, որ Իր չափանիշները անբաժան ու բացարձակ են եւ 
կը կիրառուին բոլորին, ներառեալ Իր ընտրեալ ժողովուրդին։ 
Իր օրէնքներուն ու բարոյական չափանիշներուն համար ան 
կը գործածէր «կապարալար» մը (հմ. 8)՝ շինարարներու կողմէ 
գործածուող ծանրութիւնով ուղիղ լար մը, որ ցոյց կու տայ՝ եթէ 
պատը ճիշդ՝ ուղղահայաց կը կառուցուի, թէ ո´չ։

Թէեւ Աստուած կրնայ ողորմութիւն ցուցաբերել, բայց չի´ 
կրնար զիջիլ Իր արդարութիւնը։ Ահա թէ ինչու՝ մեր մեղքերուն 
փոխարէն՝ Իր Որդին, Յիսուսը, ուղարկեց մեռնելու։ Աստուածա-
շունչը մեզ ցոյց կու տայ, թէ արդեօ՞ք կը քալենք Իր ճանապարհով, 
թէ ո´չ։ Իսկ Իմաստութեան եւ շնորհքի միջոցով, Աստուած կը 
կանխէ եւ կը քաջալերէ Իրեն հաւատացողները՝ ապրելու այնպէս, 
որ կը հաճեցնէ եւ կը պատուէ զԻնք—ընելու ինչ որ ճիշդ է։

ՈՒՐԱԽՈՒԹԵԱՆ ՉԱՓԱԿԱՆՈՒԹԻՒՆՆԵՐ

astoua^a<ounce mhk tarouan mh+  |  Սաղմոս 31-32 – Գործք 23. 16-35

Աղօթք - Գթասիրտ Աստուա´ծ, շնորհակալ եմ, որ յոյս, ուրախութիւն եւ 
նոր կեանք կը շնչես իմ օրերուս մէջ։ Ամէն։

Ինչպէ՞ս երաժշտութիւնը օգնած է քեզի զգալու Աստուծոյ շնորհքը։ 
Ինչպէ՞ս Աստուած քու վիշտդ դարձուց պարի։

Գիտական ուսումնասիրութիւն մը—որու նպատակն 
էր պարզե´լ, թէ արդեօ՞ք մարդու երաժշտական 

զգայունութիւնը՝ աւելի՛ մշակութային է, թէ՛ բնազդային—
տարբեր թմբկային չափականութիւններ հնչեցուցին նորածին 
մանուկներու համար, միաժամանակ հետեւելով անոնց 
ուղեղային ալիքներուն։ Առիթներով՝ հետազօտողները 
գիտակցաբար կը չնչէին զարկ մը չափականութենէն։ 
Անհաւատալի էր, որ նորածիններու ուղեղային ալիքները՝ կը 
բարձրանային ճի´շդ այն պահուն, երբ այդ նոթան բացակայ 
էր—ցոյց տալով, որ անոնց փոքր միտքերը՝ արդէն կը սպասէին 
այդ հարուածին եւ կը հակադարձէին անոր բացակայութեան։

Այս հետազօտութիւնը՝ կը յիշեցնէ, թէ ի՜նչ հրաշալի 
կերպով Աստուած ստեղծած է մեզ։ Ան նոյնիսկ մեզ այսպէ´ս 
ծրագրած” է, որպէսզի ընդունինք երաժշտութեան պարգեւը 
եւ պատասխանենք անոր՝ ուրախութեամբ։ Իսկ, ինչպէս 
Սաղմոսերգու Դաւիթը կը գրէ Սաղմոս 30-ին մէջ, պատասխա-
նենք Աստուծոյ շնորհքին մեր երաժշտութեամբ՝ երգերով, 
եւ «շնորհակալ ըլլալով՝ անոր սրբութիւնը յիշելով» (հմ. 4)։

Սակայն երբեմն ցաւը, յոգնութիւնը, ափսոսումը կամ 
վիշտը՝ կրնան ծանրաբերնել մեր սիրտերը եւ սպառնան 
լռեցնելու մեր գոհաբանութեան երգերը։ Յուսահատութիւն, 
նոյնիսկ մահուան վախը զգալով, Դաւիթ աղաչեց Աստուծոյ, 
որ ազատէ զինք՝ հարցնելով. «Իմ արիւնէս ի՞նչ շահ կ’ըլլայ, եթէ 
ես գերեզմանը իջնեմ։ Միթէ հողը քեզ պիտի ներբողէ՞» (հմ. 9)։

Դաւիթ տեսաւ Աստուծոյ յաւիտենական հաւատարմու-
թիւնը, երբ ուրախութիւնը վերահաստատուեցաւ ու Աստուած 
իր «կոծը դարձուց պարի» եւ զինք «ուրախութեամբ գօտեւորեց» 
(հմ. 11)։ Երբ Աստուած կը բուժէ մեր սիրտերը եւ զանոնք կը 
լեցնէ՝ այն «ուրախութեան չափականութիւնով», որոնց համար 
մենք ստեղծուած ենք պարելու, մենք եւս կրնանք վկայել. «Ո´վ 
Տէր, իմ Աստուա´ծս, քեզ յաւիտեան պիտի ներբողեմ» (հմ. 12)։

Իմ կոծս պարի փոխեցիր։ [Սաղմ. 30. 11]

Քանի որ մենք անոր ձեռակերտն ենք, Քրիստոս Յիսուսով 
ստեղծուած՝ բարի գործերու համար։ [Եփ. 2. 10]

ՊԱՏՐԱՍՏՈՒԱԾ ՕԳՆԵԼՈՒ

astoua^a<ounce mhk tarouan mh+  |  Սաղմոս 33-34 – Գործք 24

Աղօթք - Սիրելի Աստուա´ծ, օգնէ՛, որ տեսնեմ ուրիշներու կարիքները եւ 
գիտնամ, թէ ի՛նչ կ՚ուզես որ ընեմ։ Ամէն։

Աստուած ի՞նչ տաղանդներով օժտած է քեզ։ Ինչպէ՞ս կրնաս միանալ 
ուրիշներու, քու համայնքիդ մէջ ծառայելու համար։

Ընկերուհիս վարորդական արտօնագիր ստանալու համար՝ 
քննութենէ անցնելէ առաջ, պէտք ունէր ինքնաշարժը 

զուգահեռ կանգնեցնելու փորձեր ընել։ Երբ աղօթքով կը 
փնտռէի ապահով տեղ մը, ուր կրնայի օգտակար ըլլալ 
իրեն, միտքս եկաւ մօտակայ թաղամասի եկեղեցին, որուն 
կայանատեղին լայն էր։ Ծալուող աթոռներ գործածելով, ո´չ 
շատ յարմար փորձեր ընելու տեղ պատրաստեցի։ Ինքնաշարժը 
զուգահեր կանգնեցնելու իր առաջին փորձը ըրաւ աթոռներու 
միջեւ՝ ետեւ երթալով։

Ճիշդ այդ պահուն, հովիւը դուրս եկաւ՝ ձեռքին նարնջագոյն 
կոնիքներ, նման անոնց՝ որոնք կը գործածուին վարորդական 
քննութեան ընթացքին։ Ան ինքզինք ներկայացուց եւ հարցուց. 
«Կ’ուզե՞ք օգտագործել այս կոնիքները»։ Ան բացատրեց, որ 
անցեալ շաբաթ իրենց եկեղեցական ընտանիքը քննարկած էր՝ 
թէ ինչպէս կրնան օգնել իրենց թաղամասը նոր եկողներուն։ 
Ապա շարունակեց ու ըսաւ. «Խօսեցանք մեր կայանատեղին 
մէջ այս կոնիքները ուրիշներուն տրամադրելու մասին, 
որպէսզի ինքնաշարժ կանգնեցնելու փորձեր ընեն»։ Անոնք 
արդէն պատրաստուած էին ուրիշներուն օգնելու, եւ անոնք 
անկեղծօրէն՝ մեծ օրհնութիւն եղան ընկերուհիիս։

Պատրաստ՝ ուրիշներուն օգնելու։ Ճի´շդ այս նոյնն է, 
որ Աստուած ըրաւ մեզի համար եւ մեր մէջ։ Ան «նախապէս 
պատրաստած է»՝ որ մենք ընենք բարի գործեր եւ խնամենք 
ուրիշները (Եփ. 2. 10)։ Պօղոս Առաքեալ կ΄ըսէ. «Մենք 
Աստուծոյ ձեռակերտն ենք» (հմ. 10). ուրեմն կը ծառայե´նք 
Իր առաջնորդութեամբ եւ Իր նպատակներուն համար։ 
Փրկութիւնը Աստուծոյ պարգեւն է (հմ. 8), որ «հարուստ 
է ողորմութեամբ» (հմ. 4)։ Մեր բարի գործերը՝ Աստուծոյ 
գործերն է՝ մեզմով կատարուած։ Ան պատրաստած է մեզ եւ 
պիտի տայ կարեկցանքն ու իմաստութիւնը, որ պէտք ունինք՝ 
ուրիշներու հասնելու համար։

ԱՍՏՈՒԾՈՅ ՄԷՋ ԽԱՐՍԽՈՒԱԾ

astoua^a<ounce mhk tarouan mh+  |  Սաղմոս 35-36 – Գործք 25

Աղօթք - Սիրելի Աստուա´ծ, ես ամուր կը բռնեմ Քեզ։ Շնորհակալ եմ, որ 
խարսխեցիր իմ հոգիս կեանքի բոլոր հոսանքներու մէջ։ Ամէն։
Ի՞նչ խիստ փոթորկոտ կեանքի ծովի մէջ՝ ամո´ւր կառչած ես 
Աստուծոյ։ Ինչու՞ Ան վստահելի ամրակ մըն է՝ քեզի համար։

Առաւօտ է, եւ ամուսինս կը բանայ իր հեռախօսը՝ ընտրելու 
իր սիրելի հոգեւոր երգը՝ «Իմ Հոգիս Խարսխուած է»։ Երգին 

բառերը հաւատք եւ յոյս կը յայտնեն Աստուծոյ նկատմամբ՝ 
բուռն փորձութիւններու մէջ։ Տէն (Dan) կ’երգէ երգին 
հետ, բառերը նախազգուշացում կու տան, թէ ալիքները կը 
բարձրանան, եւ հովերը կը փչեն։ Բայց, ինչպէս երգը կ’ըսէ, 
մենք չենք տատանուիր, որովհետեւ Աստուած ամուր կը պահէ 
մեզ։

Բառերը իտէալ ձեւով կը նկարագրեն՝ նաւի խարիսխի 
գործը։ Խարսխը՝ նաւը հաստատուն կը պահէ՝ իր «թեւերը» 
ծովի հատակին մէջ ամրացնելով, որպէսզի նաւը չշարժի եւ 
չխորտակուի՝ փոթորիկի ժամանակ։

Խարիսխը դարձած է Քրիստոնէական հաւատքի դասա-
կան խորհրդանիշ մը՝ արտայայտելով մեր հաւատքը՝ Քրիստոսի 
վրայ, որու ամուր կը բռնենք, նոյնիսկ կեանքի խառնաշփոթին 
մէջ։ Ինչպէս Եբրայեցիներու նամակին հեղինակը ըսած է՝ 
«Մենք ունինք զայն որպէս ապահով եւ հատատ խարիսխ մեր 
անձին» (Եբ. 6:19)։ Այդ հաւատքը՝ Յիսուսն է, որուն «ծրագրը 
անփոփոխ է» (հմ. 17), վստահելի ամրակ է անոնց համար, որոնք 
կը հաւատան Իրեն։ Աւելի՛ն, ինչ որ Աստուած խոստացաւ, Ան 
հաստատեց երդումով, եւ այս «երկու անփոփոխելի բաներով 
… որոնց մէջ անկարելի է որ Աստուած ստէ» (հմ. 17-18)։ Անոր 
համար, մենք, որ բռնած ենք Իր խոստումները, որպէսզի «հզօր 
մխիթարութիւն ունենանք» (հմ. 18)։

Ոմանք կրնան խարսխուիլ անորոշ բաներու վրայ՝ իրենց 
անձնական մոլուցքներու, անառողջ ընկերներու կամ 
բացասական սովորութիւններու մէջ։ Որքա՜ն աւելի լաւ 
է՝ խարսխուիլ Յիսուսի վրայ, որու կրնանք վստահիլ եւ 
ապաւինիլ։ Երբ ալիքները մեր շուրջը զարնուին, մենք ամուր 
կը մնանք։ Մեր հոգին խարսխուած է Աստուծոյ մէջ։

Մենք ունինք զայն որպէս ապահով եւ հատատ խարիսխ մեր 
անձին։ [Եբ. 6. 19]

Աբիսողոմ ողջ եղած ատենը արձան մը առեր էր, եւ զայն 
իրեն համար Թագաւորի հովիտին մէջ կանգնեցուցեր էր։ 
[Բ. Թագ. 18. 18]

ԱՍՏՈՒԾՈՅ ԾԱՌԱՅԵԼ, Ո´Չ ԱՆՁԻԴ

astoua^a<ounce mhk tarouan mh+  |  Սաղմոս 37-39 – Գործք 26

Աղօթք - Ամենակարող Աստուա´ծ, օգնէ՛ ինծի, որ ծառայեմ Քեզի՝ խո-
նարհութեամբ եւ սիրով։ Դո´ւն միայն արժանի ես իմ պաշտամունքիս։ Ամէն։

Ինչո՞ւ միայն անձիդ համար ապրիլը եւ սպասարկելը՝ դատարկ 
ձգտում է։ Ինչպէ՞ս կ՛երեւի քեզի խոնարհաբար Աստուծոյ ծառայելը 

քու կեանքիդ մէջ։

Հին Եգիպտոսի փարաւոն Ռամսէս Բ.ը՝ այնքա՜ն բարձր 
կարծիք ունէր իր մասին, որ իր պատիւին նուիրուած 

բազմաթիւ կոթողներ կառուցել տուաւ, ներառեալ՝ շատ 
արձաններ՝ պատկերող իր մարմնային գծերը։ Անոնցմէ մէկը՝ 
Ռամսէս Բ.ի հսկայ արձանը, կանգնած է երեսունվեց ոտք 
բարձր եւ ութսուներեք թոն կշիռքով՝ կարմիր որձաքարէ 
շինուած։ Սակայն ժամանակը՝ բարի չէր գոռոզ իշխանին 
հանդէպ։ Իսկութեան մէջ, երբ ան մեռաւ, կը տառապէր խիստ 
փտած ատամներէ, յօդացաւէ եւ յարատեւ սրտի խնդիրներէ։ 
Իր կառուցած յուշարձանները կրնան երկար ատեն կանգուն 
մնալ, բայց—ինչպէս բոլոր մահկանացուները—ինքն ալ 
անցաւ։

Աբիսողոմը՝ Դաւիթ թագաւորի որդիներէն մէկը, նոյնպէ´ս 
«արձան մը կանգնեցուց իրեն համար» (Բ. Թագ. 18. 18)։ 
Արդարացի ցասումով՝ անցեալ ողբերգութենէն (տե՛ս գլուխ 
13) եւ եսասիրական ձգտումներով լեցուած, այս երիտասարդը 
աշխատեցաւ խլել «Իսրայէլի մարդոց սիրտը» իր հօր՝ Դաւիթի 
ձեռքերէն (15. 6)։ Սակայն երբ Աբիսողոմ փորձեց գահը զողնալ, 
Աստուած չթոյլատրեց, որ ան յաղթահարէ Իր օծեալ թագաւորը՝ 
Դաւիթը (Ա. Թագ. 16. 12–13), եւ անոր պատերազմող մարդիկը 
(Բ. Թագ. 18. 6)։ Վերջաւորութեան, Աբիսողոմ սպաննուեցաւ 
իր դաւաճանութեան հետեւանքով։ Չնայած իր յուշարձանը 
դեռ կանգուն մնաց (հմ. 18), ինքը մահացաւ՝ խոնարհուած եւ 
յաղթուած։

Մեզի համար յուշարձաններ կառուցելը եւ մեր 
հպարտութեան ու ցանկութիւններուն ծառայելը՝ բարեբեր վերջ 
չունին։ Բայց երբ խոնարհութեամբ կը ծառայենք Աստուծոյ եւ 
անկեղծ սիրով կը մօտենանք Անոր (Փիլ. 2. 3–8), կը գտնենք 
իսկական իմաստ ու բաւարարութիւնը՝ Իր ներկայութեան մէջ։

ՔՐԻՍՏՈՍԻ ԿԵՆԱՐԱ´Ր ՋՈՒՐԸ

astoua^a<ounce mhk tarouan mh+  |  Սաղմոս 40-42 – Գործք 27. 1-26

Աղօթք - Երկնաւոր Հա´յր, Քու քաղցրութեամբ եւ խոնարհութեամբ 
օգնէ՛ ինծի, որ ցաւողներուն հետ բաժնեկցիմ՝ Քու ընծայած՝ կենարա´ր՝ 

կեանք փոխող ջուրը։ Ամէն։
Ի՞նչպէս առաջին անգամ զգացիր Քրիստոսի «կենարա´ր ջուրը»։ 

Որո՞ւ համար կրնաս աղօթել, որ կարիքը ունի Յիսուսի այս պարգեւին՝ 
կենարա´ր ջուրին։

Երբ կը դիտէի Հոլանտացի նկարիչ՝ Ռեմպրանտի (Rembrandt) 
նուրբ փորագրութիւնը՝ «Քրիստոսը եւ Սամարացի Կինը», 

երկու հետաքրքիր մանրամասնութիւններ աչքիս զարկին։ 
Առաջինը՝ Յիսուսի խոնարհ կեցուածքն էր՝ թեքուած առաջ, 
ձեռքը սրտին վրայ դրած, մինչ կը խօսի Սամարացի կնոջ հետ։ 
Հրէաները, դարերու թշնամութեան պատճառով, սովորաբար 
չէին «հաղորդակցիր Սամարացիներու հետ» (Յովհ. 4. 9)։ Բայց 
Յիսուս՝ պատուով եւ յարգանքի զգացումով՝ մօտեցա´ւ կնոջ 
մը, որ ուրիշներու կողմէ մերժուած ու դուրս դրուած էր (հմ. 
17–18)։

Յիսուս գիտէր կնոջ պայքարները եւ առաջարկեց անոր 
«կենարա´ր ջուր» (հմ. 10)՝ գոհացնելու անոր ամենախոր 
կարիքը՝ Աստուծոյ հետ վերականգնուած յարաբերութեան 
միջոցով տրուած՝ մաքրող եւ կեանք տուող շնորհքը։

Երկրորդ մանրամասնութիւնը՝ որ աչքիս զարկաւ, կնոջ 
դէմքին պատած մութ շուքն էր, որ կը խորհրդանշէր՝ անոր 
նախնական դժուարութիւնը՝ ճանչնալու Յիսուսը՝ որպէ´ս 
Մեսիա, կամ՝ Իսրայէլին խոստացուած Փրկիչը։ Երբ կինը ըսաւ 
Յիսուսի. «Գիտեմ, թէ Մեսիան պիտի գայ» (հմ. 25), եւ ան 
պատասխանեց. «Ես՝ որ քեզի հետ կը խօսիմ՝ ա´ն եմ» (հմ. 26), 
կնոջ աչքերն ու սիրտը բացուեցան (հմ. 29)։

Երբ կը հանդիպինք հոգեւորապէս ծարաւող մարդոց, 
Յիսուսի օրինակը կը յիշեցնէ ինծի խօսիլ խոնարհութեամբ եւ 
քաղցրութեամբ՝ աղօթելով, որ Աստուած հեռացնէ այն շուքը, 
որ «կուրցուց անհաւատներուն միտքերը» (Բ. Կորնթ. 4. 4), 
որպէսզի անոնք լիարժէք հասկնան Քրիստոսի՝ կեանք փոխող 
առաջարկը՝ կենարա´ր ջուրը։

Ո´վ որ խմէ այն ջուրէն՝ որ ես պիտի տամ անոր, յաւիտեան 
պիտի չծարաւնայ։ [Յովհ. 4. 13]

Ամէն մարդ թող արագ ըլլայ՝ լսելու մէջ, դանդաղ՝ խօսելու մէջ, 
դանդաղ՝ բարկանալու մէջ։ [Յակ. 1. 19]

ԽՕՍՔԵՐ՝ ՈՐՈՆՔ ԿԸ ՊԱՏՈՒԵՆ ԱՍՏՈՒԱԾ

astoua^a<ounce mhk tarouan mh+  |  Սաղմոս 43-45 – Գործք 27. 27-44

Աղօթք - Իմաստուն Հա´յր, կը խնդրե՛մ՝ օգնէ՛ ինծի, որ արագ ըլլամ 
լսելու, եւ դանդաղ՝ խօսելու ու բարկանալու մէջ։ Ամէն։

Երբ բարկանա´ս, ինչպէ՞ս կրնաս զսպել քու հաղորդակցութիւնդ 
եւ զգուշութեամբ ընտրել բառերդ։ Քու բառերդ ինչպէ՞ս 

կ’արտացոլացնեն քու հաւատքդ։

Բարեկամս՝ Ալէքսը (Alex), գիրքի խմբագիր մը, ստուգեց իր 
նամակատուփը՝ սպասելով հեղինակէ մը եկող՝ բարկութեան 

նամակ մը։ Ան ամիսներով աշխատած էր գլխաւոր գործադիր 
ղեկավարի մը ձեռագիր գիրքին օրինակը յղկելու։ Սակայն՝ 
անսպասելիօրէն, հրատարակչութիւնը որոշած էր դադրեցնել 
գիրքին հրատարակութիւնը՝ ընկերութեան խնդիրներուն 
պատճառով։ Երբ Ալէքս ղրկեց հեղինակի՛ն այս վատ լուրը, 
ինքզինք պատրաստեց ամենավատին։

Մէկ շաբաթ ետք՝ պատասխան մը եկաւ. «Անմիջապէ´ս 
չպատասխանեցի, որովհետեւ նախ ուզեցի մտածել 
ի´մ բառերուս եւ տալիք պատասխանիս մասին», գրեց 
հեղինակը։ Ան արտայայտեց իր յուսախաբութիւնը, ապա՝ 
հանգիստ կերպով բացատրեց, թէ որքա՜ն աւելի լաւ կրնար 
հրատարակչութիւնը վարել այս հարցը։

Հեղինակի իմաստուն եւ չափաւորուած պատասխանը՝ 
խոր տպաւորութիւն ձգեց վրաս։ Իր վարքը արտացոլացուց 
ա´յն, ինչ որ Աստուածաշունչը կ’ըսէ մեր հաղորդակցութեան 
մասին, մասնաւորաբար՝ երբ բարկացած ենք։ Յակոբոս 
Առաքեալ կ՛ուսուցանէ, որ պէտք է «սանձել մեր լեզուները», 
որովհետեւ շատ դիւրին է բառերով մեղանչել (Յակ. 1. 26; 
տե´ս 3. 5–6)։ Մենք առաջնահերթութիւն տալու ենք ուրիշները 
լսելու, որպէսզի հասկնանք զանոնք, ընտրենք մեր բառերը եւ 
խորհինք՝ եթէ պայման է բարկանալ (1. 19)։

Խօսքին մէջ զսպուածութիւնը՝ միայն մեզ չի փրկեր մեղքէ 
եւ չի թոյլատրեր, որ Սուրբ Գիրքը փոխէ մեզ (հմ. 21), այլ 
նաեւ կը յայտնէ ուրիշներուն՝ թէ ո՞վ է Աստուած. «ողորմած եւ 
գթասիրտ, դանդաղ բարկանալու, առատ սիրով» (Սաղմ. 103. 
8): Եկէ՛ք ներկայացնենք մեր սիրող Աստուածը մեր բառերով—
եւ մեր լռութիւններով։

ԴԱՒԱՃԱՆՈՒԹԵՆԷ՝ ԱՊԱՔԻՆԻԼ

astoua^a<ounce mhk tarouan mh+  |  Սաղմոս 46-48 – Գործք 28

Աղօթք - Սուրբ Հո´գի, խնդրե՛մ, զօրացուր զի´ս, որ ըլլամ հաւատարիմ 
եւ վստահելի բարեկամ մը։ Ամէն։

Նման պարագաներու, Յիսուսի պատասխանը Յուդային կրնայ օգնել 
մեզի՝ բաց պահելու հաշտութեան դուռը։

Թօնի Մօրրիսըն (Toni Morrison) իր գրած վէպերէն 
մէկուն մէջ, կը պատմէ՝ Նէլի եւ Սուլայի (Nel and Sula) 

պատմութիւնը, որոնք մանկութենէն՝ իրարու ընկերներ էին։ 
Բայց անոնց բարեկամութիւնը կը խարխլի, քանի որ Սուլայի 
եսակեդրոն վարքը կը զարգանայ, որուն գագաթնակէտը 
կը հանդիսանայ, երբ ան գայթակղեցնելով կը գրաւէ Նէլի 
ամուսինը։ «Ինչո՞ւ իմ մասիս չմտածեցիր», հարց կու տայ Նէլ՝ 
Սուլային։ «Հաշուի չէի՞ առնուիր»։ Ցաւօք, Սուլան այնքան չի 
հոգար, որ պատասխանէ անգամ։

Ան որ այդ փորձառութիւնը ունեցած է, գիտէ´, որ 
բարեկամի մը դաւաճանութեան ցաւը՝ համեմատութիւն չունի։ 
Դաւիթ Թագաւոր՝ նման «չարութիւն եւ բռնութիւն» զգաց, երբ 
«սպառնալիքներու եւ սուտերու» քաղաքական դաւադրութիւն 
մը՝ զինք շրջապատեց (Սաղմ. 55. 10–11)։ Ամենածանրը՝ այն 
մասն էր՝ թէ ո՞վ էր անոր ետին։ Ան կ’ըսէ. «Թշնամի մը չէր 
զիս նախատողը՝ որ հանդուրժէի, … հապա դո´ւն էիր, … իմ 
մտերի´մս ու ճանչուո´րս» (հմ. 12-13)։

Ինչպէ՞ս պատասխանել նման դաւաճանութեան։ Դաւիթ՝ 
իր խռովքը կը տանի Աստուծոյ առջեւ (հմ. 16, 20), բայց 
կ’աղաչէ, որ վրիժառութիւն ըլլայ իր դաւաճանին (հմ. 15)։ 
Յիսուս՝ սակայն, աւելի տարբեր մօտեցում մը ցոյց կու տայ։ 
Երբ Յուդան զինք դաւաճանելու կու գայ, Ան կ’ըսէ. «Ընկե´ր, 
ըրէ´ ի´նչ բանի համար որ եկար», հրաժարելով նախատինք 
կամ վրէժով պատասխանելէ (Մատթ. 26. 49–50)։

Բարեկամութիւն մը դաւաճանութենէ ետք կը վերականգի 
միայն ա´յն ատեն, երբ վիրաւորուած կողմը բաց ըլլայ հաշտու-
թեան եւ վնասող կողմը ժամանակի ընթացքին ապաշխարէ։ 
Սուլայի ապաշխարութեան բացակայութիւնը՝ կը նշանակէ, որ 
Նէլ պէտք է հեռանայ։ Աստուծոյ օգնութեամբ, եկէ՛ք արժէքը 
գիտնանք մեր բարեկամութիւններուն եւ ճի՛գ թափենք՝ 
վերացնել այն վնասները, որ գուցէ պատճառած ենք։

Թշնամի մը չէր զիս նախատողը՝ որ հանդուրժէի, … հապա 
դո´ւն էիր, … իմ մտերի´մս ու ճանչուո´րս։ [Սաղմ. 55. 12-13]

Իմաստուններուն հետ ընթացողը իմաստուն կ’ըլլայ, իսկ 
անմիտներուն բարեկամացողը չարիքի կը հանդիպի։ 
[Առ. 13. 20]

ՄԵՐ ՊԱՀԱԾ ԸՆԿԵՐՈՒԹԻՒՆԸ

astoua^a<ounce mhk tarouan mh+  |  Սաղմոս 49-50 – Հռոմայեցիս 1

Աղօթք - Սիրող Աստուա´ծ, շնորհակալ եմ՝ ա´յն մարդոց համար, որոնք 
ինծի ուսուցանեցին իմաստութիւն, բարութիւն եւ սէր։ Ամէն։

Ինչո՞ւ կարեւոր է սորվիլ այն մարդոցմէ, որոնք սիրով եւ 
իմաստութեամբ կը գործեն ուրիշներու հետ։ Ինչպէ՞ս կրնաս 
խրախուսել ուրիշները՝ աճելու սիրոյ եւ իմաստութեան մէջ։

Գիտական հետազօտութիւն մը ցոյց տուաւ, որ երբ մար-
դիկ կը դիտեն հեռուստացոյցի ծրագիրները՝ ուր կը 

ներկայացուին դաժան կամ վատ բնաւորութեամբ մարդիկ, 
անոնք կը մղեն մարդոց, որ իրենք ալ դառնան դաժան։ 
Զանազան տեսակի յարձակումներ՝ ըլլան անոնք բաց ու յայտնի, 
թէ´ աննկատ լուրեր եւ վիրաւորիչ խոսակցութիւններ—կը մղեն 
դիտողները նման վարքի։ Այս կապը յաճախ անգիտակցաբար 
տեղի կ՛ունենայ եւ կը նշանակէ, որ նոյնիսկ հեռուստացոյցի 
ծրագիրներ, ուր յատկապէս «անվնաս» կարծուած կատակներ՝ 
կ’ազդեն ուրիշներու, նոյն ատեն կրնան անուղակի ազդել մեր 
վարքին վրայ։ Նաեւ, այն մարդիկը, որոնց հետ մենք ժամանակ 
կ՛անցընենք, կ’ազդեն մեր վրայ։

Սողոմոն կը ներկայացնէ յարատեւ իմաստութիւն՝ այս 
կարեւոր թեմային մասին. «Իմաստուններուն հետ ընթացողը 
իմաստուն կ’ըլլայ, իսկ անմիտներուն բարեկամացողը չարիքի 
կը հանդիպի» (Առ. 13. 20]։ Ան կ’ենթադրէ, որ անհատները՝ 
չե´ն կրնար այս իմաստութիւնը միայնակ ձեռք բերել, ուստի 
պէտք է մօտենալ իմաստուն, Աստուած պատուող մարդոց՝ 
ուսուցիչներու եւ ընկերներու, ո´չ թէ յիմարներու։ Իմաստուն 
մարդոց շրջապատը՝ կը զարգացնէ «լաւ դատողութիւն» եւ 
կ’օգնէ խուսափելու «տաժանքէն» (հմ. 15)։ Գիտնական մը՝ 
կը կոչէ այս՝ «բարեկամութեամբ ուսուցում»։ Կանոնաւոր 
ընկերները անխուսափելիօրէն իրար կ՛ազդեն, կամ լաւ, 
կամ վատ։ Սողոմոն մեզի կոչ կ’ընէ՝ ըմբռնելու, թէ ինչպիսի 
ընկերներ ունինք, ճանչնալով, որ «իմաստուններու ուսուցումը 
կեանքի աղբիւր է» (հմ. 14)։

Աստուծոյ օգնութեամբ, եկէ՛ք պարբերաբար շրջապատենք 
մեզ այնպիսի մարդոցմով, որոնք կը խրախուսեն մեզ ու պատուենք 
զԻնք, սիրելով ուրիշները եւ աճելով իմաստութեան մէջ։

Որովհետեւ դուք մեռաք, ու ձեր կեանքը պահուած է 
Քրտստոսի հետ՝ Աստուծոյ մէջ։ [Կող. 3. 3]

ՆՈՐ ԿԵԱՆՔ՝ ՄԵՌԱԾ ՍԻՐՏԵՐՈՒ ՀԱՄԱՐ

astoua^a<ounce mhk tarouan mh+  |  Սաղմոս 51-53 – Հռոմայեցիս 2

Աղօթք - Սիրելի Աստուա´ծ, կ’աղօթեմ, որ ուժ տաս իմ ներքին 
էութեանս, իմ կեանքիս, որ պահուած է Քու մէջ։ Ամէն։

Ի՞նչ կը սորվեցնէ քեզի ծառերու միջափայտը՝ Աստուծոյ մասին։ 
Ինչպէ՞ս կ՛ընդունիս Աստուծոյ փոխակերպող ուժը՝ քու կեանքիդ մէջ։

«Միջափայտ» (Heartwood) անունը՝ կը տրուի որոշ ծառերու 
կեդրոնական մասին եւ հենարանին։ Թէեւ մեռած, սակայն՝ 

ան չի փճանար կամ կորսնցներ իր ուժը, մինչ արտաքին՝ 
կենդանի շերտերը առողջ են։ Ստեղծուած նեարթ (fibre) 
նիւթէն, որոնք կապուած են քիմիական սոսինձով, միջափայտը 
կրնայ ըլլալ այնքա՜ն հզօր, որքան պողպատը։ Ծառի այս 
կառուցուածքային տարրը՝ կը թոյլտրէ, որ ան ապրի երկար 
բնութեան փորձանքներուն մէջ։

Երբ Պօղոս՝ Կողոսացիներուն խրախուսե´ց ապրիլ 
յարութեան կեանք մը, ան կրնար օգտագործել միջափայտի 
այս օրինակը՝ ցոյց տալու համար, թէ փրկուած մարդիկ 
փոխուած են։ «Որովհետեւ դուք մեռաք, ու ձեր կեանքը 
պահուած է Քրիստոսի հետ՝ Աստուծոյ մէջ» (Կող. 3. 3)։ Մինչ 
Պօղոս՝ մեզ «մեռած» կը յիշատակէ, ան կրնայ մեզ յուսալքել, 
բայց յարութեան ակնարկելով՝ մենք կ’ըմբռնենք այս խօսքին 
յոյսը։ Աստուած կը փոխէ մեր մեռած ներքինը՝ «կեդրոնը», մեզ 
կը զօրացնէ´ Յարուցեալ Յիսուսի մէջ, որպէսզի դիմակայենք 
կեանքի փորձանքներուն։

Մեր նախկին ներքին էութիւնը՝ կ’ըլլայ նոյնքա´ն մեռած, 
ինչպէս ծառի միջափայտը։ Սակայն մենք տակաւին կա´նք, 
որպէս այն եզակի մարդիկը, որ Աստուած ստեղծեց մեզ—
եւ աւելին։ Մենք նոր եղած ենք (Յայտ. 21. 5)։ Մենք նոր 
արարածներ ենք Քրիստոսին մէջ (Բ. Կորնթ. 5. 17)։ Յիսուսի 
մէջ՝ «անո´վ կ’ապրինք, կը շարժինք եւ կանք» (Գործք 17. 28)։

Մենք կը տեսնենք կենդանի օրինակ մը, թէ ինչպէս 
ծառերու կառուցուածքը կը խորհրդանշէ մեր կեանքը՝ 
Քրիստոսին մէջ։ Շնորհակալութիւն Աստուծոյ՝ որ փոխեց մեզ՝ 
մահէն կեանքի։

Մի´ վախնաք ու մի´ զարհուրիք, քանի պատերազմը ձերը չէ, 
հապա՝ Աստուծոյ։ [Բ. Մնաց. 20. 15]

ՊԱՏԵՐԱԶՄԸ՝ ԱՍՏՈՒԾՈՅ Է

astoua^a<ounce mhk tarouan mh+  |  Սաղմոս 54-56 – Հռոմայեցիս 3

Աղօթք - Հայր, երբ կը հանգչիմ Քու գերիշխան ձեռքերուդ մէջ, կը խնդրեմ՝ 
օգնէ´, որ վստահիմ Քեզի, որովհետեւ պատերազմը Քուկդ է։ Ամէն։

Ի՞նչ դժուարութիւններու կը հանդիպիս այսօր։ Ինչպէ՞ս կրնա´ս քու 
տագնապներդ յանձնել Աստուծոյ։

Թէեւ սիրով կը բարեկամանար ու կ’օգնէր իր եկեղեցիի 
տարեցներու ծառայութեան մէջ, Գարոլ (Carol)՝ ինքզինք 

յաճախ յարձակումներու ենթակայ կը գտնէր այդ ծառայութեան 
բռնակալ առաջնորդին կողմէ։ Այնքա՜ն տագնապեցաւ, որ հարկ 
զգաց խորհրդատուի մօտ երթալու։ Խորհուրդ տրուեցաւ իրեն՝ 
որ թողու ծառայութիւնը, բայց չէր ուզեր «լքել» տարեցները։ 
Ինքզինք զգալով երկուքին մէջ սեղմուած, Աստուծմէ ուղղութիւն 
խնդրե´ց, եւ Ան մխիթարութիւն ու վստահութիւն պարգեւեց 
անոր, երբ ան իր վախերը հաւատքով յանձնեց Աստուծոյ։ 
Աստուած ցո´յց տուաւ, որ պէտք է խօսի առաջնորդին հետ, 
բայց վստահի Իրեն, որ հարցը Ինք լուծէ։

Երբ Յովսափատ թագաւոր լսե´ց, որ հզօր թշնամի մը կը 
մօտենար Երուսաղէմին, իր առաջին գործը եղաւ՝ աղօթե´լ։ 
Աստուծոյ գերիշխանութեան դիմելով՝ ան ըսաւ. «Չենք գիտե´ր 
ինչ ընելու ենք. ուստի մեր աչքերը քեզի կ’ուղղենք» (Բ. Մնաց. 
20. 12)։ Ի՛րենք իրենց ուժին վստահելու փոխարէն, թագաւորն 
ու Յուդայի ժողովուրդը՝ իրենց անձերն ու տագնապները 
յանձնեցին Աստուծոյ (հմ. 18)։

Աստուծոյ պատասխանը՝ փոխանցուած Յազիէլ մարգարէին 
միջոցով, քաջալերական էր. «Մի´ վախնաք ու մի´ զարհուրիք, 
քանի պատերազմը ձերը չէ, հապա՝ Աստուծոյ» (հմ. 15)։ 
Աստուած հրամայեց, որ Յուդան դուրս գա´յ ճակատամարտի, 
բայց վստահի´ Իրեն՝ արդիւնքին համար։ Անոնք հաւատքով 
խոնարհեցան, փառք մատուցանեցին Աստուծոյ՝ որպէս թէ 
աղօթքը արդէն պատասխանուած էր (հմ 20–21), եւ երբ հասան, 
տեսա´ն որ պատերազմը արդէն շահուած էր (հմ. 24)։

Երբ մենք ալ՝ դժուարութիւններու կը հանդիպինք, 
աղօթե´նք եւ դիմե´նք Աստուծոյ՝ օգնութեան համար։ Թէեւ 
միշտ չէ´, որ յաղթանակ պիտի տեսնենք, սակայն՝ ինչ որ ալ 
պատահի, պէտք չէ վախնանք, որովհետեւ պատերազմը Իրն է։

ԱՍՏՈՒԾՈՅ ԼԱՒԱԳՈՅՆ ԵՐԿԻՐԸ

astoua^a<ounce mhk tarouan mh+  |  Սաղմոս 57-59 – Հռոմայեցիս 4

Աղօթք - Երկնաւոր Հա´յր, կ’աղաչեմ՝ օգնէ՛ ինծի ապրելու այն 
գիտակցութեամբ, որ Դո´ւն վստահելի ես եւ օր մը զիս տուն պիտի 

ընդունիս։ Ամէն
Ինչպէ՞ս կրնաս այսօր ընդունիլ Աստուծոյ օգնութիւնը եւ աւելի 

վստահիլ Անոր։ Ինչպէ՞ս երկինքի մասին միտքը՝ կ’ազդէ քու յոյսերուդ, 
երազներուդ եւ գործերուդ վրայ։

Միշէլ (Michele) իր հօր կեանքին վերջաւորութեան 
մօտենալու ատեն՝ զանազան խառն զգացումներ ապրեցաւ։ 

Միշէլ վշտացաւ, երբ հայրը ըսաւ. «Սիրելիս, ես այստեղ պիտի 
չըլլամ, որ քեզ խորան տանիմ պսակադրութեանդ օրը»։ 
Սակայն ան վստահեցուց իր սէրը եւ Եբրայեցիներու նամակին 
11-րդ գլուխին մէջ գտած յոյսին կառչելով, ըսաւ. «Դուն դէպի 
աւելի լաւ երկիր մը կ’երթաս՝ երկինքի մէջ գտնուող երկիր 
մը»։ Միշէլ կը հաւատար, թէ իր հայրը, երբ մեռնի, ընդմիշտ 
Աստուծոյ հետ պիտի ըլլայ։ Ան խորհեցաւ. «Երկինքը այնքա՜ն 
լաւ պիտի ըլլայ»։

Եբրայեցիներուն ուղղուած նամակը՝ գրուած էր Յիսուսի 
հաւատացող Հրեաներուն, որոնք պետութեան եւ կրօնական 
հակառակորդներու կողմէ հալածանքի կ’ենթարուէին։ 
Թէեւ նամակը գրուած էր Տաճարի կործանումէն առաջ՝ Ք. 
Ե. 70 թուականին, Երուսաղէմի անկումը Հռոմէացիներուն 
կողմէ՝ շուտով կրնար պատահիլ։ Այս վախի մթնոլորտին մէջ՝ 
հեղինակը՝ հաւատացեալները կը քաջալերէր, որ ամո´ւր մնան 
իրենց հաւատքին մէջ, նշելով մեծ «վկաներու ամպը» (Եբ. 
12. 1)։ Ամէն մէկը «առանց ստացած ըլլալու խոստումները, 
բայց հեռուէն տեսան զանոնք եւ բարեւեցին» (11. 13)։ Անոնք 
հաւատքով ապրեցան՝ «բաղձալով լաւագոյն հայրենիք մը, 
այսինքն՝ երկնային»։ Աստուած հաճեցաւ իրենց Աստուածը 
կոչուելու եւ Ան «քաղաք մը պատրաստեց անոնց համար» (հմ. 
16)։

Թէեւ Միշէլ խոր վիշտ զգաց, երբ իր հայրը մահացաւ, 
ան ողջագուրեց իր երկնաւոր Հօր խոստումները։ Մենք եւս՝ 
կրնանք նոյն այս խոստումները «հեռուէն ողջունել» (հմ. 13)՝ 
վստահելով Աստուծոյ։

Հիմա կը բաղձան լաւագոյն հայրենիք մը, այսինքն՝ 
երկնայինին։ [Եբ. 11. 16]

Պարկեշտութեամբ ընթացողը ապահովութեամբ կը քալէ։ 
[Առ. 10. 9]

ՊԱՐԿԵՇՏՈՒԹԵԱՄԲ ՔԱԼԵԼ

astoua^a<ounce mhk tarouan mh+  |  Սաղմոս 59-62 – Հռոմայեցիս 5

Աղօթք - Սիրելի Աստուա´ծ, կը փափաքիմ պարկեշտութեամբ ապրիլ։ 
Կը խնդրե´մ՝ օգնէ՛ ինծի, որ Քեզմով անարատ ըլլամ։ Ամէն։

Ե՞րբ է որ քու պարկեշտութիւնդ փորձութեան ենթարկուած է։ 
Ինչպէ՞ս ուրիշներու պարկեշտութիւնը վայելած ես։

Էսպոն Քամաու (Esbon Kamau) անունով՝ Ուպըրի (Uber) 
վարորդ մը՝ վերցուց տասնվեց տարեկան պատանի մը, որ 

կ’երթար իր հօր նուիրած շարժակաւոր հեծելանիւը գնելու։ 
Քամաու երբ ուղեւորը իջեցուց, նկատեց՝ որ պատանին ետեւի 
նստարանին վրայ պայուսակ մը մոռցած էր։ Պայուսակին 
մէջ կա´ր՝ 8,000 տոլար՝ շարժակով հեծելանիւը գնելու համար 
անհրաժեշտ կանխիկ գումարը։ Քամաու անմիջապէս 
կապ հաստատեց Ուպըրի ընկերութեան հետ՝ փորձելով 
ուղեւորը գտնել։ Շուտով Քամաու գումարը վերադարձուց 
երախտապարտ ու ամոքուած երիտասարդին։ «Ճիշդ բանը 
ըրէ՛ ճի´շդ ժամանակին», ըսաւ Քամաու, «եւ թոյլ մի՛ տար, որ 
անձնասիրութիւնը քեզի յաղթէ»։

Քամաու ցուցաբերեց պարկեշտութիւն։ Ան դիմադրեց 
արագ դրամ շահելու կամ ուրիշի սխալէն օգտուելու 
փորձութեան։ Փոխարէնը, ան պարզապէ´ս ընտրեց ճիշդը 
ընել։ «Պարկեշտութեամբ ընթացողը ապահովութեամբ կը 
քալէ», կ՛ըսէ Առակաց գիրքը (10․ 9)։ Երբ պարկեշտութիւն 
կը գործադրենք, երբէ´ք կարիք չունինք մտահոգուելու՝ թէ 
որու ի´նչ ըսած ենք, որովհետեւ ճշմարտութիւնը մեր միակ 
մհահոգութիւնն է։ Երբ պարկեշտութիւն կը գործադրենք, 
պէտք չէ վախնանք մեր համբաւին համար. ո´չ ալ մտահոգուինք 
ըլլալու ա´ն, որու «ծուռ ճամբաները պիտի ճանչցուին» (հմ. 
9)։ Մենք պարզապէս ճշմարիտութիւնը կը մարմնաւորենք՝ 
ցուցաբերելով իմաստութիւն (հմ. 13), որ Աստուծմէ կու գայ։ 
Անոր մէջ ապահով ու ազատ ենք։

Կեանքի մէջ սուտ խօսելու կամ շահագործելու բազմաթիւ 
փորձութիւններու կը հանդիպինք, բայց Աստուած մեզ կը 
կանչէ՝ Իր հետ քալելու։ Եւ երբ այդպէ´ս ընենք, կրնանք 
«պարկեշտ» (հմ. 29) կեանքեր առաջնորդել։

Տէրո´ջ սպասէ. ուժովցի´ր ու քաջասի´րտ եղիր. դարձեալ Տէրոջ 
սպասէ։ [Սաղմ. 27. 14]

ԱՍՏՈՒԾՈՅ ՍՊԱՍԵԼ

astoua^a<ounce mhk tarouan mh+  |  Սաղմոս 63-65 – Հռոմայեցիս 6

Աղօթք - Սիրող Հա´յր, կը խնդրե´մ՝ օգնէ՛ ինծի, որ զօրաւոր ըլլամ, մինչ 
Քեզ կը սպասեմ։ Ամէն։

Ի՞նչ բանի կը սպասես Աստուծմէ։ Իր ո՞ր յատկանիշներուն կրնաս 
կառչի´լ, մինչ կը սպասես։

Քազութոն (Kazuto) եւ իր կինը՝ Միգիուան (Migiwa), մեծ 
տագնապով կը սպասէին անդրձայնային (ultrasound) 

քննութեան արդիւնքներուն։ Միգիուայի լիարդը՝ ինը 
ամիսէ աւելի էր, որ կը տկարանար, եւ ան շտապ լիարդի 
փոխպատուաստումի կարիք ունէր։ Քազութոն կրնար 
իր լիարդին մէկ մասը նուիրել կնոջը, բայց մէկ պայման 
կար․ Միգիուայի սիրտը պէտք էր զօրաւոր ըլլար։ Վերջին 
անդրաձայնային քննութիւնը փոքր բարելաւում մը ցոյց տուած 
էր սրտին մէջ։ Արդեօք այս անգամ աւելի՞ն պիտի երեւնար։

Իրենց յուսախաբութեան, արդիւնքները մինչեւ հիմա 
եղածներէն՝ ամէնէն վատն էր։ Քազութոն ըսաւ. «Երբ լացող 
կնոջս մխիթարեցի, ես ալ առանձին լացի։ Բայց… սպասելը 
ժամանակի վատնում չէ´, որովհետեւ Աստուած հրաշալի 
բան մը կը պատրաստէ… մինչ կը սպասենք, նոյնի´սկ երբ 
արտաքինով ոչինչ կ՛երեւի»։

Աստուծոյ հանդէպ Քազութոյի վստահութիւնը՝ նման էր 
Դաւիթ թագաւորին վստահութեան, որ գրեց. «Տէրո´ջ սպասէ. 
ուժովցի´ր ու քաջասի´րտ եղիր. դարձեալ Տէրոջ սպասէ» 
(Սաղմ. 27․ 14)։ Քանի որ Աստուած մեր «լոյսը», «փրկութիւնը» 
եւ «զօրութիւնն» է (հմ. 1), կրնանք վստահիլ Անոր, որ խաւարի 
մէջ յոյս կը պարգեւէ (հմ. 3), փորձութեան ժամանակ մեզ 
կը մխիթարէ (հմ. 13), եւ ապահով կերպով կը պահէ մեզ Իր 
«բնակարանին մէջ» (հմ. 5)։

Երբ Աստուած կը թուի թէ կ՛ուշանայ մեր աղօթքներուն 
պատասխանելուն մէջ, մենք տակաւին կրնանք ամբողջովին 
վստահիլ Իր անփոփոխ յատկանիշներուն։ Երբ մեր սրտի 
ցաւերը Անոր կը բերենք, եկէ՛ք նաեւ մեր սիրտերը խրատենք 
ըսելով՝ «ուժովցի´ր ու քաջասի´րտ եղիր. դարձեալ Տէրոջ 
սպասէ» (հմ. 14)։ Ան մեզի հետ է եւ միշտ մեր բարիքին համար 
կը գործէ։

Միթէ անոնք բոլորը պաշտօն կատարող հոգիներ չե՞ն, ղրկուած 
սպասարկելու անոնց, որ պիտի ժառանգեն փրկութիւնը։ [Եբ. 1. 14]

ԱՍՏՈՒԾՈՅ ՏՈՒԱԾ ՕԳՆՈՒԹԻՒՆԸ

astoua^a<ounce mhk tarouan mh+  |  Սաղմոս 66-67 – Հռոմայեցիս 7

Աղօթք - Այսօր՝ Քե´զ կը փառաբանեմ, ով սիրառատ Աստուա´ծ, 
գիտնալով որ Դուն կը պահպանես բոլոր բաները, օր մը պիտի 

կարենամ Քեզ յաւիտեան փառաբանել։ Ամէն։
Ի՞նչ ձեւերով Աստուած քեզի անսպասելի օգնութիւն ուղարկած է։ 

Ինչպէ՞ս կրնայ Ա´ն այսօր քեզ գործածել ուրիշներուն օգնելու համար։

Երբ առեւտրական ձկնորս՝ Սքոթ Թամբսըն (Scott 
Thompson) Քալիֆորնիոյ ափերուն մօտ՝ Սանթա 

Պարպարայի (Santa Barbara) ջրանցքին մէջ, մութ գիշեր 
մը իր նաւակէն ինկաւ, չէր գիտեր՝ թէ ողջ պիտի մնա՞յ։ Ան 
ուժգին լողաց նաւակին ետեւէն, բայց շարժակ կ’աշխատէր, 
եւ ան չէր կրնար հասնիլ անոր։ Ուստի մթութեան մէջ՝ փորձեց 
դէպի հեռաւոր նաւթային հարթակ մը լողալ։ Սկսելով յոյսը 
կորսնցնել, Թամսըն լսեց սառն ջուրին մէջ՝ իր մօտ, ջուրի 
ծփծփումի մը ձայնը։ Նաւահանգիստի ծովահորդ մը՝ որոշ 
ժամանակ իրեն հետ լողաց՝ զինք կամաց կամաց դէպի 
հարթակը մղելով։ Հինգ ժամ ետք Թամբսըն աւարտեց այդ 
երկար լողալու ընթացքը եւ նկարագրե´ց ծովահորթը՝ որպէ´ս 
«հրեշտակ մը», որ ուղարկուած էր իրեն օգնելու համար։

Եբրայեցիներու գիրքին հեղինակը հրեշտակները կը 
նկարագրէ՝ որպէ´ս «ծառայող հոգիներ, որոնք ուղարկուած են 
ծառայելու անոնց, որ փրկութիւնը պիտի ժառանգեն» (Եբ. 1․ 
14)։ Այս հատուածը կ՛ընդգծէ Յիսուսի մեծութիւնը եւ կը շեշտէ, 
որ հրեշտակները — որքան ալ հրաշալի ու փառաւոր էակներ 
ըլլան — գոյութիւն ունին, Իր նպատակները առաջ տանելու 
համար՝ մեզ փրկելու ծրագիրին մէջ։ Յիսուս հաստատ կը բռնէ 
«բոլոր բաները Իր զօրեղ խօսքով» (հմ. 3)։

Մեր շուրջ կա´յ անտեսանելի իրականութիւն մը, ուր 
Աստուած հրեշտակներ կը ղրկէ օգնելու անոնց, որոնք 
ուրախութեամբ ընդունած են Յիսուսի բարի լուրը։ Երբեմն 
մեր գիշերները կրնան երկար թուիլ, եւ կրնանք մտածել թէ 
արդեօք պիտի կարենա՞նք շարունակել։ Բայց Ան միշտ մեզի 
անհրաժեշտ օգնութիւնը պիտի տայ — օգնութիւն մը, որ մեզ 
պիտի մղէ առաջ՝ Իր մէջ։

«Ա´յսքան ժամանակ ես ձեզի հետ եմ, եւ չճանչցա՞ր զիս, 
Փիլիպպո´ս։ Ա´ն որ տեսաւ զիս՝ տեսաւ Հա´յրը»։ [Յովհ. 14. 9]

ԸՆՏԱՆԻՔ՝ ԱՍՏՈՒԾՈՅ ՄԷՋ

astoua^a<ounce mhk tarouan mh+  |  Սաղմոս 68-69 – Հռոմայեցիս 8. 1-21

Աղօթք - Սիրելի Հա´յր, կը խնդրե´մ՝ զօրացո՛ւր զիս, որ Յիսուսը սիրեմ, 
եւ Անոր նման ու Անոր համար ապրիմ։ Ամէն։

Քու խօսքերէդ ու գործերէդ ո՞ր մասը՝ ուրիշներուն Յիսուսը կը 
յիշեցնեն։ Ինչպէ՞ս կրնաս աղօթել, որ Սուրբ Հոգին քու մէջ եւ քու 

միջոցով գործէ՝ փառք բերելով Հօր Աստուծոյ եւ Որդի Քրիստոսին։

«Ի՞նչ բան է, որ քեզ կը ժպտեցնէ, երբ քու որդիդ կը յիշես»։ 
Ահա այս հարցումը ուղղեցի Քլարէնսին (Clarence)՝ աւելի 

երիտասարդ մարդ մը, որուն հոգեւոր առաջնորդութիւնը 
կ՛ընէի։ Հպարտ հայրը՝ սկսաւ բաժնեկցիլ իր պայծառ, 
չորս տարեկան որդիին ձեռքբերումներէն։ Մէկ մասնաւոր 
մանրամասնութիւն՝ զիս զուարճացուց։ Երեխան ո´չ միայն 
իր հօր անունն ու ազգանունը կը կրէ, այլ արդէն այնքա՜ն կը 
նմանի իր հօրը, որ կրնայ դէմքի ճանաչման միջոցով՝ բանալ 
իր հօր բջիջային իմաստուն հեռախօսը։

Յովհաննու 14-րդ գլուխին մէջ՝ Յիսուս յստակ ըսաւ, 
թէ որքա՜ն կը նմանի Իր Հօր։ Երբ հետաքրքիր Փիլիպպոսը 
խնդրեց. «Տէ՛ր, ցոյց տուր մեզի Հայրը» (հմ. 8), Յիսուս 
պատասխանեց. «Ա´յսքան ժամանակ ես ձեզի հետ եմ, եւ 
չճանչցա՞ր զիս, Փիլիպպո´ս։ Ա´ն որ տեսաւ զիս՝ տեսաւ Հա´յրը» 
(հմ. 9)։ Ինչպէ՞ս էր՝ որ Հայրը կը յայտնուէր Որդիին միջոցով։ 
Յիսուսի «խօսքերուն» (հմ. 10) եւ «գործերուն» (հմ. 11) 
միջոցով՝ Աստուծոյ սէրը, ողորմութիւնը, շնորհքը եւ շատ ուրիշ 
բաններ փայլուն կերպով կը ցուցադրուէին։

Աստուծոյ Հոգիին զօրութեամբ՝ Յիսուսի հաւատացող-
ները արտօնութիւն ունին կիսելու ընտանեկան նմանութիւնը։ 
Անտեսանելի Աստուածը՝ տեսանելի կը դառնայ Իր զաւակ-
ներուն միջոցով։ Քրիստոսանման սիրոյ մասին խօսելով՝ 
Յովհաննէս կը յիշեցնէ մեզի. «Ոչ մէկը երբեք տեսած է 
Աստուած։ Եթէ սիրենք զիրար, Աստուած կը բնակի մեր մէջ ու 
անոր սէրը կատարեալ է» (Ա. Յովհ. 4․ 12)։

Միթէ Տէրը քու առջեւէդ դուրս չելա՞ւ։ [Դատ. 4. 14]

ԱՍՏՈՒԾՈՅ ՊԱՏՄՈՒԹԵԱՆ ՄԷԿ ՄԱՍԸ

astoua^a<ounce mhk tarouan mh+  |  Սաղմոս 70-71 – Հռոմայեցիս 8. 22-39

Աղօթք - Երկնաւոր Հա´յր, կը խնդրե´մ՝ տուր ինծի քաջութիւն՝ Քու 
հրահանգներուդ հնազանդելու համար։ Ամէն։

Ե՞րբ Աստուած քեզմէ պահանջած է՝ դժուար բան մը ընել։ Այդ 
իրավիճակին մէջ ինչպէ՞ս զինեց ու պահպանեց քեզ։

Հնագէտ Ճօտի Մակնըս (Jodi Magness) ու իր խումբը՝ կը պեղէին 
Հարաւային Գալիլիայի հին Հուքոք (Huqoq) գիւղին մէջ գտնուող 

Սինակոկ (Հրէական Ժողովարան) մը, ուր անոնք յայտնաբերեցին 
խճանկարներու, նկարազարդումներու եւ քանդակներու հիա-
նալի հաւաքածոյ մը։ Սակայն՝ առանձնապէս հազուագիւտ է՝ 
ա´յն խճանկարը, որ կը պատմէ Դեբորայի աստուածաշնչական 
պատմութիւնը եւ Իսրայէլի՝ Քանանացիներուն դէմ մղած 
պատերազմին մէջ իր ունեցած դերը՝ այս հերոսուհիին մասին այլ 
հին պատկերագրական ներկայացում մը չկայ։

Քանանացիներու կողմէ եղած քսան տարիներ տեւած 
հարստահարութեան ընթացքին, Դեբորան, մարգարէուհի մը, 
«Իսրայէլի մէջ դատաւոր էր» (Դատ. 4. 4)։ Աստուծոյ դրդումով 
Դեբորան քաջալերեց Իսրայէլի զօրավար Բանակը, որ յարձակի 
Քանանացիներու զօրքերուն եւ անոնց հրամանատար 
Սիսարայի դէմ։ Բարակը ենթարկուեցաւ Աստուծոյ հրահանգին՝ 
«Գնա´, Թաբոր լե´ռը ելիր, ու Նեփթաղիմի որդիներէն եւ 
Զաբուղոնի որդիներէն քեզի հետ տա´սը հազար մարդ առ» (հմ. 
6), իսկ Դեբորան՝ թշնամի բանակը դէպի այդ շրջանը քաշեց։ 
Քանանացի զօրքերը իրապէս պարտուեցան ճակատամարտին 
մէջ, եւ թէեւ Սիսարան սկզբնապէս փախուստ տուաւ ոտքով, ի 
վերջոյ՝ ա´ն ալ իր վախճանը գտաւ։ «Աստուած այդ օրը Քանանը 
խոնարհեցուց Իսրայէլացիներուն առջեւ» (հմ. 23), Դեբորայի 
եւ Բարակի խիզախ ու հնազանդ հաւատարմութեան միջոցով։

Աստուածաշունչը մեզի համար կը պահպանէ Աստուծոյ 
ժողովուրդին կեանքին մէջ տեղի ունեցած պատմական 
դէպքերու գրական խճանկար մը՝ թէ՛ հաւաքաբար եւ թէ՛ 
անհատաբար։ Այս օրինակներէն կրնանք քաջութիւն առնել՝ 
նոյնիսկ դժուարութեան ու պայքարի ժամանակ Աստուծոյ 
հրահանգներուն հնազանդելու համար։ Մենք կրնանք վստահիլ 
Անոր, որ մեզ զինէ´ այդ մէկը կատարելու համար՝ անհրաժեշտ 
զօրութեամբ։

ԱՍՏՈՒԱԾ ԱՒԵԼԻ ՄԵԾ Է

astoua^a<ounce mhk tarouan mh+  |  Սաղմոս 72-73 – Հռոմայեցիս 9. 1-15

Աղօթք - Սիրող Աստուա´ծ, շնորհակալութիւն կը յայտնեմ Քեզի, որ 
Դուն աւելի մեծ ես իմ թշնամիէս եւ արդէն իսկ՝ յաղթած ես անոր։ Կը 

խնդրե´մ՝ օգնէ ինծի՝ Քու Հոգիիդ վրայ յենելու։ Ամէն։
Ե՞րբ զգացած ես թշնամիին դիմադրութիւնը։ Ինչպէ՞ս 

պատասխանեցիր։

Մինչեւ իր համբաւին հասնիլը, Մոնկոլ պատերազմավար 
Ճենկիզ Խանը (Genghis Khan) (1162–1227), ընտանիքին 

մէջ իր դիրքը ամրապնդելու համար՝ սպաննեց իր խորդ 
եղբայրը։ Իր իշխանութիւնը ամրապնդելէ ետք՝ ան 
սկսաւ կառուցել կայսրութիւն մը, որ Աղեքսանդր Մեծին 
կայսրութենէն ալ աւելի ընդարձակ էր, տարածուելով Ասիոյ 
Խաղաղ ովկիանոսի ափերէն՝ մինչեւ Արեւելեան Եւրոպա։ Իր 
գործելակերպով անգութ խանը եւ իր «Ոսկէ Ոհմակը» իրենց 
առաջխաղացքի ընթացքին՝ ամէն տեղ մահուան սպառնալիք 
ու աւերածութեան հետք ձգեցին։ Անոր կործանարար 
ծանր ռազմական արշաւանքները՝ աննախադէպ են, որոնք 
գրանցուած են պատմութեան մէջ։

Այսօր՝ մենք կը դիմագրաւենք աւելի դաժան եւ 
սարսափեցուցիչ թշնամի մը, քան աւարառու բանակ մը, 
թշնամի մը, որ կ՛ուզէ գրաւել եւ կործանել մեր հոգիները։ 
Պետրոս առաքեալ կը զգուշացնէ. «Զգա´ստ եղէք, արթո´ւն 
կեցէք. Որովհետեւ ձեր ոսոխը՝ Չարախօսը՝ կը շրջի մռնչող 
առիւծի պէս, փնտռելով թէ ո´վ կլլէ» (Ա. Պետ. 5. 8)։ Այս 
թշնամին խորամանկ ու վտանգաւոր է, մեծ ռազմիկի մը պէս, 
եւ շատ աւելին է, քան այն, ինչ մենք կրնանք դիմագրաւել մեր 
ուժերով։ Բայց մենք մեծ յոյսի պատճառ ունինք։ Յովհաննէս 
առաքեալը գրած է. «Ա´ն որ ձեր մէջ է՝ աւելի մեծ է, քան ա´ն 
որ աշխարհի մէջ է» (Ա. Յովհ. 4. 4)։ Այս «ձեր մէջ եղողը» ինքը՝ 
Սուրբ Հոգին է։ Մենք պէտք չէ վախնանք մեր հոգիներուն 
թշնամիէն։

Երբ մենք Սուրբ Հոգիին վրայ կը յենինք, վստահութիւն կը 
ստանանք, որ մեր կեանքերը պաշտպանուած են այն մէկէն, որ 
կը փորձէ գրաւել մեր հոգիները։ Մեր Աստուածը մեծ է։ Մենք 
կրնանք վստահիլ Անոր, որ ամէն բանի մէջ մեզի հետ է։

Զգա´ստ եղէք, արթո´ւն կեցէք. Որովհետեւ ձեր ոսոխը՝ 
Չարախօսը՝ կը շրջի մռնչող առիւծի պէս, փնտռելով թէ ո´վ 
կլլէ։ [Ա. Պետ. 5. 8]

Զանոնք սորվեցուր որդիներուդ ու որդիներուդ որդիներուն։ [Բ. 
Օր. 4. 9]

ՍԵՐՈՒՆԴՆԵՐՈՒՆ ՎՐԱՅ ԱԶԴԵԼ

astoua^a<ounce mhk tarouan mh+  |  Սաղմոս 74-76 – Հռոմայեցիս 9. 16-33

Աղօթք - Հա՛յր Աստուած, կը խնդրե´մ օգնէ ինծի արժեւորել, ծառայել եւ 
Քեզ բաժնել բոլոր սերունդներուն պատկանող մարդոց հետ։ Ամէն։

Ինչպէ՞ս Աստուած աւելի տարեց մարդիկ օգտագործած է՝ քեզ հոգեւո-
րապէս խնամելու համար։ Ինչպէ՞ս կրնաս ներդրում ունենալ՝ երիտա-
սարդ անձի մը կամ երիտասարդ ընտանիքի մը հոգեւոր կեանքին մէջ։

Պասքէթպօլի մարզումին ընթացքին՝ Էնրիքէի (Enrique) 
հայրը՝ խնդրե´ց իրմէ եւ իր ընկերոջմէն, որ խումբին ցոյց 

տան, թէ ինչպէ՞ս պէտք է գնդակը ճիշդ փոխանցել։ Էնրիքէն 
շաբաթներ շարունակ մարզուած էր, բայց կը վախնա´ր, որ 
սխալ պիտի ընէ։ Ան աղօթեց, կատարեց վարժութիւնը եւ ըսաւ. 
«Շնորհակալ եմ, Տէ՛ր»։ Ապա իր հայրը ըսաւ. «Հպարտ եմ քեզմով, 
որդի՛ս, որ ջանասիրաբար աշխատեցար։ Բայց աւելի հպարտ եմ, 
որ աղօթեցիր եւ Աստուած փառաբանեցիր»։ Էնրիքէն ուսերը 
շարժեց եւ ըսաւ. «Պարզապէ´ս ըրի´ ա´յն, ինչ որ դուն կ՛ընես»։

Պատմութեան ընթացքին Աստուած գործած է առողջ, 
սերունդներու միջեւ յարաբերութեան կապերու միջոցով։ Երբ Իր 
հրամաններն ու օրէնքները կը փոխանցէր Իսրայէլացիներուն, 
Ան ըսաւ, որ անոնց վրայ բան մը չաւելցնեն եւ անկէ բան 
մը չպակսեցնեն (Բ. Օր. 4. 1–2)։ Աստուած ըսաւ. «Զանոնք 
պահեցէ՛ք եւ գործադրեցէ´ք, որովհետեւ ձեր իմաստութիւնն ու 
խելացութիւնը ասիկա պիտի ըլլայ ժողովուրդներուն առջեւ» 
(հմ. 6)։ Բայց Աստուած միայն հետաքրքրուած չէ´ր այն բանով, թէ 
ուրիշները ինչպէս կը դիտէին Իր ժողովուրդը։ Ան ըսաւ․ «Զանոնք 
սորվեցուցէ՛ք ձեր որդիներուն եւ որդիներուն՝ որդիներուն» 
(հմ. 9)։ Ինչո՞ւ։ Որպէսզի անոնք «սորվին վախնալ» Աստուծմէ 
եւ «իրենց որդիներուն» ալ սորվեցնեն Իր մասին (հմ. 10)։

Պարտադիր չէ, ծնողներու կամ երեխաներու ծառայութեան 
մէջ ներգրաւուած ըլլալ, որպէսզի մեր Սուրբ Հոգիէն զօրացուած 
հաւատքը փոխանցենք երիտասարդներուն։ Անկախ անկէ, թէ 
կ՚աղօթենք երիտասարդի մը կամ երիտասարդ ընտանիքի մը 
համար, տրամադրելով միջոցներ անոնքհոգեւոր աճը խթանելու 
համար, եւ կամ կը քաջալերենք զանոնք, Աստուած կը գործածէ մեր 
առողջ, սերունդներու միջեւ կապեր ունեցող յարաբերութիւնները՝ 
գալիք սերունդներուն վրայ ազդեցութիւն ունենալու համար։

ԹԱՆԿԱԳԻՆ ՀԱՒԱՏԱՐՄՈՒԹԻՒՆ

astoua^a<ounce mhk tarouan mh+  |  Սաղմոս 77-78 – Հռոմայեցիս 10

Աղօթք - Իմ Վէմս եւ Իմ Բերդս, կը խնդրե´մ՝ տուր ինծի զօրութիւն՝ Քեզի 
հետեւելու, ինչ տեսակի ընդդիմութիւն ալ դիմագրաւեմ։ Ամէն։

Ի՞նչ կրնաս սորվիլ պատմութեան նահատակներէն։ Ի՞նչ կրնաս այսօր 
ընել՝ փորձութեան ժամանակ՝ հաւատարիմ մնալու համար։

«Թաքնուած Կեանք մը» շարժապատկերը՝ կը պատմէ Երկրորդ 
Համաշխարհային Պատերազմի ընթացքին Աւստրիացի՝ 

հողագողծ՝ Ֆրանց Եակըրսթաթըրի (Franz Jägerstätter) իրա-
կան պատմութիւնը։ Նադցիական վայրագութիւններէն զզուած՝ 
եւ հաւատալով, որ միայն Յիսուսն է Տէրը, Ֆրանց՝ մերժեց 
Հիթլէրին հաւատարմութեան երդում տալ եւ ձերբակալուեցաւ։ 
Շարժապատկերին մնացեալ մասը կը ցուցադրէ այն տառապանքն 
ու հոգեկան ցաւը, որ այս խիզախ կեցուածքը իրեն բերաւ։

Ֆրանցի գիւղը՝ իր հետ արհամարհանքով վարուեցաւ՝ Հիթլէ-
րի օրակարգին դէմ կանգնելուն համար։ Բանտի ընկերները 
ծաղրեցին իր հաւատքը, եւ նոյնի´սկ որոշ եկեղեցականներ 
կարծեցին, թէ ան անմիտ կերպով կը վարուէր։ «Աստուածոյ 
համար կարեւոր չէ´, թէ ինչ կ՛ըսես, այլ միայն՝ ա´յն, ինչ որ 
սրտիդ մէջ է»,– կ՛ըսէ մէկը շարժապատկերին մէջ՝ փորձելով 
գայթակղեցնել Ֆրանցը, որ առանց սրտանց ըլլալու «ողջոյն» 
տայ Հիթլէրին՝ իր կեանքը փրկելու համար։ «Իմ վէմս, իմ 
բերդս»,– կ’աղօթէ Ֆրանցը, երբ իր վրայ ճնշումը կը մեծնա՝յ իր 
խոստովանութիւնը ետ վերցնելու համար,– «զօրութիւն տուր 
ինծի Քեզի հետեւելու»։

Սաղմոս 31-ը՝ չար ուժերու դէմ կանգնած անձի մը աղօթքն 
է։ «Ամրո´ց եւ վէ´մ եղիր ինծի, բերդ ու տուն՝ զիս ապրեցնելու 
համար» (հմ. 2), կ’աղերսէ Դաւիթ՝ իր իսկ բռնակալներուն 
դէմ (հմ. 4, 11)։ Տառապանքով լի կեանք մը ապրելով եւ 
դրացիներուն արհամարհանքին ենթարկուելով, Դաւիթ կը 
տենչայ ճնշման տակ ալ հաւատարիմ մնալ (հմ. 3, 10-13)։ «Քու 
ձեռքդ կը յանձնեմ իմ հոգիս», կ’աղօթէ ան (հմ. 5), խօսքեր, 
որոնք Յիսուս յետագային կը կրկնէ խաչին վրայ (Ղուկ. 23. 46)։

Աստուած երբեք անպարգեւ չի ձգեր թանկարժէք հաւատար-
մութիւնը։ Ֆրանց հաւատարիմ մնաց մինչեւ վերջ։ Յիսուսի պէս, 
այս հաւատարմութիւնը իր կեանքը արժեց։ Բայց ինչպէս Յիսուս 
յարութիւն առաւ գերեզմանէն, ան օր մը՝ յարութիւն պիտի առնէ։

Ամրո´ց եւ վէ´մ եղիր ինծի, բերդ ու տուն՝ զիս ապրեցնելու 
համար։ [Սաղմ. 31. 2]

Տէրը բարի է իրեն յուսացողներուն եւ զինք փնտռող անձին։ 
[Ողբ 3. 25]

ԱՍՏՈՒԾՈՅ ՄԷՋ ՅՈՅՍ

astoua^a<ounce mhk tarouan mh+  |  Սաղմոս 79-80 – Հռոմայեցիս 11. 1-18

Աղօթք - Սիրելի՛ Աստուա´ծ, շնորհակալ եմ, որ ինծի հետ նորոգուած 
յարաբերութիւն մը կը շնորհես։ Ամէն։

Դուն յոյս կը փնտռե՞ս։ Ինչպէ՞ս Աստուած քեզ կը հրաւիրէ՝ Ի´ր մէջ յոյս 
ունենալու։

Իր հօր ալքոլամոլութեան եւ իր մօր նկատմամբ ցուցաբերած 
վատ վերաբերմունքին պատճառով՝ Փապլօ (Pablo), երբ 

պատանի էր՝ տունէն հեռացաւ։ Ան գնաց ապրելու հօրեղբօր 
մը մօտ, աւարտեց երկրորդական դպրոցը, ամուսնացաւ եւ 
ունեցաւ երեք զաւակ։ Սակայն, Փապլօ սկսաւ կրկնել նոյն 
կործանարար վարմունքը, որմէ ժամանակին հրաժարած 
էր։ Իր ալքոլամոլութիւնը եւ վարքագիծը՝ սկսան քանդել իր 
ընտանիքը։ Շուտով ամէն ինչ կորսուեցաւ՝ իր ամուսնութիւնը, 
ընտանիքը, աշխատանքը եւ տունը։ «Կեանքս սարսափելի էր, 
եւ աւելի սարսափելի դարձաւ»,– ըսաւ ան։

Վերջապէս ան օգնութեան համար՝ դիմե´ց բուժման կեդրոն 
մը։ «Վատ վիճակի մէջ էի, եւ Աստուած ինծի համար դուռ մը 
բացաւ»։ Աղօթքէ մը ետք, օր մը ան Աստուծոյ ներկայութիւնը 
զգաց՝ բնութեան գեղեցկութեան մէջ։ Շուտով իր կրտսեր 
դուստրը նկատեց, որ ան փոխուած էր, եւ հաշտուեցաւ 
իրեն հետ։ Այսօր Փապլօ կ՛աշխատի՝ իր միւս զաւակներուն 
վստահութիւնը վերակառուցելու համար։

Ողբերը գիրքին մէջ՝ Երեմիա մարգարէն սգաց իր 
ժողովուրդին վիճակը, որոնք Աստուծմէ հեռացած էին 
եւ աքսորուած՝ Բաբելոն․ «Կը յիշեմ իմ տառապանքս ու 
թշուարութիւնս, օշինդրը եւ թոյնը … ու ներսս նկուն էր» 
(Ողբ. 3․ 19–20)։ Ինչպէս Իսրայէլացիները, Փապլօ ալ հեռու 
էր Աստուծմէ։ Եւ ինչպէս Երեմիան, նոյնպէս ինք՝ Աստուծոյ 
մէջ յոյս գտաւ․ «Տէրոջ կարեկցութեա´մբ անհետացած չենք, 
որովհետեւ անոր գթութիւնը չի սպառիր։ Անոնք ամէն առտու 
կը վերանորոգուին, մեծ է քու հաւատարմութիւնդ» (հմ․ 22–23)։

Փապլոյի նման, Իսրայէլացիներն ալ՝ նոր սկիզբ մը 
ստացան։ Մենք ալ կրնանք դառնալ Աստուծոյ՝ եւ յո´յս գտնել։

Ի՞ՆՉ ՍՈՐՎԵՑԱՅ ՎԱՐՁՈՒԱԾ ԻՆՔՆԱՇԱՐԺԷՆ

astoua^a<ounce mhk tarouan mh+  |  Սաղմոս 81-83 – Հռոմայեցիս 11. 19-36

Աղօթք - Հա´յր, շնորհակալութիւն Քեզի՝ իմ մարմնիս հրաշալի պարգե-
ւին համար։ Կը նդրե´մ, օգնէ՛ ինծի, որ այսօր զայն գործածեմ Քեզի 

պատիւ տալու համար՝ ուրիշները սիրելով եւ անոնց ծառայելով։ Ամէն։
Ինչպէ՞ս կը պատասխանէս այն գաղափարին, որ Աստուած կ՚ուզէ, 
որ մենք Իրեն պատիւ տանք մեր մարմիններով։ Ինչպէ՞ս կրնայ այս 

ճշմարտութիւնը փոխել՝ քու ապրած կեանքդ։

Վերջերս Լոս Անճելըս ճամբորդեցի եւ ստիպուեցայ ինքնա-
շարժ վարձել։ Շուտով կը գտնուէի նեղ՝ կեդրոնական 

փողոցներու մէջ, լեցուն երթեւեկով եւ մարդոցմով։ Շատ 
զգուշօրէն վարեցի ինքնաշարժը, սովորականէն աւելի դանդաղ։ 
Ինչո՞ւ։ Քանի որ չէի ուզեր արկած ունենալ։ Բայց անկեղծօրէն՝ 
աւելի շատ չէի ուզեր վարձուած ինքնաշարժս վնասել։ 
Վերջապէս, անիկա իմս չէր։ Ես պարզապէս՝ զայն փոխ առած էի։

Ժամանակին մեծ մասին, մենք աւելի կ՚ուզենք տէր ըլլալ, 
քան թէ վարձակալ։ Բայց երբ կը վարէի ինքնաշարժը, չէի 
կրնար չմտածել, որ այդ վարձուած ինքնաշարժը կարեւոր բան 
մը կը պատկերացնէր Աստուծոյ հետ իմ յարաբերութեանս 
մասին։

Սուրբ Գիրքը կը սորվեցնէ, որ նոյնի´սկ մեր մարմինները—
որոնք կրնանք կարծել թէ մերն են—մեզի չեն պատկանիր։ Ա. 
Կորնթացիս 6-րդ գլուխին մէջ, սեռական մեղքի մասին աւելի 
լայն խօսակցութեան մը ընթացքին, Պօղոս կ’եզրափակէ՝ 
ըսելով. «Չէ՞ք գիտեր թէ ձեր մարմինը տաճարն է Սուրբ 
Հոգիին՝ որ ձեր մէջն է. զայն Աստուծմէ ստացաք, եւ դուք ձեզի 
չէք պատկանիր, քանի որ մեծ գինով մը գնուեցաք. ուստի 
փառաւորեցէ´ք Աստուած ձեր մարմինին ու ձեր հոգիին մէջ» 
(հմ. 19-20)։

Կը խոստովանիմ՝ թէ դժուար է ամբողջովին հասկնալ, 
որ մարմինս իմս չէ´։ Սակայն Աստուած մեզ կը կանչէ՝ անով 
Իրեն պատիւ տալու։ Մեր մարմիններուն հոգ տանելու 
ենք։ Գիտակցելու, որ մենք տնտեսներ ենք—այսպէս ըսած՝ 
վարձակալներ—այն անօթներուն, որ Ան մեզի տուած է, որպէսզի 
զանոնք գործածենք փառաւորելու եւ ծառայելու համար Անոր, 
որուն կոտրուած մարմինը եւ արիւնը մեզ կը փրկէ։

Դուք ձեզի չէք պատկանիր, քանի որ մեծ գինով մը գնուեցաք. 
Ուստի փառաւորեցէ´ք Աստուած ձեր մարմինին ու ձեր հոգիին 
մէջ։ [Ա. Կորնթ. 6. 19-20]

Գացէ´ք, աշակերտեցէ´ք բոլոր ազգերը, մկրտեցէ´ք զանոնք 
Հօր, Որդիին եւ Սուրբ Հոգիին անունով։ [Մատթ. 28. 19]

ԹԱՆԿԱԳԻՆ ՀՐԱԺԵՇՏԻ ԽՕՍՔԵՐ

astoua^a<ounce mhk tarouan mh+  |  Սաղմոս 84-86 – Հռոմայեցիս 12

Աղօթք - Սիրելի Յիսո´ւս, կը խնդրե´մ՝ օգնէ ինծի Քու բարի լուրդ՝ 
ուրիշներուն հետ բաժնեկցելու։ Ամէն։

Ինչպէ՞ս կ’ազդեն քեզի Յիսուսի հրաժեշտի խօսքերը։ Այսօր որո՞ւ հետ 
կրնաս բաժնեկցիլ զԻնք։

Իմ բարեկամս՝ Խօսէն (José) հիւանդանոցային խնամքի 
տակ էր։ Նախորդ այցելութեանս ժամանակ՝ ան արթուն 

էր ու կը խօսէր, բայց շաբաթ մը ետք՝ շատ տկարացած ու 
անխօս դարձած էր։ Նստայ Խօսէի եւ իր ընտանիքին հետ՝ 
յուսալով, որ իմ ներկայութիւնս՝ բան մը կը նշանակէ անոնց 
համար։ Իմ վերջին այցելութիւնս ըլլալու դատապարտուած 
պահուն, սենեակին մէջ վերջին մարդը ես էի։ Վերջապէս 
ոտքի կանգնեցայ ու դանդաղ դէպի դուռը գացի, բայց մէկ 
վերջին անգամ կանգ առի եւ դարձայ՝ ըսելով. «Կը սիրեմ քեզ», 
առանց պատասխան ակնկալելու։ Այնտեղ տեսայ, որ Խօսէն 
իր շրթունքները կը շարժէր։ Ան լուռ կը շրթնարէր «կը սիրեմ 
քեզ» բառերը՝ որպէս պատասխան։

Մարդու հրաժեշտի խօսքերը՝ կրնան մնայուն ազդեցութիւն 
ձգել։ Երբ Տէր Յիսուս կը պատրաստուէր Իր զոհաբերական 
մահէն ու յարութենէն ետք՝ վերադառնալու Իր Հօրը՝ երկինքի 
մէջ, Ան վստահեցուց Իր աշակերտներուն, որ երկինքի եւ երկրի 
վրայ ամբողջ իշխանութիւնը Իրեն կը պատկանէր (Մատթ. 
28. 18)։ Եւ Ան անոնց ձգեց այս մնայուն պատուէրը՝ Մեծ 
Յանձնարարութիւնը. «Գացէ´ք, աշակերտեցէ´ք բոլոր ազգերը, 
մկրտեցէ´ք զանոնք Հօր, Որդիին եւ Սուրբ Հոգիին անունով, եւ 
զանոնք ուսուցանելով պահել ամէն ինչ, որ ձեզի պատուիրեցի։ 
Սորվեցուցէ´ք անոնց պահել ամէն ինչ որ պատուիրեցի ձեզի» 
(հմ. 19-20)։ Քրիստոս նաեւ վստահեցուց Իր հետեւորդներուն, 
որ միշտ իրենց հետ պիտի ըլլար (հմ. 20)։

Յիսուսի հրաժեշտի խօսքերը այսօր մեզի համար ալ են։ 
Թող որ ընդունինք Իր կոչը՝ ուրիշներուն պատմելու Իր մասին, 
որպէսզի անոնք ալ՝ ապրին Իր սէրն ու ներողամտութիւնը, 
ապրին Իրեն համար եւ վայելեն Իր հետ յաւիտենական կեանքը՝ 
երկինքի մէջ։ Իր պատգամը շատ լաւ է, որ պէտք է բաժնեկցիլ 
բոլոր ազգերու ժողովուրդներուն հետ։



o Գործք 22. 12-16 FING<ABJI  |  0GOSTOS 13

ՅԻՍՈՒՍԻ ՎԿԱՆԵՐԸ

astoua^a<ounce mhk tarouan mh+  |  Սաղմոս 87-88 – Հռոմայեցիս 13

Աղօթք - Երկնաւոր Հա´յր, թող մեր զաւակները հաւատան Քեզի։ Ամէն։
Ի՞նչ երեխաներ կը գտնուին քու ազդեցութեան շրջանին մէջ։ Ինչպէ՞ս 

կրնաս անոնց հետ բաժնեկցիլ քու հաւատքդ։

Լսած եմ ըսուածը. «Մենք չենք կրնար մեր զաւակները ստիպել 
հաւատալու։ Կրնանք միայն պատճառներ տալ անոնց՝ հաւա-

տալու այն բանին, ի´նչ որ մենք կը հաւատանք»։ Ասիկա իմաստ-
ուն դիտարկում մըն է, բայց հարցը կը մնայ՝ ինչպէ՞ս ընենք այդ։

Ծնողավարութեան մասին խորհուրդ առնելու համար, 
Պօղոս առաքեալ հազիւ թէ առաջին ընտրութիւնը ըլլայ։ 
Հաւանաբար ան զաւակներ չունէր։ Ծնողները կը նախընտրեն 
լսել անկէ, որ անցած է այդ ճամբան՝ մէկէն, որ գիտէ անքուն 
գիշերներ ունեցող մանուկներու մասին, պատանեկութեան 
փոթորիկներուն, եւ ինչ զգացում է աղօթել մոլորուած զաւակի 
մը համար։ Սակայն Պօղոս (կամ Սաւուղ)՝ այստեղ մեզի բան մը 
ունի ուսուցանելիք։

Սաւուղ՝ Քրիստոնեաները հալածելու ճամբուն վրայ էր, 
երբ Քրիստոս միջամտեց։ Անիկա գետին ինկաւ եւ կուրցաւ 
(Գործք 9. 1-9)։ Շուտով Անանիա այցելեց զինք, վերականգնեց 
անոր տեսողութիւնը եւ բացատրեց անոր առաքելութիւնը. 
«Մեր հայրերուն Աստուածը նախապէս սահմանեց քեզ, որ 
գիտնաս Իր կամքը, տեսնես այն Արդարը եւ լսես անոր ձայնը՝ 
Իր բերանէն, քանի որ բոլոր մարդոց առջեւ պիտի ըլլաս իր 
վկան այն բաներուն մասին՝, որոնք տեսար ու լսեցիր» (22. 14-
15)։ Սաւուղ, որ յետոյ Պօղոս կոչուեցաւ, իսկապէս վկայեց, եւ 
Աստուած անոր տուաւ հոգեւոր զաւակներու լիակատար խումբ 
մը։ Անոր «ծնողավարական մօտեցումը» եղաւ՝ բաժնեկցիլ, այն 
ինչ որ տեսած էր եւ աղօթել։

Թէ՛ մեր սեփական զաւակները դաստիարակելու, թէ՛ 
ուրիշներու հետ շփուելու ատեն, չենք կրնար զանոնք ստիպել 
հաւատալու։ Փոխարէնը, մեր խօսքերով եւ մեր կեանքով կը 
վկայենք այն մասին, ինչ որ տեսած ու լսած ենք։ Եւ կ’աղօթենք։ 
Մեր Աստուածը, որ Պօղոսը հեթանոսներուն ուղարկեց, նոյն 
հրահանգով մեզ ալ կը ղրկէ. վկայեցէ՛ք, որպէսզի անոնք 
հաւատան։ Ապա զանոնք վստահեցէ՛ք մեր Հօր, որ զանոնք կը սիրէ։

Բոլոր մարդոց առջեւ պիտի ըլլաս իր վկան այն բաներուն 
մասին՝ որ տեսար ու լսեցիր։ [Գործք 22. 15]

Երկինքը Աստուծոյ փառքը կը պատմէ, ու երկինքի հաստա-
տութիւնը անոր ձեռքերուն գործը կը ցուցնէ։ [Սաղմ. 19. 1]

ՄԷԿԸ՝ ՈՐ ԱՐԺԱՆԻ Է ՊԱՇՏԱՄՈՒՆՔԻ

astoua^a<ounce mhk tarouan mh+  |  Սաղմոս 89-90 – Հռոմայեցիս 14

Աղօթք -Սիրելի Աստուա´ծ, Դո´ւն սուրբ ես։ Հիացմունքով կը պաշտեմ 
Քեզ։ Ամէն։

Ո՞ւր տեսած ես Աստուծոյ փառքը եւ դուն քեզ՝ հիացած գտած։ Ի՞նչ 
կերպերով կրնաս զԻնք պաշտել Իր ամբողջ վեհութեամբ։

Ապրիլեան մէկ յետմիջօրէին, միլիոնաւոր մարդիկ 
հաւաքուեցան Մեքսիքոյ եւ Միացեալ Նահանգներու վրայ 

գծագրուած աղեղաձեւ գօտիի երկայնքին՝ ականատես ըլլալու 
արեւի հազուադէպ ամբողջական խաւարում մը։ Դպրոցները 
ազատ արձակեցին երեխաները, փոքր քաղաքներ ծաղկեցան՝ 
ճամբորդներ ընդունելու համար, իսկ դրացիները իրենց 
բակերուն մէջ աթոռներ զետեղեցին՝ պաշտպանիչ ակնոցներ 
դրած, որպէսզի վայելեն այդ հրաշքը։ Երբ հեռուստացոյցի 
լրագրողներ կը վավերագրէին պատահած հրաշալի դէպքը, 
բազմութիւնը լուռ մնաց՝ բացի մէկ կրկնուող արտայայտութիւն 
մը լսուեցաւ. «Ո՜հ՝ իմ Աստուածս»։

Ասիկա զիս մտածել տուաւ։ Վստահ չե´մ, թէ ինչո՛ւ այդ 
դիտողները այդ պահուն ընտրեցին այդ արտայայտութիւնը, 
բայց կը կասկածի´մ, որ երբ մահկանացուները հանդիպեցան 
հազուադէպին ու զարմանալիին, անոնք կարծես կարիքը 
զգացին Մէկը՝ ճանչնալու։ Մէկը՝ որու երախտագիտութիւն 
յայտնելու էին։ Մէկը՝ պաշտելու։ Երբ մենք դէպի երկինք 
կը նայինք, մեր արձագանգը հիացմունք է։ Ինչպէս Դաւիթ 
գրեց. «Երկինքը Աստուծոյ փառքը կը պատմէ, ու երկինքի 
հատատութիւնը անոր ձեռքերուն գործը կը ցուցնէ» (Սաղմ. 19. 1)։

Ղուկաս՝ կը պատմէ Յիսուսի խաչին վրայ անցուցած 
վերջին վայրկեանները։ «Գրեթէ վեցերորդ ժամն էր, երբ 
խաւար եղաւ ամբողջ երկրին վրայ՝ մինչեւ յետմիջօրէի ժամը 
ինը. արեւը խաւարեցաւ» (23. 44)։ Մատթէոս կը բաժնեկցի այս 
յայտնութեան հանդէպ եղած արձագանգը. «Հարիւրապետը եւ 
անոր հետ Յիսուսը պահողները, երբ տեսան երկրաշարժն ու 
պատահածները՝ չափազանց վախցան, եւ ըսին. ‘Ճշմարտապէս 
ասիկա Աստուծոյ Որդին էր’» (Մատթ. 27. 54)։ Անոնք չկարո-
ղացան չտեսնել Աստուածը՝ որպէս պաշտումի արժանի Մէկը։

Խոնարհ հիացմունքով կը պաշտեմ Քեզ՝ իմ Աստուածս։

ԱՍՏՈՒԾՈՅ ՍԷՐԸ ԱՊՐԻԼ

astoua^a<ounce mhk tarouan mh+  |  Սաղմոս 91-93 – Հռոմայեցիս 15.1-13

Աղօթք - Երկնաւոր Հա´յր, ցո´յց տուր ինծի թէ ինչպէ՞ս յարգել 
ուրիշները, մանաւանդ երբ ատիկա դժուար կը թուի։ Ամէն։
Քեզի համար ի՞նչ կը նշանակէ ծնողներդ պատուելը։ Ի՞նչ 

խոչընդոտներու կրնաս հանդիպիլ՝ այդ ընելու համար։

Պրէնտընի (Branden) հայրը իր յիսունականներուն՝ 
քաղցկեղով կը մեռնէր։ Օգնելու ցանկութեամբ, Պրէնտըն 

համոզեց իր ծնողները, որ իր մօտ տեղափոխուին, որպէսզի 
կարենայ զանոնք խնամել։ Իր հայրը կը սիրէր արեւադարձային 
վայրերը, բայց այլեւս չէր կրնար ճամբորդել, ուստի Պրէնտըն 
ստեղծագործ եղաւ։ Ան իր տան ետեւի կողմը՝ լճակ մը 
ձեւաւորեց, ձուկեր լեցուց անոր մէջ եւ տեղադրեց ջրվէժ մը, 
որ ժայռերու վրայէն կը թափուէր։ Երեք բեռնատար լեցուն 
ծովափնեայ աւազ բերաւ, աւելցուց պանանի ծառեր, լոյսեր ու 
ջահեր, եւ ստուեր տալու համար՝ ծածկ մը կառուցեց։ Իր հայրը՝ 
իր վերջին օրերը անցուց բակի մէջ ստեղծուած կղզիի նման՝ 
դրախտ մը վայելելով։

Պրէնտընի գործերը կ’արտացոլացնեն այնպիսի 
ներդաշնակութիւն մը ծնողներու եւ զաւակներու միջեւ, 
ինչպիսին կը պատկերացուի Ելից 20-ին մէջ։ Այնտեղ Աստուած, 
Մովսէսի միջոցով, Իսրայէլի զաւակներուն պատուիրեց. 
«Պատուէ´ հայրդ ու մայրդ, որպէսզի օրերդ երկար ըլլան այն 
հողին վրայ՝ որ Տէրը, քու Աստուածդ, քեզի կու տայ» (Ել. 20. 12)։ 
Այս հրահանգը՝ կը բխի երկնաւոր Հայրը սիրելու եւ յարգելու 
պատուէրներէն (հմ. 3-8) եւ կամուրջ մը կը կազմէ դէպի վերջին 
հինգ պատուիրանները, որոնք մեզի կը սորվեցնեն ինչպէս 
սիրել եւ յարգել մեր նման մարդիկը. մի՛ սպաններ, մի՛ շնանար, 
մի՛ գողնար, մի՛ սուտ վկայեր, մի՛ ցանկնար (հմ. 12-17)։

Ծնողները պատուելը՝ ոմանց համար դիւրին կրնայ ըլլալ։ 
Սակայն ուրիշներու համար՝ չափազանց դժուար։ Շատ ցաւ ու 
անվստահութիւն կայ։ Հին վէրքերը չեն ուզեր բժշկուիլ։ Մենք 
կրնանք զանոնք վստահիլ Աստուծոյ՝ մեր Հօրը, որ այդ ցաւը կը 
հասկնայ։ Ան մեզի կ՛օգնէ ապրելու Իր սէրով։

Պատուէ´ հայրդ ու մայրդ, որպէսզի օրերդ երկար ըլլան այն 
հողին վրայ՝ որ Տէրը, քու Աստուածդ, քեզի կու տայ։ [Ել. 20. 12]

Արդարը թող ծեծէ զիս, ատիկա կարեկցութիւն է. թող 
յանդիմանէ զիս, ատիկա օծումի իւղ է։ [Սաղմ. 141. 5]

ՎԷՐՔԵՐ՝ ՈՐՈՆՔ ԿԸ ԿԱՌՈՒՅԵՆ ԵՒ ԿԸ ԲԺՇԿԵՆ

astoua^a<ounce mhk tarouan mh+  |  Սաղմոս 94-96 – Հռոմայեցիս 15.14-33

Աղօթք -Սիրելի Աստուա´ծ, կը խնդրե´մ՝ օգնէ ինծի իմաստուն 
արձագանգ եւ ուղղում տալու ու ընդունելու՝ որպէս Քու շնորհքիդ 

պարգեւներ։ Ամէն։
Ինչո՞ւ կրնայ դժուար ըլլալ ուրիշ հաւատացեալներու ուղղութիւն 
տալը։ Ինչպէ՞ս կ’արձագանգես ուրիշներու կողմէ սիրով տրուած 

ուղղութեան։

Հետազօտութիւններու համաձայն, Զ սերունդը (Gen Z) 
կեղծ գովասանք մը կրնայ զգալ «մղոն մը հեռուէն»։ Թէեւ 

նպատակը կրնայ բարութիւն ըլլալ, այդ սերունդի անդամները 
աւելի խոր բան մը կ’արժեւորեն՝ իսկական յարգանք եւ 
ազնուութիւն։ Անոնք չեն փնտռեր հաճոյախօսութիւն․ կ՛ուզեն, 
որ մարդիկ իրենց հաւատան։ Երբ ճշմարտութիւնը կը խօսուի, 
անոնք յարգուած ու լուրջ առնուած կը զգան եւ աճելու 
մարտահրաւէր կը սեպեն։ Սակայն այս իրականութիւնը՝ 
հաւանաբար մեզմէ շատերուն համար ալ ճշմարիտ է։

Սաղմոս 141. 5-ը ձայն կու տայ այս իմաստութեան։ Դաւիթ 
կը գրէ. «Արդարը թող ծեծէ զիս, ատիկա կարեկցութիւն 
է. թող յանդիմանէ զիս»։ Իր աղօթքին մէջ՝ ան Աստուծմէ կը 
խնդրէ, որ ընկերներէն սիրով տրուած վէրքերը՝ ընդունի 
որպէս բարութիւն (հմ. 5, տե´ս նաեւ Առակաց 27. 6)։ Դաւիթ 
կը մատնանշէր, որ իսկական սէրը դժուար զրոյցներէն չի 
խուսափիր։ Ան ճշմարտութիւնը կը խօսի՝ ո´չ թէ մարդիկ 
ամօթահարելու, այլ օգնելու, որ անոնք մօտենան Աստուծոյ 
եւ «ամբարշտութեան արարքներ չկատարեն» (Սաղմ. 141. 4)։ 
Այս հատուածը՝ մեզի կը յիշեցնէ, որ իմաստուն եւ ճշմարիտ 
արձագանգը՝ ուրիշները քանդելու մասին չէ´, այլ զանոնք 
կառուցելու համար է։

Եկէ՛ք չվախնանք ճիշդ աղբիւրներէ ուղղում ընդունելէ, եւ 
չքաշուինք զայն տալէ ալ։ Մեզի աւելի քաղցրացուած խօսքեր 
պէտք չեն։ Մեզի պէտք են՝ մարդիկ, որոնք պատրաստ են 
ճշմարտութիւնը սիրով խօսելու։ Երբեմն այն խօսքերն են, որ 
ամէնէն շատ կը ցաւցնեն, որոնք մեզ կը կառուցեն, կը բժշկեն 
եւ կ’օգնեն դառնալու այն մարդը, որ Աստուած մեզ ստեղծած 
է ըլլալու։

ՍՈՒՏԵՐՈՒ ՀԱՄԱՃԱՐԱԿ

astoua^a<ounce mhk tarouan mh+  |  Սաղմոս 97-99 – Հռոմայեցիս 16

Աղօթք - Սիրող Փրկի´չ, կը խնդրե´մ՝ օգնէ´ ինծի ուրիշները օրհնելու, 
այնպիսի խօսքերով, որոնց կարելի է վստահիլ։ Ամէն։

Ինչպէ՞ս տեսած ես սուտի մը պատճառած վնասը։ Ինչպէ՞ս ներումը եւ 
սէրը կ՛օգնեն քեզ ազնուութեամբ ապրելու։

«Ի՜նչ դաժան արարք է անճշմարիտ ըլլալը»,– մէկ անգամ 
գրեց գերմանացի աստուածաբանն ու վանական Մայստեր 

Էքհարթը (Meister Eckhart) բանաստեղծութեան մը մէջ, ուր
ան կը հակադրէ վստահութեան վրայ հիմնուած յարաբե-
րութիւնները՝ սուտերով վնասուած յարաբերութիւններուն։ 
Ան կը նկարագրէ ճշմարտ ու սիրով արտասանուած խօսքերը՝ 
որպէս «հրաշալի համեմունքներ, որոնք օրերուն մէջ կը 
խառնուին»։ Իսկ սուտերը մտքի մէջ երկրաշարժի կը նմանին 
եւ հոգիին համար թոյն են. «Աւեր կը ստեղծուի այն մտքին 
մէջ, որ այլեւս չի կրնար վստահիլ մէկուն, որ ժամանակ մը 
սիրուած էր… համաճարակ մը կը տարածուի անով, որ չի 
կրնար ճշմարտութիւնը խօսիլ»։

Կեղծիքով տարածուող համաճարակի այս պատկերա-
ցումը՝ կրնայ սուր թուիլ։ Սակայն խօսքին լրջութիւնը առնելը՝ 
համահունչ կ’ըլլայ այն ձեւին, ինչպէս մեր խօսքերն ու անոնց 
ազդեցութիւնը կը նկարագրուին ամբողջ Աստուածաշունչին 
մէջ։ Երբ Պօղոս նոր հաւատացեալներուն կը բացատրէ՝ Յիսուսի 
հետ միանալէ առաջուան եւ ետքի կեանքին տարբերութիւնը, 
խօսքերը կեդրոնական տեղ կը գրաւեն։ «Մի´ ստէք իրարու»,– 
կը շեշտէ առաքեալը,– «քանի որ հանած էք ձեր վրայէն հին 
մարդը՝ իր գործերով » (Կող. 3. 9-10)։

Շատ պատճառներ կան, որ մարդ ունենայ սուտ խօսելու 
կամ ճշմարտութիւնը խեղաթիւրելու փորձութիւնը։ Երբեմն 
կը կարծենք, թէ ատիկա մեզ կամ ուրիշները պաշտպանելու 
լաւագոյն ձեւն է։ Սակայն Քրիստոսի սիրոյ միջոցով, Իր Հոգիին 
գործով մեր սիրտերուն մէջ, մենք այլ ճամբայ մը կը սորվինք՝ 
կերպարանափոխուած «գթութիւնով, կարեկցութիւնով, քաղց-
րութիւնով, խոնարհութիւնով, հեզութիւնով եւ համբերա-
տարութիւնով» (3. 12)։ Եւ կը սորվինք, թէ ինչպէս ներումը եւ 
սէրը կրնան ստեղծել այնպիսի վստահութիւն ու խաղաղութիւն, 
որ հանգիստ կը բերէ մեր հոգիներուն (հմ. 15)։

Մի´ ստէք իրարու. Հանեցէ´ք ձեր վրայէն հին մարդը՝ իր 
գործերով։ [Կող. 3. 9]

Աստուծոյ թագաւորութիւնը այդպիսիներուն է։ [Մարկ. 10. 14]

ԶԱՒԱԿՆԵՐԸ ՍԻՐԵԼ՝ ԻՆՉՊԷՍ ԱՍՏՈՒԱԾ ԿԸ ՍԻՐԷ

astoua^a<ounce mhk tarouan mh+  |  Սաղմոս 100-102 – Ա. Կորնթացիս 1

Աղօթք - Սիրառատ եւ մի´շտ ներկայ Աստուա´ծ, կը խնդրե´մ՝ աճեցո´ւր 
իմ սէրս ուրիշներուն հանդէպ։ Ամէն։

Ի՞նչ կը վայելես երեխաներու ուրախութեան մէջ։ Ինչպէ՞ս կրնաս 
սորվիլ սիրել անոնց, որոնք երբեմն քեզ կը նեղացնեն։

Ամբողջ ամառուան ընթացքին՝ մեր տան ետեւի տունը 
բնակող երեխաները, ժամերով կը ճօճուին՝ իրենց 

ճօճանակին վրայ։ Իրենց աղմկոտ ճօճանակին վրայ։ Անոր 
ճռճռացող ձայնը չի նեղացներ երեխաները, որոնք որոշ 
օրեր կարծես անվերջ կը ճօճուին։ Գանգատելով՝ ամուսինիս 
հարցուցի, թէ ինչո՛ւ անոնց ծնողները ճօճանակը չեն իւղօտեր։ 
Սակայն երբ աղօթքով անդրադարձայ այդ բանին, սրտիս 
մէջ փոփոխութիւն մը նկատեցի։ Կրցայ տեսնել երեխաներու 
ծիծաղն ու ուրախութիւնը, որ կը բխի այն վստահութենէն, զոր 
կը գտնեն իրենց ընտանիքի բակին մէջ եւ այն գիտակցութենէն, 
որ իրենց ծնողները մօտ են՝ կանչի հեռաւորութեան վրայ։

Յիսուս այսպիսի վստահութեան մասին խօսեցաւ, երբ 
երեխաներու մասին կը խօսէր։ Մարդիկ իրենց զաւակները 
կը բերէին Յիսուսի մօտ, որպէսզի Ան՝ օրհնէ զանոնք, բայց 
Անոր նեղացած աշակերտները՝ ծնողները կը սաստէին ու կը 
յանդիմանէին (Մարկ. 10. 13)։

Այս տեսարանին ականատես ըլլալով՝ Քրիստոս 
«ընդվզեցաւ» (հմ. 14)։ Ան ըսաւ. «Թո´յլ տուէք այդ մանուկներուն՝ 
որ գան ինծի, եւ մի՛ արգիլէք զանոնք, որովհետեւ Աստուծոյ 
թագաւորութիւնը այսպիսիներունն է»։ Ապա աւելցուց. «Ո´վ որ 
չընդունի Աստուծոյ թագաւորութիւնը պզտիկ մանուկի մը պէս, 
բնա´ւ պիտի չմտնէ անոր մէջ» (հմ. 14-15)։

Ան այս դասը արդէն սորվեցուցած էր Իր աշակերտներուն, 
երբ անոնք կը վիճէին, թէ իրենց մէջ ո՛վ է մեծագոյնը։ Այլ 
առիթով մը, Յիսուս գրկելով երեխայ մը, ըսաւ. «Ո´վ որ 
կ’ընդունի այսպիսի մանուկներէն մէկը՝ Իմ անունովս, զիս 
կ’ընդունի» (9. 36)։ Նոյն գաղափարը ցոյց տալով՝ «գիրկը 
առաւ զանոնք, ձեռք դրաւ անոնց վրայ եւ օրհնեց զանոնք» 
(10. 16)։ Ի՜նչ գեղեցիկ յիշեցումներ՝ Յիսուսի հանդէպ մեր 
վստահութիւնը մանկական պարզութեամբ ունենալու։

ԱՀԱՐԿՈՒ ԱՍՏՈՒԱԾ

astoua^a<ounce mhk tarouan mh+  |  Սաղմոս 103-104 – Ա. Կորնթացիս 2

Աղօթք - Սիրելի Աստուա´ծ, կը խնդրե´մ՝ օգնէ ինծի տեսնելու՝ զիս 
ապշեցնող Քու գեղեցկութիւնդ։ Ամէն։

Ո՞ր տեսողական փորձառութիւնը յիշեցուց քեզ՝ Աստուծոյ վեհ 
բնութիւնը։ Ի՞նչ կ’արտացոլացնէ այդ՝ Աստուծոյ մասին։

Որպէս դաշտանկարիչ, ես կը հրապուրուիմ համացանցի 
վրայ դրուած լուսանկարներով։ Վերջերս՝ հանդիպեցայ 

«Ամերիկայի Միացեալ Նահանգներու 10 Ամենասքանչելի 
Վայրերուն»։ Մէկ լուսանկար՝ ջերմային աղբիւր մը կը 
ներկայացնէ՝ մեծ լիճ մը բազմերանգ լոյսերով։ Հօհ Անձրեւային 
Անտառի (Hoh Rain Forest) լուսանկար մը՝ ցոյց կու տայ 
խիտ, խնկածածկ անտառ, որ կարծես ուղղիղ «Հօպպիթ»էն 
(Hobbit) դուրս եկած ըլլայ։ Ապշեցնող պատկեր Արիզոնայի՝ 
Յուշակոթող Ցորին (Monument Valley) մէջ, կարծես Հրատ 
մոլորակի տեսարանին համայնապատկեր մը ըլլայ։

Այս վեհավայել պատկերները, կը յիշեցնեն ինծի՝ մեր վեհ 
Աստուածը։ Սաղմոս 68-ին մէջ Դաւիթ կ’արտահոսէ Աստուծոյ 
մեծութեան մասին. «Երգեցէ՛ք Աստուծոյ, սաղմո´ս ըսէք անոր 
անունին ... ամպերու վրայ հեծնողին» (հմ. 4)։ Ժողովուրդներու 
նկատմամբ Աստուծոյ զօրութիւնը ցոյց տալով, Սաղմոսերգուն 
կը գրէ. «Տարտղնէ´ զանոնք ինչպէս մուխը կը տարտղնուի» 
(հմ. 2)։ Բայց Աստուծոյ վեհութիւնն ու զօրութիւնը կը 
հակադրէ Իր մտերմիկ սիրոյն. «Օրհնեա՜լ ըլլայ օրէ օր Տէրը. 
Երբ բեռնաւորուինք՝ Աստուած մեզ կը փրկէ» (հմ. 19)։ Դաւիթի 
դիւցազներգական սաղմոսը՝ իր գագաթնակէտին կը հասնի 
շունչ կեցնող գովքով մը. «Ահեղ ես, ո´վ Աստուած» (հմ. 35)։

Դաշտանկարներուն մէջ ես կը գտնեմ՝ թէ անսահ-
մանութիւնը, եւ թէ մտերմութիւնը։ Աւելի ընդարձակ 
տեսարանները՝ անձամբ կը խօսին իմ հոգիիս հետ։ Ինծի կը 
հետաքրքրէ՝ մեր աշխարհի դաշտապատկերները արդեօ՞ք նշոյլ 
մը չե´ն Աստուծոյ — ցոլացում մը՝ թէ ինչպէս Ան թէ վեհօրէն 
անսահման է եւ թէ ապշեցնող սիրող։ Այդ տեսանկիւնէն, 
կրնանք այսօր փնտռել Իր արտացոլուած գեղեցկութիւնը մեր 
շուրջ։ Երբ տեսնենք զայն, կրնանք փշաքաղելով ըսել. «Դո´ւն, 
Աստուած, վեհ ես»։

Ահեղ ես, ո´վ Աստուած, քու սրբարաններուդ մէջ։ 
[Սաղմ. 68. 35]

Ձեր լոյսը ա´յնպէս թող փայլի մարդոց առջեւ, որ տեսնեն 
ձեր բարի գործերը եւ փառաւորեն ձեր Հայրը՝ որ երկինքն է։ 
[Մատթ. 5. 16]

ՃԱՌԱԳԱՅԹԷ՝ ՔՐԻՍՏՈՍԻ ԼՈՅՍԸ

astoua^a<ounce mhk tarouan mh+  |  Սաղմոս 105-106 – Ա. Կորնթացիս 3

Աղօթք - Երկնաւոր Հա´յր, կը խնդրե´մ՝ օգնէ ինծի լուսաւորելու ու սիրով 
տարածելու Քու լոյսդ ու սէրդ՝ ուրիշներու մէջ այսօր։ Ամէն։

Ինչպէ՞ս ցոյց կու տաս Քրիստոսի լոյսը։ Ինչպէ՞ս կրնաս լուսաւորել 
մէկու մը կեանքը այսօր։

Մթնշաղ ճաշարանին մէջ, մեզի սպասարկողը՝ լուռ ու մունջ 
առաւ մեր պատուէրները լուրջ արտայայտութեամբ։ 

Սակայն՝ յետո´յ յաճախորդ մը ազնուօրէն տուաւ իրեն գրիչ մը, 
որ փոքրիկ լուսարձակ մը ունէր իր մէջ։ Ան ըսաւ, որպէսզի 
«մթութեան մէջ տեսնէ»։

Անոր դէմքը լուսաւորուեցաւ եւ ընթացքը փոխուեցաւ՝ 
ուրախութիւն արտացոլացնելով։ Յստակ էր, որ ան 
ուրախացած էր նուէրով՝ անընդհատ լոյսը կ’անջատէր եւ 
վառէր։ Երբ ան հեռացաւ մեր սեղանէն, տղամարդը ժպտաց 
եւ շշնչալով ըսաւ ինծի. «Կարծեմ, ան լուսաւորուեցաւ, երբ ես 
գրիչը տուի։ Իր օրը լուսաւորացաւ»։

Աստուծմէ տրուած լոյսի ընծան՝ իսկապէ´ս կը լուսաւորէ 
մեր օրերը։ Յիսո´ւս է՝ գերագոյն լոյսի ընծան—«լոյս… եկած 
աշխարհ»՝ աշխարհը փրկելու համար (Յովհ. 3. 16-19)։ 
Աստուած տուաւ այս ընծան, քանի որ կը սիրէ մեզ եւ կը ցանկայ 
հաղորդակցութիւն ունենալ մեզի հետ։ Երբ մենք ընդունինք 
Յիսուսը՝ որպէ´ս մեր Փրկիչը, մեր մեղքերը կը ներուին եւ 
մենք կ’ունենանք հաղորդակցութեան փորձառութիւն Իր 
հետ։ Յիսուս կը լուսաւորէ մեր կեանքը յաւիտենապէս։ Ան 
ըսաւ. «Ե´ս եմ աշխարհի լոյսը. ա´ն որ կը հետեւի ինծի, պիտի 
չքալէ խաւարի մէջ, հապա պիտի ունենայ կեանքի լոյսը» 
(Յովհ. 8. 12)։

Որպէս Յիսուսի հաւատացողներ, մենք ենք «աշխարհի 
լոյսը» (Մատթ. 5. 14)։ Երբ ընդունինք Աստուծմէ տրուած 
ընծան՝ Քրիստոսի միջոցով, կրնանք քալել Իր լոյսին մէջ եւ 
«մեր լոյսը կը փայլի մարդոց առջեւ» (հմ. 16)։ Ինք՝ որպէս մեր 
աղբիւրը, եկէ՛ք այսօր Իրեն համար լուսաւորենք։

ՀԱՒԱՏԱՐՄՈՒԹԵԱՄԲ ԾԱՌԱՅԵԼ ՈՒՐԻՇՆԵՐՈՒ

astoua^a<ounce mhk tarouan mh+  |  Սաղմոս 107-109 – Ա. Կորնթացիս 4

Աղօթք - Երկնաւոր Հա´յր, թող այսօր վստահօրէն ծառայեմ Քեզի եւ 
ուրիշներուն։ Ամէն։

Ինչքա՞ն սրտով կը կատարես քու ամէնօրեայ 
պարտականութիւններդ։ Ինչպէ՞ս կ՛ուզէ Աստուած, որ մտածես քու 

սովորական գործերուդ մասին այս սովորական օրուան մէջ։

Հինգշաբթի օր մը, եկեղեցիի հաղորդակցութեան սրահին մէջ, 
սենտուիչներ եւ ձմերուկի շերտեր դրուած էին, որպէսզի 

սգաւորները ուտեն՝ նստած մետաղեայ նստարաններու 
վրայ՝ որոնք շարուած էին աղտոտած գորգին վրայ։ Բնական 
յուղարկաւորութիւն մըն էր՝ բացառութեամբ քարոզիչին։ Ան 
հռչակաւոր քարոզիչ մըն էր, որ խօսած էր հազարաւոր մարդոց՝ 
լեցուն մարզադաշտերու մէջ։ Այժմ ան՝ նոյն ոգեւորութեամբ կը 
խօսէր այս շաբաթուան ընթացքին եղած հաւաքին։

Պօղոս՝ իր աշակերտ Տիմոթէոսին ըսաւ. «Քարոզէ՛ 
խօսքը, պնդէ՛ ժամանակին թէ անժամանակ … աւետարանիչի 
գործ ըրէ, լմա´ն կատարէ քու սպասարկութիւնդ» (4. 
2-5)։ Բոլոր պարտականութիւնները անխտիր։ Ո´չ միայն 
մեծ բեմերու վրայ, փայլուն լոյսերով կատարուած մեծ 
գործերով։ Նաեւ սովորական, շաբաթուան ընթացքին եղած 
պարտականութիւնները։ Խօսքերը, որոնք չեն արձանագրուիր 
եւ չեն հեռարձակուիր եկող սերունդներու մէջ։ Գործերը, 
որոնք քիչեր կը տեսնեն։ Զանոնք ալ՝ լա´վ կատարէ։

Քանի որ մէկը կը դիտէ։ Պօղոս ըսաւ Տիմոթէոսին, որ 
ան կը ծառայէ «Աստուծոյ եւ Յիսուս Քրիստոսի առջեւ» 
(4. 1), որ պիտի դատապարտէ ողջերն ու մեռելները։ Քու 
հարթակդ կրնայ փոքր ըլլալ, բայց քու ունկնդիրներդ չեն 
կրնար աւելի կարեւոր ըլլալ։ Յիսուս ակնկալելով կը սպասէ 
քու ծառայութեանդ։ Կատարէ´ զայն Իրեն համար, վստահելով 
Իր Հոգիին ուժին։ Ան պիտի պատուուի, երբ դուն խոնարհ եւ 
հաւատարմօրէն կը ծառայէս ուրիշներու։

Լմա´ն կատարէ քու սպասարկութիւնդ։ [Բ. Տիմ. 4. 5]

Քա´ղցր եղէք իրարու հանդէպ, գթած, ներելով իրարու։ [Եփ. 4. 32]

ՀԱՒԱՏԱՐԻՄ ԱՄՈՒՍՆՈՒԹԻՒՆ ՄԸ

astoua^a<ounce mhk tarouan mh+  |  Սաղմոս 110-112 – Ա. Կորնթացիս 5

Աղօթք - Սիրելի Յիսո´ւս, կը խնդրե´մ՝ օգնէ՛ ինծի, որ գութով ներեմ 
ուրիշները եւ զանոնք դէպի Քեզ ուղղեմ։ Ամէն։

Ինչպէ՞ս կրնայ Աստուած օգնել քեզի, որպէսզի յարաբերութիւններուդ 
մէջ՝ Քրիստոսը արտացոլացնես։ Ի՞նչ կը նշանակէ այսօր գթառատ եւ 

ներող ըլլալ։

Միացեալ Նահանգներու նախագահներէն, միայն 
Ճիմմի Քարթըրը (Jimmy Carter) ամենէն երկարատեւ 

ամուսնութիւն ունեցաւ։ Ան եւ իր կինը՝ Ռոզալին (Rosalyn), 
ամուսնացած էին եօթանասունեօթը տարիներ։ Երբ Քարթըրին 
հարցուեցաւ իր երկարատեւ ու յաջող ամուսնութեան 
գաղտնիքը, ան պատասխանեց․ «Ամուսնանալու համար՝ ճի´շդ 
մարդը ընտրէք»։ Անկէ անդին, ան ամուսնական յաջողութեան 
համար երեք ուրիշ սկզբունք ալ նշեց՝ հաշտութիւն, 
հաղորդակցութիւն եւ հաւատքի նուիրում։

Հաշտութեան գաղափարը կը տեսնենք Եփեսացիս 4․ 
26-ին մէջ․ «Արեւը թող մայր չմտնէ ձեր բարկացած վիճակին 
վրայ»։ Քարթըրները՝ լրջօրէն նկատի առին այս խօսքը։ Ճիմին 
անգամ մը ըսաւ. «Ամէն գիշեր կը փորձենք վստահ ըլլալ, 
որ օրուան ընթացքին եղած բոլոր վիճաբանութիւններէն 
ետք, ամբողջովին հաշտուած ենք»։ Եփեսացիս 4-ին մէջ 
մենք կրնանք տեսնել Քրիստոսանման հաղորդակցութեան 
գաղտնիքը։ Պօղոս գրեց․ «Քա´ղցր եղէք իրարու հանդէպ, 
գթած, ներելով իրարու, ինչպէս Աստուած Քրիստոսով ներեց 
ձեզի» (հմ. 32)։

Աստուած ամուսնութիւնը սահմանեց որպէս բարի բան 
մը—Իր կողմէ հաստատուած բան մը (Ծն. 2․ 24, Եբ. 13․ 4)։ 
Առակաց 18․ 22-ը կ՛ըսէ, թէ ամուսնութիւնը աստուածային 
օրհնութիւն մըն է․ «Առաքինի կին գտնողը բարիք կը գտնէ 
եւ Տէրոջմէն բարեհաճութիւն կը ստանայ»։ Իսկ այն կերպը, 
որով մենք կը վարուինք իրարու հետ, ամուսնութեան մէջ եւ 
Քրիստոսի ամբողջ մարմնին մէջ, կրնայ ուրիշներ քաջալերել 
եւ անոնց վրայ դրական ազդեցութիւն ունենալ։ Անկախ անկէ՝ 
թէ ամուրի՞ ենք կամ ամուսնացած, մեր խօսքերն ու գործերը 
իրապէս կրնան արտացոլացնել Քրիստոսի սիրող եւ ներող 
սիրտը։

ՃՇՄԱՐԻ´Տ ԱՍՏՈՒԾՈՅ ՈՐԴԻՆ

astoua^a<ounce mhk tarouan mh+  |  Սաղմոս 113-115 – Ա. Կորնթացիս 6

Աղօթք - Սիրելի Աստուած, կը խնդրե´մ՝ օգնէ՛ ինծի, որ Քեզ պատուեմ՝ 
ապրելով Քու ճշմարիտ  ներկայութեանդ մէջ։ Ամէն։

Քու կեանքդ ինչպէ՞ս կ՛արտացոլացնէ Յիսուս Քրիստոսի 
իսկականութիւնը։ Ի՞նչ կերպերով կրնայ ան մերժել զինք։

Լուսանկարչական մրցոյթ մը՝ ներկայացուց Արհեստական 
Իմաստութեամբ՝ ԱԻ-ի (AI) ստեղծուած պատկերներ։ 

Աշխարհի զանազան երկիրներէն մարդիկ ներկայացուցած էին 
նկարներ, որոնք համակարգիչներու վրայ՝ ԱԻ-ի բնագրային 
հրահանգներով ստեղծած էին։ Միայն ԱԻ-ով ստեղծուած 
պատկերներ ընդունելի էին այդ մրցոյթին։ Մրցանակ շահող 
պատկերներէն մէկը, գերիրապաշտ նկարագրութիւն մը 
ունէր․ վարդագոյն հրաթռչունի (flamingo) մը նմանող բան մը, 
փետուրներով պատուած գնդակի մը պէս՝ կծկուած, աւազոտ 
բնապատկերի մը դիմաց։

Բայց մէկ խնդիր կար։ Յաղթող պատկերը, իրական լուսա-
նկար մըն էր՝ իրական հրաթռչունի մը։ Լուսանկարիչը՝ իսկա-
կան լուսանկար մը ներկայացուցած էր ԱԻ-մրցոյթի մը մէջ։ Իր 
նկարը՝ «Ֆլամինկոն», որակազրկուեցաւ։ Այո՛, ճիշդ այդպէս՝ 
իսկական լուսանկարը մերժուեցաւ, որովհետեւ իրական էր։

Եսայի մարգարէն՝ նման հակասութիւն մը՝ պատկերալից 
կերպով կը կանխագուշակէ Յիսուս Քրիստոսի դատավա-
րութեան եւ խաչելութեան մասին․ «Սպանդանոց տարուող 
գառի պէս» (Ես. 53․ 7)։ Քրիստոս դատարան տարուեցաւ՝ 
Ինքզինք հրեաներու Մեսիա հռչակելուն համար։ Սակայն 
ան ինքնապաշտպանութիւն չըրաւ․ «Ան ճնշուեցաւ ու 
տանջուեցաւ, բայց իր բերանը չբացաւ» (հմ. 7)։ Եսային կը 
մատնանշէ վերջին ու մեծ հակասութիւնը․ «Անիկա մարդոցմէ 
արհամարհուեցաւ ու երեսէ ձգուեցաւ» (հմ. 3)։ Այո՛, ճիշդ 
այդպէս՝ իսկական Մեսիան, Աստուծոյ ճշմարիտ Որդին, 
մերժուեցա´ւ՝ որպէս կեղծ։

Այսօր, դուն ու ես այդ վճռական դատին դատաւորներն 
ենք։ Կ՛ընդունի՞նք Յիսուսը՝ որպէս Աստուծոյ իսկական Որդի։ 
Թէ՞ կը մերժենք զինք՝ որպէս պակաս բան մը։ Նոյնիսկ եթէ 
կը հաւատանք Իրեն, արդեօ՞ք մեր առօրեայ կեանքով երբեմն 
զԻնք չե՞նք մերժեր՝ որպէս իրական ու ճշմարիտ Տէր։

Անիկա մարդոցմէ արհամարհուեցաւ ու երեսէ ձգուեցաւ։ 
[Ես. 53. 3]

Տէ´րը պիտի պատերազմի ձեզի համար. դուք լռեցէ´ք։ 
[Ել. 14. 14]

ՔԵԶԻ ՀԱՄԱՐ ՊԱՅՔԱՐԻԼ

astoua^a<ounce mhk tarouan mh+  |  Սաղմոս 116-118 – Ա. Կորնթացիս 7. 1-19

Աղօթք - Սիրելի Յիսո´ւս, Քեզի կը վստահիմ, երբ Դուն ինծի համար կը 
կռուիս։ Ամէն։

Ո՞ր պայքարը փորձուած ես մինակ մղելու։ Ի՞նչ կը նշանակէ «հանդարտ 
մնալ»՝ երբ Աստուծոյ կը վստահիս, որ Ան քեզի համար կը կռուի։

Մասնագիտութեամբ բռնցքամարտիկ՝ Ճիմ Պրետտօք (Jim 
Braddock) կը ճանչցուէր որպէս մէկը, որ չէր կռուեր 

հարստութեան կամ փառքի համար, այլ իր ընտանիքին 
սեղանին ուտելիք դնելու նպատակով։ «Սինտրէլլա Մէն» 
(Cinderella Man) շարժապատկերը կը պատմէ անոր 
հեքիաթանման վերադարձի պատմութիւնը՝ իր լաւագոյն 
շրջանը անցած բռնցքամարտիկէ մը՝ մինչեւ աշխարհի 
ծանրակշեռային ախոյեան։ Մեծ Տնտեսական Ճգնաժամին 
ընթացքին՝ ծայրայեղ աղքատութեան դէմ յանդիման, Ճիմ՝ 
կրկին ու կրկին զոհաբերեց իր սեփական միջոցները, 
առողջութիւնը եւ արժանապատուութիւնը՝ իր զաւակներուն 
հոգալու համար։ Ան երբէ´ք հակառակորդէ մը չէր վախնար 
եւ քաջաբար կը դիմանար կռուարանին մէջ ստացած 
հարուածներուն՝ իր ընտանիքը ապահով պահելու համար։

Ճիմի ժառանգութիւնը՝ իր ընտանիքը հոգւով ու սրտով 
պաշտպանելու կեանք մըն է։ Մենք ալ ունինք նման կրքոտ 
սիրով պաշտպան մը, որ խոստացած է մեր տեղը մտնել 
կռուարանը։ Երբ Իսրայէլացիները Եգիպտոսի ստրկութենէն 
փախչելէ ետք, դէմ յանդիման եկան Փարաւոնի հզօր բանակին, 
սարսափեցան ու աղաղակեցին Աստուծոյ։ Անմիտ կերպով ըսին 
անոնք. «Աւելի լաւ է մեզի համար Եգիպտացիներուն ծառայել, 
քան անապատին մէջ մեռնիլ» (Ելից 14․ 12)։ Բայց Մովսէս՝ 
հաւատքով պատասխանեց․ «Տէ´րը պիտի պատերազմի ձեզի 
համար. դուք լռեցէ´ք» (հմ. 14)։ Եւ առանց Իսրայէլացիներուն 
որեւէ գործողութեան, անոնց թշնամիները բառացիօրէն 
ջարդուեցան ծովուն մէջ, երբ Աստուած գերբնական կերպով 
վերջ տուաւ պատերազմին՝ նախքան անոր սկսիլը։

Երբեմն կը զգանք, թէ կեանքի փորձութիւններուն կամ 
թշնամիին՝ Սատանային արձակած նետերուն դէմ՝ մինակ կը 
պայքարինք (Սաղմ. 91․ 5)։   Բայց Աստուած մեզի հետ է (Բ. Օր. 31 ․6), 
եւ Ան կը կռուի մեզի համար․ մեզի միայն կը մնայ հանդարտ մնալ։

ԱՍՏՈՒԱԾ ԱՄԷՆ ԱՄԷՆ ԲԱՆ ԿԸ ՏԵՍՆԷ

astoua^a<ounce mhk tarouan mh+  |  Սաղմոս 119. 1-88 – Ա. Կորնթացիս 7. 20-40

Աղօթք - Ամէնագետ Աստուած, ինչ որ կ՛ընեմ, կը մտածեմ, կ՛ըսեմ կամ 
կը զգամ, Քեզմէ թաքուն չէ´։ Շնորհակալ եմ Քու ողորմութեանդ ու 

շնորհքիդ համար, որովհետեւ իմ յոյսս միայն Քու մէջդ։ Ամէն։
Ո՞ր մեղքերուն հետ կը պայքարիս։ Ինչպէ՞ս պիտի արձագանգես Անոր 

վերականգնելու պատրաստակամութեան։

Մայքըլ (Michael) չէր կրնար զսպել իր ծիծաղը, երբ Կրէյսը 
(Grace) ճաշացուցակի մը ետեւը կը թաքնուէր։ Անոնք 

սրճարանի մը մէջ, ուտելիքը սպասելուն ընթացքին, սեղանին 
շուրջ թաքնուելու եւ գտնուելու խաղ մը կը խաղային։ Հինգ 
տարեկան աղջնակը կը կարծէր, թէ եթէ ինք իր հայրը չի 
տեսներ, ուրեմն ան ալ զինք չի տեսներ։ Այդ պահուն ծիծաղելի 
կը թուէր, բայց երբ Մայքըլ աւելի ուշ անդրադարձաւ այս 
դէպքին, գիտակցեցաւ, որ անիկա կարեւոր դաս մը կը 
պարունակէ․ արդեօք կը հաւատա՞նք, թէ կրնանք մեր մեղքերը 
Աստուծմէ թաքցնել։ Կը մտածե՞նք, թէ՝ եթէ մենք զինք չենք 
տեսներ, ուրեմն Ա´ն ալ մեզ չի տեսներ։

Ամովս 9-ին մէջ նոյն այս կէտը կը շեշտուի, երբ Աստուած՝ 
մարգարէին միջոցով խօսելով, Իսրայէլին կը զգուշացնէ, որ 
չմտածէ թէ կրնայ իր մեղքերուն համար դատաստանէն խու-
սափիլ․ «Թէեւ անոնք պահուըտին … զանոնք պիտի փնտռեմ»։ 
Ան ըսաւ․ «Իմ աչքս անոնց վրայ պիտի սեւեռեմ» (հմ. 3-4)։ 
Ամէնտես եւ ամէնագետ Աստուծոյ աչքերէն՝ ոչի´նչ կը փախչի։

Սակայն այս զգուշացումը նաեւ յոյսի պատգամ մը կը 
բերէ։ 11-15 համարներուն մէջ Աստուած կը խոստանայ 
վերականգնում․ «Դաւիթի տապալած խորանը պիտի 
վերահաստատեմ, անոր ճեղքուածքները պիտի փակեմ» (հմ. 
11)։ Իրենց մեղքերուն հետեւանքները կրած ըլլալէն ետք, 
Աստուծոյ ժողովուրդը պիտի վերականգնուէր եւ առատ 
օրհնութիւններ պիտի ստանար (հմ. 13-15)։

Ինչպէս որ Աստուած կը տեսնէ մեր թերութիւնները, 
նո´յնպէս ալ կը տեսնէ մեր ապաշխարութիւնը եւ պատրաստ 
է ներելու ու վերականգնելու։ Երբ այս ճշմարտութենէն 
մխիթարութիւն կը քաղենք, եկէ՛ք ամուր կերպով կառչինք մեր 
սուրբ ու արդար Աստուծոյ, որ ողորմութեամբ ու շնորհքով 
լեցուն է։

Իմ աչքս անոնց վրայ պիտի սեւեռեմ։ [Ամ. 9. 4]

Դանիէլ շարունակեց օրը երեք անգամ ծնրադրելով աղօթել եւ 
իր Աստուծմէն շնորհակալ ըլլալ՝ իր վաղեմի սովորութեան պէս։ 
[Դան. 6. 10]

ՇԱՐՈՒՆԱԿԱԿԱՆ ԱՂՕԹՔԻ ԶՕՐՈՒԹԻՒՆԸ

astoua^a<ounce mhk tarouan mh+  |  Սաղմոս 119. 89-176 – Ա. Կորնթացիս 8

Աղօթք - Սիրելի Հա´յր, կը խնդրե´մ՝ տո´ւր ինծի Քու ուժդ ու 
ողորմութիւնդ ամէն առաւօտ։ Ամէն։

Շարունակական աղօթքի պարտադիր վարքը՝ ինչպէ՞ս քեզ աջակցած 
է դժուարութեան ժամանակ։ Եւ Աստուածաշունչի ո՞ր աղօթքի 

օրինակը՝ քեզ ոգեւորած է։

Ակադեմիայի մրցանակակիր դերասան՝ Տենզել Ուաշինկթըն 
(Denzel Washington) խրախուսեց երիտասարդ դերասան-

ներու խումբ մը, որ ամէն օր սկսին աղօթքով, առաջարկելով՝ 
որ «գիշերը կօշիկները դնեն անկողինին տակ», որպէսզի 
վստահ ըլլան որ առաւօտուն «ծունկի պիտի գան»։

Աղօթքի շարունակական սովորութիւն մը զարգացնելը՝ 
որոշ մտահոգութիւն եւ նոյնիսկ ստեղծագործական ծրագրում 
կը պահանջէ, բայց այս սովորութիւն մըն էր, որ պահած էր 
Աստուծոյ ժողովուրդը՝ պատմութեան ընթացքին, յատկապէս 
դժուար ժամանակներու մէջ։ Այս մէկը կը տեսնենք՝ Դանիէլի 
կեանքին մէջ, որ ծառայած է Դարեհ թագաւորին վարչակազմին 
մէջ։ Ան արագօրէն առանձնացաւ ու ճանչցուեցաւ՝ որպէս 
գլխաւոր վարչապետ, որը զայրացուց միւս վարչապետներն ու 
սատրաբները (Դան. 6։ 3)։ Յառաջացած նախանձով՝ անոնք 
փորձեցին հեռացնել Դանիէլը, բայց շուտով հասկցան, թէ 
միակ մեղադրանքը, որ աւելի ճշմարիտ պիտի համարուի, 
Դանիէլի «Աստուծոյ օրէնքին» վերաբերեալ հարցով ըլլալու 
էր (հմ. 5)։ Նոյնիսկ պաշտօնեաները՝ համոզեցին թագաւորը, 
որ Դանիէլի աղօթքը անօրինական հռչակէ, սակայն Դանիէլ 
«շարունակեց օրը երեք անգամ ծնրադրելով աղօթել եւ իր 
Աստուծմէն շնորհակալ ըլլալ՝ իր վաղեմի սովորութեան պէս» 
(հմ. 10)։

Շարունակական աղօթքի կեանքը՝ կարեւոր էր Դանիէլի 
համար՝ Աստուծոյ յաջողութեան ու խաղաղութեան ուժը զգալու 
համար (Սաղմ. 29։ 11)։ Ա´յդ՝ օգնած է իրեն յաղթահարելու 
այն ուժերուն, որոնք փորձած էին ոչնչացնել զինք։ Նոյնպէս, 
շարունակական ժամանակ սահմանելը՝ Աստուծոյ հետ հանդի-
պելու եւ աղօթքը օրական առաջնահերթութիւն դարձնելը, 
կրնայ ամրացնել մեր յարաբերութիւնը Իր հետ։ Իւրաքանչիւր 
դժուարութեան ժամանակ, Իր ուժը՝ կը պահէ մեզ։

ՈՒՐ ՈՐ ԱՍՏՈՒԱԾ Կ’ԻՇԽԷ

astoua^a<ounce mhk tarouan mh+  |  Սաղմոս 12-122 – Ա. Կորնթացիս 9

Աղօթք - Գերագոյն Աստուա´ծ, կը խնդրե´մ՝ օգնէ՛ ինծի, որ կեանքիս 
ամէն մասը Քեզի յանձնեմ, որպէսզի կարենամ ամուր կանգնիլ՝ 

թշնամիին հնարքներուն դէմ։ Ամէն։
Ի՞նչ կրնաս ընել, որպէսզի «չսպասուած վարձուորին» հեռացնես քու 

կեանքէդ։ Ինչպէ՞ս կ’օգնէ Աստուծոյ յանձնուիլը։

2018-ին, տղամարդ մը՝ Նիու Եօրքի հիւրանոց մը եկաւ՝ միայն 
մէկ գիշեր մնալու համար։ Հետաքրքիրն այն էր, որ ան հինգ 
տարի շարունակ օգտագործեց սենեակը՝ առանց ո՛չ մէկ 
լրացուցիչ վճարում ընելու՝ օգտագործելով սակավագոյն 
վարձքի օրէնքները։ Սակայն իր հրաժարումը դուրս ելլելէ՝ 
վերջապէս անոր սպառնաց խիստ բանտարկութեան պատիժ։
Անընդունելի եւ երկար մնացող վարձուորի օրինակին նման, 
Յակոբոս մեզի կը զգուշացնէ, որ Չարախօսը կ՛ապրի մեր 
կեանքին մէջ, եթէ զայն չսահմանափակենք։ «Դիմադրեցէ´ք 
Չարախօսին», կը գրէ Յակոբոս, «եւ ան պիտի փախչի ձեզմէ» 
(4. 7)։ Առաքեալը կը շեշտէ, որ մեր պայքարները՝ յաճախ 
ծագում կ’առնեն «մեր կիրքերէն ու չար ցանկութիւններէն» 
(հմ. 1, 3), ինչպէս՝ հպարտութիւնը, սրտի մէջ մնացած չար 
միտումները եւ բաժանուած հաւատարմութիւնները։ Այսպիսի 
փորձութիւններու յաղթահարելու համար, Յակոբոս երկու 
հրահանգ կու տայ․ «Ներկայացէք Աստուծոյ» եւ «դիմադրեցէք 
Չարախօսին» (հմ. 7)։ Ներկայանալը՝ կը նշանակէ մեր կեանքի 
ամէն մասերը Աստուծոյ յանձնել։ Դեւին դիմադրելը՝ նոյնպէս 
գործողութիւն է, որ կը պահանջէ աղօթք, զգօնութիւն եւ 
Աստուծոյ Խօսքին իմաստութիւնը։

Ինչպէս տանտէրը կ’արտաքսէ անկարգ վարձուորին, 
Աստուծոյ ուժով մենք ալ կրնանք մերժել, որ չարը իր 
փորձութիւնը մեր վրայ յաջողեցնէ։ Երբ մենք զայն կը 
դիմադրենք, Աստուած կը խոստանայ յաղթանակ, ինչպէս 
Յակոբոս կ՛ըսէ․ «Ան պիտի փախչի ձեզմէ» (հմ. 7)։

Երբ մեղքը եւ չարին ազդեցութիւնը արտաքսենք եւ 
«մօտենանք Աստուծոյ» (հմ. 8), մենք պիտի թոյլ տանք, որ Իր 
խաղաղութիւնը, ուրախութիւնը եւ նպատակը լրիւ կերպով բնակի 
մեր մէջ։ Թշնամին չի´ կրնար մնալ այնտեղ, ուր Աստուած կ’իշխէ։

Հպատակեցէ´ք Աստուծոյ։ Դիմադրեցէ´ք Չարախօսին, եւ ան 
պիտի փախչի ձեզմէ։ [Յակ. 4. 7]

Սամմա արտին մէջտեղը կայնեցաւ։ [Բ. Թագ. 23. 12]

ԱՍՏՈՒԾՈՅ ՏՈՒԱԾ ՔԱՋՈՒԹԻՒՆԸ

astoua^a<ounce mhk tarouan mh+  |  Սաղմոս 123-125 – Ա. Կորնթացիս 10. 1-18

Աղօթք - Սիրելի Հա´յր, կը խնդրե´մ՝ տո´ւր ինծի քաջութիւն, որպէսզի 
կանգնիմ Քեզի համար։ Ամէն։

Ո՞ր մարտահրաւէրին դիմաց՝ Աստուած քեզ կը կանչէ կանգնելու։ 
Ինչպէ՞ս կրնաս յենիլ Իր օգնութեան վրայ։

Գործադիր Տնօրէնը՝ վնաս կը պատճառէր պաշտօնեաներուն՝ 
իր սուր լեզուով։ Ոչ մէկը կը համարձակէր դեմ դնել անոր։ 

Բոլորը կը վախնային իրմէ, ներառեալ Ճինը (Gene)։ Բայց 
օր մը՝ Գործադիր Տնօրէնը քննադատեց նոր պաշտօնեայ մը, 
արցունք թափելու աստիճան։ Երբ Ճին տեսաւ, թէ սենեակին 
մէջ բոլորը լուռ մնացին, ինք վճռե´ց խօսել։

«Ես ըսի անոր, որ մարդկանց հետ իր վարմունքը՝ սխալ 
է»,—կը յիշէ Ճին։ «Ան զարմացաւ. առաջին անգամ էր, որ մէկը 
կը կանգնէր իր դէմ։ Ան չփոխուեցաւ, բայց ես ուրա´խ եմ, որ 
խօսեցայ»։

Սուրբ Գիրքը մեզի պատմութիւն մը կ՛ըսէ՝ ուրիշ մարդու 
մը մասին, որ համարձակեցաւ կանգնիլ՝ այն մարտահրաւէրին 
դիմաց, որմէ շատեր վախցած էին։ Սամմա, Դաւիթի ռազմական 
մարտիկը, եկաւ ապագայ թագաւորին՝ դժուար պարագաներէ 
(տե´ս Ա. Թագ. 22. 1-2), բայց Աստուած օգտագործեց զինք 
Փղշտացիները պարտութեան մատնելու համար։ «Երբ 
Փղշտացիները համախմբուեցան ոսպով լեցուն արտի մը մէջ, 
Իսրայէլի ժողովուրդը՝ անոնց առջեւէն փախաւ» (Բ. Թագ. 
23. 11)։ Միայն Սամման ունէր քաջութիւնը՝ պաշտպանելու 
Իսրայէլի սննդամթերքի պաշարը։ Հակառակորդ բանակի 
առջեւ առանձին կանգնիլը՝ մահ կը նշանակէր, բայց Սամման 
«արտին մէջտեղը կայնեցաւ եւ պաշտպանեց զայն» (հմ. 12)։

Աստուած օգնեց Սամմային՝ յաղթելու Փղշտացիներուն 
(հմ. 12)։ Հնարաւոր էր, թէ դաշտին մէջ կեցող միակ 
Իսրայէլացին էր, բայց ան մինակ չէր—Աստուած իր հետ էր, 
տալով անոր մեծ յաղթանակ մը՝ այդ օրը։ Կան պահեր, երբ 
մենք կը կանչուինք կանգնելու մարտահրաւէրի դիմաց, որմէ 
բոլորը կը խուսափին։ Սամմանի նման, եկէ´ք ամուր կանգնինք, 
յենուելով Աստուծոյ ներկայութեան եւ օգնութեան վրայ։

ԱՍՏՈՒԾՈՅ ԿԵԱՆՔԻ ՇՈՒՆՉԸ

astoua^a<ounce mhk tarouan mh+  |  Սաղմոս 126-128 – Ա. Կորնթացիս 10. 19-33

Աղօթք - Սիրող Աստուա´ծ, շնորհակալ եմ յաւիտենական կեանքին եւ 
Քու կեանքի շունչին համար։ Ամէն։

Աստուծոյ կեանքի շունչը՝ ի՞նչ կը նշանակէ քեզի համար։ Ինչպէ՞ս 
Սուրբ Հոգին քեզ հոգեւորապէս կենդանի դարձուց։

Հետազօտողները՝ յայտնաբերեցին, որ ջրային Անոլ (anole) 
կոչուող մողէսը՝ կրնայ քսան վայրկեան մնալ ջուրին տակ՝ 

առանց նոր շունչ մը առնելու։ Այս փոքրիկ սողունը՝ ջուր 
մղող մաշկ ունի, եւ խոր սուզումէ մը ետք՝ ան կ’արտաշնչէ 
օդի պղպջակ մը, որ կը կպչի իր քիթին։ Այս խելացի 
արարածը՝ ապա կրկին ու կրկին կը շնչէ այդ պղպջակէն՝ 
ինչ որ գիտնականներուն կարծիքով՝ բռնուած օդի պաշարի 
վերամշակում մըն է։ Թէեւ ջրային անոլները այս յատուկ 
կարողութիւնը ունին, սակայն ինչպէս շատ ուրիշ արարածներ, 
անոնք ալ շնչելու կարիք ունին՝ ապրելու համար։

Ծննդոց 2-ին մէջ կը կարդանք, թէ Աստուած Ադամի 
«ռունգերուն կեանքի շունչ փչեց, եւ մարդը ապրող անձ եղաւ» 
(հմ. 7)։ Երբ Ան ստեղծեց ամէն բան «երկինքը եւ երկիրը» (հմ. 
4), մարդն ալ ստեղծեց «գետնի հողէն» (հմ. 7)։ Բայց միայն 
Աստուծոյ կեանքի շունչն էր, որ Իր ստեղծագործութիւնը 
լիովին կենդանի ըրաւ։ Ան առաջին մարդը փոխակերպեց 
կենդանի էակի՝ կենդանի հոգիի։ Ապա´ ստեղծեց Եւան՝ 
Ադամի կողոսկորէն (հմ. 22)։ Որպէս հոգեւոր էակներ, մենք 
կրնանք վայելել Անոր հետ հաղորդակցութիւնը՝ Քրիստոսի 
հաւատալով։ Յիսուս «շունչ փչեց» իր աշակերտներուն վրայ եւ 
ըսաւ․ «Ընդունեցէ՛ք Սուրբ Հոգին» (Յովհ. 20․ 22)։ Մեկնաբան 
մը կը գրէ, թէ այս «Սուրբ Հոգիին ներշնչումը անհրաժեշտ է, 
որպէսզի մարդիկ Աստուծոյ հետ հաղորդակցութիւն վայելեն»։

Մեր առած իւրաքանչիւր շունչը՝ Աստուծոյ պարգեւն 
է՝ ֆիզիքական կեանքի համար։ Իսկ որպէս Յիսուսի 
հաւատացողներ, անիկա նաեւ արտացոլումն է՝ մեր 
յաւիտենական կեանքին եւ մեր մէջ բնակող կեանք պարգեւող 
Հոգիին (Հռոմ. 8․ 11)։

Աստուած անոր ռունգերուն կեանքի շունչ փչեց, եւ մարդը 
ապրող անձ եղաւ։ [Ծն. 2. 7]

Իմ Աստուածս պիտի լեցնէ ձեր բոլոր կարիքները։ [Փիլ. 4. 19]

ԱՍՏՈՒԾՈՅ ՃՈԽ ՆԱԽԱՏԵՍՈՒԹԻՒՆԸ

astoua^a<ounce mhk tarouan mh+  |  Սաղմոս 129-131 – Ա. Կորնթացիս 11. 1-16

Աղօթք - Շնորհակալ եմ Հայր, որ այսօր ալ Քու կամքիդ համաձայն եւ 
Քու փառքիդ հարստութեան համաձայն՝ Քրիստոս Յիսուսի մէջ, կը 

հոգաս իմ հոգեւոր ու գործնական կարիքներս։ Ամէն։
Այսօր ի՞նչ հոգեւոր կարիքներ ունիս։ Ի՞նչ գործնական կարիքներ ունիս։

2024-ին, երբ «Հէլէն» փոթորիկի հեղեղային ջուրերը գրեթէ 
կործանեցին Հիւսիսային Քարոլայնայի մէջ գտնուող մէկ 
փոքրիկ քաղաքը, մէկ հովիւ ոգեշնչող օրինաչափութիւն 
մը նկատեց։ Մինչ կը պայքարէր մշտական հարցումին 
պատասխանելու՝ «Ի՞նչի կարիք ունիք», նուիրատուութիւնները 
կը շարունակէին յայտնուիլ ճիշդ այն պահուն, երբ անոնց 
կարիքը կար։ Բջիջային հեռախօսի լիցքաւորիչնե՞ր։ Յանկարծ 
մարդ մը՝ եկաւ ելեկտրականութիւն արտադրող շարժակ մը 
բերելով եւ եկեղեցիին մէջ լիցքաւորումի կայան մը ստեղծեց։ 
Խմելու ջո՞ւր։ Յանկա´րծ՝ ջուրի շիշերով լի սնտուկներ հասան։

Պատահականութի՞ւն։ Աստուածաշունչը մեզ կ’ուղղէ 
դէպի Աստուած, ո´չ թէ պարզ պատահականութիւններու. «Իմ 
Աստուածս պիտի լեցնէ ձեր բոլոր կարիքները՝ իր ճոխութեան 
համեմատ, փառքով՝ Քրիստոս Յիսուսի միջոցով» (Փիլ. 4․ 
19)։ Այս խոստումը կրնայ դատարկ թուիլ, գրեթէ երեսուն 
ոտնաչափ բորբոքած ջուրի պատէ մը կործանուած քաղաքի մը 
համար։ Բայց Պօղոս, որ բանտի մէջ էր, երբ այս քաջալերանքը 
տուաւ, դժուարութիւններուն անծանօթ չէր։

Պօղոս կը գրէր Փիլիպպէի եկեղեցիին՝ շնորհակալութիւն 
յայտնելու անոնց շտապ անհրաժեշտ նիւթական նուէրներուն 
համար։ Բացի անոնցմէ, ուրիշներ զինք անտեսած էին (հմ. 15)։ 
Սակայն Աստուած օգտագործեց զանոնք՝ անոր կարիքները 
հոգալու համար։ Այսպէս, անոր խօսքերը վառ լոյս մը սփռեցին 
Աստուծոյ վրայ, որ ապահովեց «Իր փառքի ճոխութիւնը», որ 
կը գտնուի մեր Փրկիչ Քրիստոս Յիսուսի մէջ, որուն մէջ մենք 
ունինք «ամէն հոգեւոր օրհնութիւն» (Եփ. 1․ 3)։ Ուրախութիւնը, 
խաղաղութիւնը, ճշմարտութիւնը եւ փրկութիւնը այն 
պարգեւներէն են, որոնք Ան կը շնորհէ մեզի։ Իր բարութեամբ 
ալ, Ան պիտի տրամադրէ՝ նոյնի´սկ մէկ ումպ ջուր, եթէ այդ է 
մեր կարիքը։ Ի՜նչ սիրող եւ առատաձեռն Աստուած։

ՔՐԻՍՏՈՍ՝ ԻՄ ՄԷՋՍ

astoua^a<ounce mhk tarouan mh+  |  Սաղմոս 132-134 – Ա. Կորնթացիս 11. 17-34

Աղօթք - Հա´յր, կը խնդրե´մ՝ օգնէ՛ ինծի, որ դադրիմ իմ ցանկութիւն-
ներուս գոհացում տալու համար ապրելէ։ Օգնէ՛ ինծի յանձնուիլ Քու 

Հոգիիդ, որպէսզի ուրիշները Քրիստոսը տեսնեն իմ մէջ։ Ամէն։
Ի՞նչ կը զգաս, երբ կը զգաս, որ Յիսուս քու միջոցովդ կ՛աշխատի՝ 
Իրեն ծանօթացնելու համար։ Ի՞նչ դժուարութիւններ երբեմն կը 

խոչընդոտեն այս բանին։

Վերածննդեան շրջանի նկարիչ Ալբրէխթ Տիւրեր (Albrecht 
Dürer) քսան տարեկան հասակին արդէն յայտնի դարձած 

էր իր տաղանդով։ Իր ժամանակի արուեստի քննադատները՝ 
զինք կը կոչէին «գիծի միջոցով երբեւէ ինքն իրեն արտայայտած 
ամէնէն մեծ միտքը»։ Երբ անոր համբաւը տարածուեցաւ, 
ազդեցիկ մարդիկ փորձեցին զինք ծառայութեան առնել՝ 
շքեղութիւն եւ դիւրութիւն խոստանալով։ Նոյնիսկ ուրիշ 
հռչակաւոր արուեստագէտներ, ինչպիսին էին Ճիովաննի 
Պելլինին (Giovanni Bellini) եւ Ռաֆայէլը (Raphael), 
մեծարանքով կը վերաբերէին անոր գործերուն։

Իր ինքնադիմանկարին մէջ, որ մասնագէտներու կողմէ կը 
նկատուի իր լաւագոյնը, Տիւրեր՝ իր մարմնաւոր յատկանիշները 
խառնեց՝ ա´յն կերպարին հետ, ինչպէս կը կարծէր որ Յիսուս 
կրնար ըլլալ։ Ան նկարեց ինքն իրեն երկար, ալիքաձեւ մազերով, 
մօրուքով եւ աչքերով, որոնք կը փոխանցէին աստուածային 
նպատակի զգացում մը։ Թէեւ շատեր ենթադրեցին, թէ այս 
պատկերումը արուեստագէտին ինքնահպարտ կարծիքն էր իր 
մասին, զինք ճանչցողները կը հաւատային, որ Տիւրեր՝ կ՛ուզէր 
այնպիսի կեանք մը ապրիլ, որ մարդիկ Յիսուսը տեսնեն իր մէջ։

Եթէ իրապէս կը ճանչնանք Քրիստոսը, ա´յս կը դառնայ մեր 
ցանկութիւնն ալ։ Անոր հաւատալը եւ Իր մահն ու յարութիւնը 
ընդունիլը, որպէս Աստուծոյ հետ մեր յարաբերութեան հիմք՝ 
կը նշանակէ, որ այժմ պէտք է Յիսուսի համար ապրինք, ո´չ թէ 
մեզի համար (Գաղ. 2․ 19)։ Մենք Անոր համար կ՛ապրինք, եւ 
Ան մեր մէջ կ՛ապրի ու մեր միջոցով կը գործէ։ Պօղոս Առաքեալ 
իր հոգեւոր փոխակերպման մասին ըսաւ․ «Ա´լ ո´չ թէ ես՝ հապա 
Քրիստո´ս կ’ապրի իմ մէջս» (հմ. 20)։ Թող այսօր Քրիստոսի 
փառքը մեր կեանքերուն ընդմէջէն շողայ, որպէսզի աշխարհ 
զինք տեսնէ մեր մէջ։

Կ’ապրի´մ, բայց ա´լ ո´չ թէ ես՝ հապա Քրիստո´ս կ’ապրի իմ 
մէջս։ [Գաղ. 2. 20]

Անոնք միշտ կը յարատեւէին առաքեալներուն ուսուցումին ու 
հաղորդութեան, հաց կտրելու եւ աղօթելու մէջ։ [Գործք 2. 42]

ՀԱՒԱՔՈՒԻԼ՝ ՔՐԻՍՏՈՍՈՎ ԱՃԵԼՈՒ ՀԱՄԱՐ

astoua^a<ounce mhk tarouan mh+  |  Սաղմոս 135-136 – Ա. Կորնթացիս 12

Աղօթք - Սիրելի Աստուա´ծ, կը խնդրե´մ, աճեցո´ւր Քու եկեղեցիդ, մինչ 
ես ուրիշներուն հետ կը միաբանիմ՝ միասին աճելու համար։ Ամէն։

Ինչպէ՞ս կը միաբանիս, որպէսզի աճիս Աստուծոյ բազմազան 
ժողովուրդին հետ։ Ինչպէ՞ս Աստուած օգտագործած է քեզմէ տարբեր 

մարդիկ՝ քու հաւատքդ եւ եկեղեցիդ աճեցնելու համար։

Գալիֆորնիայի՝ Մօնթէրէյ (Monterey) ծոցին մէջ, նաւու 
մը նաւապետը՝ տեսա´ւ, թէ ինչպէ´ս Խաղաղ Ովկիանոսի 

տասնհինգ սպիտակ կողմերով դլփիններ (dolphin)՝ միացան 
երկու հազարէ աւելի դլփիններէ բաղկացած մեծ խումբի մը։ 
Տարբեր տեսակներու եւ տարիքներու դլփիններ՝ կը հաւաքուին 
խումբերով, գիշատիչներէ պաշտպանուելու, ընկերակցելու եւ 
ուտելիք գտնելու համար։ Սակա´յն, ա´յս մեծ խումբին չափն ու 
բազմազանութիւնը, հազուադէպ եւ տպաւորիչ տեսարան մըն 
էր։

Աստուածաշունչը կը յիշատակէ՝ բազմազան ժողովուրդի 
մը հազուադէպ հաւաք մը, որ հիմնական նշանակութիւն 
ունի մեր հաւատքի պատմութեան մէջ։ Երբ աշակերտները 
Երուսաղէմի մէջ կը տօնէին Զատիկը, «յանկարծ շառաչ մը եղաւ 
երկնքէն՝ սաստկաշունչ հովի մը ձայնին պէս, ու լեցուց ամբողջ 
տունը՝ ուր նստած էին» (հմ. 2)։ Անոնք «լեցուեցան Սուրբ 
Հոգիով», որու շնորհիւ սկսան խօսիլ ուրիշ լեզուներով (հմ. 4)։ 
Աստուծոյ ստեղծած՝ «երկնքի տակ եղած ամէն ազգէ» մարդեր 
հաւաքուած էին Զատիկին համար (հմ. 5)։ Երբ անոնք ուշադիր 
մտիկ ըրին այդ բարձր ձայնին, լսեցին, որ աշակերտները կը 
խօսէին իրենցմէ իւրաքանչիւրին սեփական բառբառով (հմ. 
6)։ Ապա Պետրոս հռչակեց Յիսուսը՝ որպէս «Տէ´ր, եւ Օծեա´լ» 
(հմ. 36)։ Մօտաւորապէս երեք հազար հոգի հաւատացին ու 
մկրտուեցան (հմ. 41)։ Երբ Աստուծոյ ժողովուրդը կ’ապրէր 
միաբան կեանքով՝ որ երբե´ք տեսնուած չէր, Տէրը «օրէ օր 
փրկուածներ կ’աւելցնէր եկեղեցիին թիւին վրայ» (հմ. 47)։

Սուրբ Հոգիի զօրութեամբ, Աստուծոյ ժողովուրդը՝ այսօ´ր 
ալ աշխարհի զանազան տարծաշրջաններուն մէջ կը միաբանի՝ 
որպէս համայնք՝ աճելու եւ Յիսուսը՝ որպէս Տէր հռչակելու 
համար։ Մեր միջոցով Ան պիտի շարունակէ ընդարձակել Իր 
արքայութիւնը։

ՎԵՐՋՆԱԿԱՆ ՊԱՏԿԵՐ ՄԸ

astoua^a<ounce mhk tarouan mh+  |  Սաղմոս 137-139 – Ա. Կորնթացիս 13

Աղօթք - Սիրող Աստուա´ծ, այս դժուար ճամբորդութեան մէջ 
քաջալերանքի կարիք ունիմ։ Կը խնդրե´մ, ինծի երաշխաւորէ Քու 

յաւիտենական փառքդ։ Ամէն։
Այս օրերուն՝ որո՞նք են քու կեանքիդ դժուար ճամբաները։ 
«Յաւիտենական փառք»-ը՝ ի՞նչ կը նշանակէ քեզի համար։

Զուիցերիա մեր ճամբորդելէն առաջ, մտքիս մէջ ունեցած 
պատկերացումներս էին՝ ձիւնածածկ Ալպեան Լեռները, 

արօտավայրերու մէջ արածող այծեր եւ լեռնաբնակ 
գիւղացիներ, որոնք Ալպեան եղջերափող կը փչեն։ Սակայն 
Զուրիխէն դէպի հարաւ կառագնացութեան ընթացքին, 
տեսարանը՝ նոյն մռայլ մայրուղիներու ցանցին թնճուկն էր, 
ինչ որ տեսանք որեւէ քաղաքի մէջ։ Երբ մեր կացարանին 
մօտեցանք, ստիպուեցանք անցնիլ վտանգաւոր, մէկ գիծ 
ունեցող հողաշէն ճամբայէ մը։ Վարձուած տունը հասնելով, 
մեր պայուսակները քաշեցինք դէպի վեր՝ քարաշէն 
աստիճաններէն։ Յոգնած ու յուսախաբ, վերջապէս դուրս 
ելանք՝ պատշգամ։ Եւ հոն՝ մեր առջեւ բացուեցաւ՝ արտակարգ 
տեսարան մը. Վեհաշուք կերպով տարածուած Լուսըրն 
(Lucerne) լիճին կապոյտ տարածութեան վրայ՝ Ալպեան 
Լեռներու նրբատեսարան մը եւ մեզմէ վար՝ փոքր քաղաքներ, 
որոնք կայծկլտուն էին կայծոռիկներու նման։ Մինչեւ հոն 
հասնելու մեր ամբողջ չարչարանքը՝ իսկապէս արժեց ։

Յիշեցի հետեւեալ համարը. «Հետեւաբար չենք ձանձրա-
նար» (Բ. Կորնթ. 4. 16)։ Պօղոս Առաքեալ կը գրէ իր սեփական 
պայքարներուն մասին. «Ամէն կողմէ կը տառապինք, բայց … 
յուսահատած չենք» (հմ. 8)։ Ան կը բացայայտէ իր դրական 
հեռանկարը. «Մեր թեթեւ, վայրկենական տառապանքը՝ մեզի 
համար կը պատրաստէ գերազանց ու յաւիտենական կշիռք 
ունեցող փառք մը» (հմ. 17)։ Ան կը յորդորէ մեզ «նայելու 
անտեսանելի բաներուն» (հ. 18), յուսալու համար՝ ա´յդ 
յաւիտենական տեսարանին։

Երբեմն մեր ճամբորդութիւնը մռայլ ու դժուար կ’ըլլայ։ 
Բայց Քրիստոսի մէջ վստահ ենք, որ ականատես պիտի ըլլանք 
վերջնական պատկերին, որ կը գերազանցէ այն ամէնը, որ 
կրնանք երեւակայել։

Հետեւաբար չենք ձանձրանար։ [Բ. Կորնթ. 4. 16]

Տէրոջմէն` քու Աստուծմէդ վախցիր։ [Բ. Օր. 10. 12]

ԱՍՏՈՒԾՈՅ ԱԿՆԱԾԱԼԻ ԵՐԿԻՒՂԸ

astoua^a<ounce mhk tarouan mh+  |  Սաղմոս 140-142 – Ա. Կորնթացիս 14. 1-20

Աղօթք - Սուրբ Աստուա´ծ, կը խնդրե´մ՝ օգնէ՛ ինծի, որ Քու 
ներկայութեանդ մէջ՝ ակնածալի երկիւղ ապրիմ։ Ամէն։

Այսօրուան Աստուածաշունչի հատուածին համաձայն՝ ինչպէ՞ս 
կը նկարագրէս՝ «Տէրոջ երկիւղը»։ Ո՞ւր կը գտնէս, որ Աստուծոյ 

հնազանդիլը դժուար է, եւ ինչպէ՞ս կրնայ Անոր երկիւղը ունենալու 
պատուէրը՝ օգնել քեզի։

«Անցեալին մարդեր սպաննեցի», ըսաւ Թանիթան (Tanitan), 
«բա´յց՝ այն օրէն ի վեր, որ որոշեցի´ Յիսուս Քրիստոսին 

հաւատալ, Ան այլեւս պիտի չթոյլատրէ, որ ես այդպիսի գործեր 
ընեմ»։ Թանիթան, Ֆիլիբինի Սիէռա Մատրէ (Sierra Madre) 
լեռներուն մէջ ապրող Իլոնկոտ (Ilongot) ցեղախումբի անդամ 
մը, եկած էր՝ գլուխ որսալու մշակոյթէ մը — մարդ որսալու 
եւ անոնց գլուխները կտրելու սովորութենէն։ Իր անցեալի 
կեանքը՝ Աստուած ճանչնալէն առաջ՝ եւ այժմու կեանքը 
համեմատելով, Թանիթան ըսաւ. «Առաջ մահէն կը վախնայի, 
բայց սպաննելէ չէի վախնար։ Հիմա սպաննելէ կը վախնամ, 
բայց մահէն չե´մ վախնար»։

Երբ կարդացի Թանիթանի պատմութիւնը՝ Ֆլօրենթինօ 
Սանթօսի (Florentino Santos) «Սիէռա Մատրիի Գլուխ 
Որսացողներուն» (To the Headhunters of Sierra Madre) 
գիրքին մէջ, մտածեցի՝ թէ ինչպէ՛ս Աստուծոյ հանդէպ իր 
նոր գտած երկիւղը կամ ակնածանքը զարգացուց իր մէջ 
հնազանդելու փափաքը։ Յիշեցի Մովսէսի խօսքերը ուղղուած 
Իսրայէլացիներուն, երբ անոնք պիտի մտնէին այն երկիրը, 
որ Աստուած խոստացած էր իրենց. «Քու Աստուածդ` քեզմէ 
ի՞նչ կը պահանջէ. միայն Տէրոջմէն` քու Աստուծմէդ վախնալ» 
(Բ. Օր. 10. 12)։ Աստուծոյ հանդէպ ակնածանքը՝ պէտք էր 
արտացոլար Անոր հնազանդելով։ Աստուծոյ ժողովուրդը պէտք 
էր «Աստուած պաշտէր ամբողջ սիրտով եւ ամբողջ անձով եւ 
պահելով Տէրոջ պատուիրաններն ու կանոնները» (հմ. 12-13)։

Որպէս Յիսուսի հաւատացողներ՝ Աստուծոյ սրբութեան 
հանդէպ մեր խոր յարգանքը մեզ կը մղէ չարութիւնը ատելու եւ 
ընելու ա´յն, ինչ որ Անոր հաճելի է (Առ. 8. 13)։ Եկէ՛ք խնդրենք 
Աստուծմէ, որ օգնական ըլլայ մեզի, որպէսզի Իր հանդէպ 
ակնածանքը դառնայ՝ մեր կեանքի ապրելակերպը։

ԱՆՊԷՏ ՖԱՅԼԵՐ՝ ԹՂԹԱԾՐԱՐՆԵՐ

astoua^a<ounce mhk tarouan mh+  |  Սաղմոս 143-145 – Ա. Կորնթացիս 14. 21-40

Աղօթք - Սիրելի Հա´յր, կը խնդրե´մ՝ տո՛ւր ինծի իմաստութիւն եւ 
քաջութիւն, որպէսզի «մէկ կողմ ձգեմ . . . այն մեղքը, որ դիւրութեամբ 

կը կապէ զիս»։ Ամէն։
Ի՞նչ բան ամենաշատը կը խանգարէ քեզ՝ Աստուծոյ հետ քու 
յարաբերութեանդ մէջ։ Ինչպէ՞ս կ’օգնէ հաւատքդ՝ մեղսալից 

ազդեցութիւնները ճանչնալու եւ մէկ կողմ ձգելու։

Խելացի բջիջային հեռախօսս՝ երբեմն կը յիշեցնէ ինծի, 
որ թուային կարգապահութեան մէջ՝ այնքան ալ լաւ 

չե´մ։ Հաղորդագրութիւնը կ’ըսէ. «Անպէտ ֆայլերը՝ տե´ղ կը 
գրաւեն»։ «Ջնջէ՛ 675 ՄՊ (MB) անպէտ ֆայլեր»։ Այո՛, չեմ սիրեր, 
երբ հեռախօսս կը յիշեցնէ կամ կը նեղէ զի´ս։ Բայց եթէ այդ 
ֆայլերը ջնջեմ, աւելի տեղ կ’ունենամ այն բաներուն համար, 
որոնք իրապէ´ս կարեւոր են։ Հետեւաբար, օրինակ, երբ 
աղջկաս լողալու մրցումին ներկայ ըլլամ, բաւարար թուային 
յիշողութիւն պիտի ունենամ, իր յաղթանակը՝ տեսանիւթով 
նկարահանելու, փոխանակ անակնկալօրէն գիտնալու, որ 
այդ մեծ «անպէտ ֆայլերը» խափանեցին նկարահանելու այդ 
կարեւոր պահը։

Մեր հեռախօսներուն մէջ եղած անպէտ ֆայլերը՝ դիւրին 
է ջնջել։ Բայց ի՞նչ ըսենք մեր հոգիներուն մէջ գտնուող՝ 
«անպէտ ֆայլերուն» մասին։ Ինչպէ´ս հեռախօսները, այնպէ´ս 
ալ մեր հոգիները կրնան լեցուիլ նման բաներով, որոնք կը 
խանգարեն մեզ՝ հոգեւորապէս ծաղկելու։ Եբրայեցիներու 
նամակին հեղինակը՝ շատ լաւ հասկցաւ այս իրողութիւնը 
եւ կը քաջալերէ մեզ, որ ուշադրութիւն դարձնենք այն բոլոր 
բաներուն, որոնք կը սայթաքեցնեն մեզ՝ Աստուծոյ հետ մեր 
ընթացքին մէջ։ «Թօթափե´նք ամէն ծանրաբեռնում, եւ մեղքը` 
որ դիւրաւ կը պաշարէ», կը գրէ ան, ապա´՝ կը շարունակէ 
այս մարտահրաւէրով. «Ու համբերութեա´մբ վազենք մեզի 
առաջարկուած մրցարշաւը» (Եբ. 12. 1)։

Ի՞նչ բան կը ծանրաբեռնէ քեզ։ Ի՞նչ բան կը սայթաքեցնէ 
քեզ։ Եբրայեցիսը՝ կը քաջալերէ մեզ «նայիլ Յիսուսի, [մեր] 
հաւատքի ռահվիրային» (հմ. 2), որ միայն Ինք կրնայ օգնել 
մեզի բացայայտելու եւ ջնջելու այն «անպէտ ֆայլերը», որոնք 
կը խանգարեն՝ Իր մէջ մեր առատ կեանքին։

Ուստի թօթափե´նք ամէն ծանրաբեռնում, եւ մեղքը` որ դիւրաւ 
կը պաշարէ։ [Եբ. 12. 1]

Տէրոջ հրեշտակը անոր ըսաւ. «Ինչո՞ւ այս երեք անգամ է որ 
էշդ ծեծեցիր»։ [Թու. 22. 32]

ԵՐԲ ԱՍՏՈՒԱԾ ԲԱՆԱՅ ՄԵՐ ԱՉՔԵՐԸ

astoua^a<ounce mhk tarouan mh+  |  Սաղմոս 146-147 – Ա. Կորնթացիս 15. 1-28

Աղօթք - Շնորհքի Աստուա´ծ, կը խնդրե´մ՝ օգնէ´ ինծի լսելու ու 
պատասխանելու Քու տուած առաջնորդութեան։ Ամէն։

Ե՞րբ Աստուած բացած է քու աչքերդ։ Ինչպե՞ս փոխեց այդ բան քեզ։

Տասնըերրորդ դարու Ֆրանսային մէջ, ըստ աւանդավէպի, 
ասպետ մը՝ իր մանկահասակ մանչը՝ տուն ձգած էր իր 

քերծէ (greyhound) շան՝ Կինֆօրտի խնամքին։ Ասպետը 
վերադառձաւ ու գտաւ քաոսային վիճակ մը—մահճակալը 
շուր եկած, որդին չկար, իսկ շան բերանը՝ արիւնով պատուած։ 
Ենթադրելով, որ շունը վնասած էր որդիին, ասպետը 
սպաննեց զայն։ Բայց յետոյ, գտաւ մեծ օձի մը դիակը, որ շան 
խածուածքներով պատուած էր, իսկ որդին անվնաս՝ մահիճին 
տակն էր։ Կինֆօրտը՝ փրկած էր երեխան։ Շան հերոսութիւնը եւ 
անոր անարդար ճակատագիրը՝ այնքա՜ն ազդեց ժողովուրդին, 
որ Կինֆօրտը նկատի առին որպէս սուրբ։

Աստուածաշունչը կ’արձանագրէ նման պատահար մը, 
որու մէջ կենդանի մը անարդար կերպով պատժուեցաւ՝ իր 
տէրը պաշտպանելուն համար։ Բաղաամ մարգարէ՝ Մովաբացի 
թագաւորին կողմէ վարձուած էր՝ Աստուծոյ ժողովրդը 
անիծելու համար (Թու. 22 .4-6)։ Բաղաամի ճամբորդութեան 
ընթացքին, «Տէրոջ հրեշտակը . . . մերկ սուրով» (հմ. 23) 
փակեց իր ճանապարհը։ Բաղաամի էշը, վտանգը տեսնելով, 
երկու անգամ խուսափեցաւ հրեշտակէն—բայց իր ջանքերուն 
համար ծեծուեցավ (հմ. 23, 25)։ Երբ էշը այլեւս չկարողացաւ 
խուսափիլ, մերժեց շարժիլ եւ կրկին պատժուեցաւ (հմ. 26-27)։

Վերջապէս, Աստուած էշին՝ խօսելու եւ ինքզինք 
պաշտպանելու կարողութիւն տուաւ (հմ. 29-30), ապա 
Բաղաամի աչքերը բացաւ, որպէսզի տեսնէ հրեշտակը եւ 
ենթարկուի Աստուծոյ հրահանգներուն (հմ. 31-32)։

Մենք հաւանաբար չենք լսեր, որ կենդանի մը մեզի հետ 
խօսի, բայց Աստուած կարող է բանալ մեր աչքերը՝ անսպասելի 
ձեւերով։ Երբ այդ պատահի, պատրա´ստ ըլլանք լսելու։

ՀԱՒԱՏՔԻ ՀԱՄԱՐ ՄԱՔԱՌԻԼ

astoua^a<ounce mhk tarouan mh+  |  Սաղմոս 148-150 – Ա. Կորնթացիս 15. 29-58

Աղօթք - Սիրելի Աստուա´ծ, կը խնդրե´մ օգնէ՛ ինծի հաւատքի համար 
մաքառիլ եւ օգնել անոնց, որոնք կասկածի մէջ են։ Ամէն։
Ինչպէ՞ս կրնանք ողորմութիւն ցուցաբերել կասկածող 

հաւատացեալներուն։ Ի՞նչ կը նշանակէ ողորմութիւն ցուցաբերել՝ 
ակնածալից երկիւղով խառնուած։

Քսանեօթը տարեկան ուսանող մը, որ Ճափոնի մէջ 
կ’ուսանէր, մէկ շաբաթուան ընթացքին՝ երկու անգամ 

փրկարար գործողութեան ենթարկուեցաւ՝ Ֆուճի (Fuji) 
լեռնէն։ Առաջին բարձրանալուն, վտանգաւոր պայմաններու 
պատճառով՝ օդային ճանապարհով իջեցուելէ ետք, ան 
անդրադարձաւ, որ իր հեռախօսը եւ այլ իրերը այնտեղ 
ձգած էր։ Չորս օր ետք, արհամարհելով զգուշացումները, ան 
վերադարձաւ լեռ՝ բայց դարձեալ օգնութեան կարիք ունեցաւ, 
այս անգամ բարձրութեան հիւանդութենէն տառապելով։ 
Իր պատմութիւնը, լայն արձագանգ գտաւ՝ ո´չ միայն իր 
հազուադէպ ըլլալուն համար, այլ որովհետեւ ան գիտակցաբար 
դարձեալ վտանգի մէջ մտաւ։

Այս դէպքը կ’արտացոլացնէ հոգեւոր իրողութիւն մը— 
թէ մենք յաճախ կը հակինք վերադառնալու այն տեղերը 
կամ վիճակներուն, ուրկէ Աստուած փրկած է մեզ։ Յուդան՝ 
կը նկարագրէ այս լարուածութիւնը իր կարճ նամակին 
մէջ։ Գրուած ըլլալով կեղծ ուսուցիչներու եւ բարոյական 
զիջումներու սպառնալիքին տակ գտնուող եկեղեցիի մը, ան 
հաւատացեալները կը յորդորէ՝ «որպէսզի պայքարին այն 
հաւատքին համար» (1. 3)՝ ո´չ միայն իրենց, այլ ուրիշներու 
համար ալ։ Յուդան՝ մարտահրաւէր կու տայ անոնց որ 
«յափշտակեն ուրիշները կրակէն» (հմ. 23)՝ գործօն դեր 
ստանձնելով դժուարութեան մէջ գտնուող հաւատացեալները՝ 
կեղծ ուսուցիչներէ պաշտպանելու գործին մէջ։ Որպէս Յիսուսի 
հաւատացողներ՝ չենք կրնար պարզապէս հեռուէն դիտել, երբ 
ուրիշներ կը տատանին ու կը ձախողին։

Աստուած մեզ կը կանչէ ուրիշներ փրկելու եւ դիմադրելու 
այն տեղը վերադառնալու, ուրկէ մենք փրկուած ենք։ Եկէ՛ք 
հաւատքի համար մաքառինք եւ օգնենք ուրիշներուն՝ 
կառուցուելու «ամենասուրբ հաւատքին մէջ» (հմ. 20)։

Փրկեցէ´ք ուրիշները, վախով յափշտակելով [զանոնք] կրակէն։ 
[Յուդ. 1. 23]

Քեզի պիտի սորվեցնեմ`` ու քեզի պիտի ցուցնեմ երթալիք 
ճամբադ. Քեզ պիտի խրատեմ, իմ աչքս քու վրադ պիտի ըլլայ։ 
[Սաղմ. 32. 8]

ԱՍՏՈՒԾՈՅ ՍԻՐՈՅ ԱՉՔԵՐԸ

astoua^a<ounce mhk tarouan mh+  |  Առակաց 1-2 – Ա. Կորնթացիս 16

Աղօթք - Սիրելի՛ Աստուա´ծ, շնորհակալ եմ, որ Դո´ւն իրական ես եւ 
մի´շտ կը հսկես իմ վրաս։ Ամէն։

Ե՞րբ ապրեցար փորձառութիւն մը, որ քեզ յիշեցո´ւց, թէ Աստուած 
իր սիրոյ աչքը ունի քու վրադ։ Ի՞նչ կը նշանակէ քեզի համար Անոր 

անսպառ սէրը։

Կինս՝ Սու, եւ ես նոր վերջացուցած էինք հինգ մղոն քալելը 
Մաքինաքի (Mackinac) Կամուրջին վրայ, որ իրարու կը 

միացնէ Միշիկընի (Michigan) երկու թերակղզիները։ Միացեալ 
Նահանգներուն մէջ ‘Աշխատանքի Օրուան’ այս տարեկան 
քայլարշաւը՝ մեր նահանգին մէջ աւանդութիւն մըն է, սկսած 
1958-էն։ Մենք նստեցանք զբօսայգիի մը նստարանին վրայ՝ 
հանգստանալու համար։ Մարդ մըն ալ նստաւ մեր կողքին՝ 
շունչ առնելու համար։ Շուտով միացան անոր իր կինը եւ 
չափահաս դուստրը, եւ մենք իմացանք, որ անոնց ընտանիքը՝ 
ինչպէս մենք, Յիսուսի հաւատացողներ են եւ տարիներ առաջ 
անցած են դեռատի աղջկայ մը մահուան ցաւին մէջէն։

Միասին կարողացանք բաժնեկցիլ, թէ ինչպէս Աստուած 
տարիներու ընթացքին մեզ պահպանեց եւ մեզի տուաւ 
ուժ եւ հաւատք։ Զարմանալի էր մտածել, որ այդ օր՝ 33,000 
քալողներուն մէջ՝ գտա´նք ընտանիք մը, որ կը հասկնար մեր 
սիրտերը։

Նման պատմութիւններ ունեցող երկու ընտանիքներ՝ 
իրար հանդիպեցան բազմութեան ծովուն մէջ։ Այս մէկը կը հնչէ 
որպէս բան մը, որ կրնար պատահիլ միայն այն պատճառով, 
ինչ որ Աստուած ըսաւ Դաւիթ թագաւորին՝ Սաղմոս 32-ին մէջ։ 
Այն ատեն, երբ Դաւիթ իր երախտագիտութիւնը յայտնեց 
Աստուծոյ՝ պաշտպանութեան եւ ազատագրութեան համար, ան 
ստացաւ այս քաջալերական խօսքը․ «Քեզի պիտի սորվեցնեմ``, 
ու քեզի պիտի ցուցնեմ երթալիք ճամբադ. Քեզ պիտի խրատեմ, 
իմ աչքս քու վրադ պիտի ըլլայ » (հմ. 8)։

Աստուած կը հսկէ իր զաւակներուն վրայ, եւ Ան իրարու 
կը մօտեցնէ զանոնք, որովհետեւ անոնք իրարու կարիքը 
ունին։ Այս մէկը եւս մէկ նշանն է, որ «կարեկցութիւնը պիտի 
շրջապատէ Տէրոջ վստահողը » (հմ. 10)։

Ի՜ՆՉ ՕՐՀՆԵԱԼ ԸՆԿԵՐԱԿՑՈՒԹԻՒՆ

astoua^a<ounce mhk tarouan mh+  |  Առակաց 3-5 – Բ. Կորնթացիս 1

Աղօթք - Սիրելի՛ Աստուա´ծ, երբեմն անսիրալիր աշխարհին մէջ, 
ներշնչէ՛ զիս, որ հետեւիմ Քու Սուրբ Հոգիիդ առաջնորդութեան՝ Քեզ 

արտացոլացնող համայնքներ կառուցելու համար։ Ամէն։
Ինչպէ՞ս կը զգաս Սուրբ Հոգիին գործը՝ քու կեանքիդ մէջ։ Ինչպէ՞ս 

կրնայ Աստուծոյ Հոգին օգնել քեզի՝ քու եկեղեցիիդ մէջ Անոր 
ընկերակցութիւնը աճեցնելու համար։

Ռէյչըլ՝ (Rachel) երեք տարի շարունակ՝ «եկեղեցիէ եկեղեցի» 
անցաւ, մինչեւ որ վերջապէս գտաւ Աստուածաշունչի 

ուսումնասիրութեան խումբ մը, որ իրեն տուաւ ա´յն, ինչ որ չէր 
գտած աւանդական եկեղեցիի մը համայնքին մէջ։ Ռէյչըլ՝ խո´ւլ 
է։ Աշխարհի շուրջ շատ խուլ մարդեր՝ նման պաշտամունքային 
դժուարութիւններ կը դիմագրաւեն։ Իր տան եկեղեցին կը 
սնուցանէ համայնքը՝ միասին դիտելով խուլերու համար 
նախատեսուած եկեղեցական ծառայութիւն մը YouTube-ի 
վրայ, ապա իրարու հետ քննարկելով ուսուցումը եւ յետոյ 
միասին ճաշ մը բաժնեկցելով։ Այս փոքր խումբը Ռէյչըլին կը 
պարգեւէ՝ Սուրբ Հոգիէն առաջնորդուած այն եկեղեցական 
ընտանիքը, որուն ան կը տենչայ։

Պօղոս Առաքեալ կը բացատրէ, թէ ի´նչն է եկեղեցին՝ 
համայնք դարձնողը՝ Սուրբ Հոգիի ընկերակցութիւնը։ Բանտէն 
գրելով՝ ան այս կապը կը շեշտէ Փիլիպպէի եկեղեցիին։ Անոր 
յոյսը, մասամբ, այն էր՝ խրախուսել հոգեւոր միասնութիւնը՝ 
այն համայնքին մէջ, որ ինք հիմնած եւ սիրած էր։

Ան կը յորդորէ ըսելով. «Հաստատուն կը կենաք` մէ´կ 
հոգիով, ու միասին կը մարտնչիք` [իբր] մէ´կ անձ» (Փիլ. 1․ 
27)։ Ու ապա կը շարունակէ․ «Ուրեմն` եթէ մխիթարութիւն կայ 
Քրիստոսով, եթէ կան սիրոյ սփոփանք, Հոգիի հաղորդութիւն, 
գութ ու կարեկցութիւն, լիացուցէ´ք իմ ուրախութիւնս` ըլլալով 
համախոհ եւ ունենալով միեւնոյն սէրը, մէ´կ անձ ու մէ´կ 
մտածում» (2․1–2)։

Ուստի, կ՛ըսէ ան, մի՛ ըլլաք եսասէր, «իւրաքանչիւրը թող 
նկատի չառնէ [միայն] իր [շահը], այլ նաեւ ուրիշներո´ւնը» (հմ. 
3–4)։ Աստուծոյ Սուրբ Հոգիին զօրութեամբ մեր համայնքները 
կրնան ծառայել Անոր՝ ներդաշնակ ընկերակցութեան մէջ 
ապրելով իրարու հետ։

Հաստատուն կը կենաք` մէ´կ հոգիով։ [Փիլ. 1. 27]

Հարկադրէ´ [գտածներդ`] որ [հոս] մտնեն, որպէսզի տունս 
լեցուի։ [Ղուկ. 14. 23]

ԱՍՏՈՒԾՈՅ ԲԱ´Ց ՀՐԱՒԷՐԸ

astoua^a<ounce mhk tarouan mh+  |  Առակաց 6-7 – Բ. Կորնթացիս 2

Աղօթք - Սիրելի՛ Յիսո´ւս, շնորհակալ եմ, որ Դուն ճանապարհ կը բանաս 
ինծի համար Քեզի հետ անձնական յարաբերութիւն ունենալու։ Ամէն։

Ի՞նչ կը մտածէս՝ թէ ո՞վ պիտի ըլլայ Աստուծոյ արքայութեան 
ճաշկերոյթի հիւրերուն անուններու ցանկին վրայ։ Ինչպէ՞ս կրնաս 

փոխանցել բարի լուրը։

Մտերիմ ընկերոջս հարսնիքին նախորդող օրերուն, 
բծախնդրութեամբ պատրաստեցինք սեղանը՝ երկու 

հարիւր հիւրերու համար։ Ուրախ ակնկալութեամբ՝ քանի մը 
ժամ տուինք՝ ծալելով սեղանի անձեռոցները, դասաւորելով 
դգալ պատարաքաղներն ու դանակները, շտկելով սեղանի 
ծածկոցները եւ դասաւորելով ծաղիկները։ Բոլոր այդ 
աշխատանքի աւարտին, անհամբեր կը սպասէինք, որ հիւրերը 
գային եւ վայելէին զայն։ Բայց երբ շատ տեղեր մնացին 
դատարկ, մենք խոր ափսոսանք ունեցանք։

Յիսուս՝ նման պատմութիւն մը բաժնեկցեցաւ քանի մը 
Փարիսեցիներու հետ՝ երբ իրարու հետ ընթրիք ըրին (Ղուկ. 
14. 15–20)։ Ան նկարագրեց մարդ մը, որ սիրով ծրագրած էր 
մեծ ճաշկերոյթ մը՝ շատերու համար, սակայն քիչե´ր եկան 
եւ չեկողները՝ տուին անտեղի պատճառաբանութիւններ։ 
Մարդը զայրացա´ւ՝ իրենց մերժումին համար։ Ան իր 
հրաւէրը ընդարձակեց հասարակութենէ վտարուածներուն՝ 
«աղքատներուն, պակասաւորներուն, կոյրերուն եւ կաղերուն» 
(հմ. 21)։ Երբ տակաւին տե´ղ կար, անոր ծառաները գացին 
ճամբաներուն գլուխներն ու ցանկապատերը, «հարկադրելու 
մարդիկ որ գան» (հմ. 23)։

Այս առակը՝ մեզի կը յիշեցնէ, որ շատեր՝ Աստուծոյ ընտրեալ 
ժողովուրդէն՝ մերժեցին Յիսուսի՝ որպէս իրենց Մեսիան եւ 
մերժեցին Իր Արքայութեան մէջ մտնելու Իր տուած հրաւէրը 
(Յովհն. 1. 11)։ Տարօրինակ մերժումին դիմաց, Աստուած բացաւ 
Իր հրաւէրը նաեւ հեթանոսներուն համար՝ այն մարդոց համար, 
որոնք Հրեայ ժառանգութենէն չէին։ Անոնք՝ որոնք հաւատքով 
ընդունեցին Յիսուսին, ողջունելի են Աստուծոյ արքայութեան 
ճաշկերոյթին, անկախ անկէ՝ թէ աշխարհը որքա՞ն արժանի կը 
կարծէ։ Հրաւէրը մինչեւ այսօր՝ բա´ց է։

ԱՌԱՏԱՁԵՌՆՈՒԹԵԱՆ ԺԱՌԱՆԳՈՒԹԻՒՆԸ

astoua^a<ounce mhk tarouan mh+  |  Առակաց 8-9 – Բ. Կորնթացիս 3

Աղօթք - Սիրելի Հա´յր, կը խնդրե´մ ՝օգնէ´ ինծի ապրելու 
առատաձեռնութիւնը։ Ամէն։

Որո՞ւ նուիրատու եւ հաւատարիմ կեանքի օրինակը օգնած է քեզի։ 
Ինչպէ՞ս կրնաս այսօր գործնականօրէն օգնե´լ ուրիշներուն։

Թէեւ մենք ապրած չենք մեր մօր կողմէ՝ մե´ծ հօր եւ մե´ծ 
մօր հետ նոյն նահանգին մէջ, ես երախտապարտ եմ, որ 

զիրենք լաւ ճանչցայ։ Անոնք պարբերաբար եկած են Քօլօրատօ՝ 
(Colorado) մեզ տեսնելու համար եւ մեզի համար հաճելի էր՝ 
զիրենք այցելել Գալիֆորնիայի մէջ։ Երբ քոյրս եւ ես մեծցանք, 
մեր զրոյցը մեծ հայրիկին եւ մեծ մայրիկին հետ ընդլայնեցաւ 
մանկական խաղի նիւթերէն՝ նիւթական հարցեր եւ լուրջ 
քննարկումներ ներառելով։ Անոնք մեզի բացատրեցին, որ 
կ՛ուզեն իրենց միջոցները մեզի հետ բաժնեկցիլ՝ մինչ տակաւի 
ողջ են, բայց իրենց ունեցածին մեծ մասը՝ պիտի տրուի 
բարեգործութեան՝ իրենց մահուան ժամանակ։

Իրականութեան մէջ, մեր մեծ ծնողները շատ առատաձեռն 
էին մեզի հանդէպ՝ իրենց կեանքին ընթացքին։ Երբ անոնք 
մահացան, ես անկեղծ ուրախացայ տեսնելով, որ իրենց 
մնացած միջոցները տրամադրուեցան ուրիշներուն։ Երբ 
իրենց իրական կեանքի օրինակը համեմատեմ՝ Սաղմոս 
13․ 22-ի խօսքերուն հետ, թէ «բարի մարդը իր թոռներուն 
ժառանգութիւն կը թողու», ես կը տեսնե´մ, որ անոնց 
ժառանգութիւնը ինծի համար աւելի լայն տեսանկիւն է։ Մենք 
պէտք չէ ապրինք եսասէր կերպով, այլ հոգ տանինք՝ անոնց 
համար, որոնք մեզմէ վերջ կու գան։

Մենք բոլորս պիտի չունենանք նիւթական հարստութիւն՝ 
փոխանցելու մեր ապագայ սերունդներուն։ Սակայն, 
ընտրելով ըլլալ առատաձեռն՝ ուրիշներուն հանդէպ, ինչպէս 
մեր ունեցած միջոցներով, նոյնիսկ միայն ժամանակ եւ 
ուշադրութիւն տրամադրելով, մեր զաւակները (եւ անոնց 
զաւակները) կը ստանան անգնահատելի ժառանգութիւն 
մը՝ առատաձեռնութեան ժառանգութիւն։ Երբ մենք մեր 
կարիքներուն համար կախեալ ենք Աստուծմէ, կրնանք 
բաժնեկցիլ՝ թէ մեր հաւատքը, եւ թէ մեր միջոցները ուրիշներու 
հետ։

Բարի մարդը իր թոռներուն ժառանգութիւն կը թողու։ [Առ. 13. 22]

Իրիկունը լաց կա´յ, բայց առտուն` ցնծութիւն։ [Սաղմ. 30. 5]

ԱՍՏՈՒԱԾԱՅԻՆ ՄԽԻԹԱՐՈՒԹԻՒՆ

astoua^a<ounce mhk tarouan mh+  |  Առակաց 10-12 – Բ. Կորնթացիս 4

Աղօթք - Սիրելի՛ Աստուա´ծ, շնորհակալ եմ Քո´ւ տուած 
մխիթարութեանդ համար։ Ամէն։

Ե՞րբ ունացար Աստուծոյ մխիթարութեան փորձառութիւնը։ Ինչպէ՞ս 
կրնաս այսօ´ր ստանալ Անոր մխիթարութիւնը։

Թափող ջուրին հնչիւնը՝ հաստատե´ց, որ արդեն հասած եմ 
Նիու Եօրքի (New York) 9/11 Յիշատակի Աւազաններուն, 

վա´յր մը՝ որ մինչ այդ խուսափած էի այցելել՝ վախնալով, որ 
տագնապ եւ տխրութիւն պիտի տար ինծի՝ տեսնելով ա´յն, 
ինչ որ տեղի ունեցաւ այդ ողբերգական օրը՝ 2001-ին։ Ես 
շրջեցայ երկու մեծ արտացոլման աւազաններուն շուրջը, 
որոնք կը գտնուին այնտեղ, ուր նախապէս կանգնած էին 
Զոյգ Աշտարակները։ Ամէն մեռնողի անունը՝ պատերուն վրայ 
փորագրուած տեսնելը, խորապէս յուզիչ եւ զգացական էր, 
որոշներու վրայ ալ՝ ծաղիկներ դրուած էին՝ սիրելիներու կողմէ։

Ես Մէնհեթթըն (Manhattan) էի՝ 9/11-ի առաւօտեան, բայց 
բարեբախտաբար՝ Աշխարհի Արեւտուրի Կեդրոնին մօտը չէի։ 
Փաստօրէն, որպէս Նիու Եօրքի տեղացի, ողբերգութիւնը շատ 
մօտ էր։ Վերջապէս հասա´յ ճի´շդ վայրը, սակայն տագնապի 
կամ վախի մէջ չէի։ Զգացի խաղաղութիւն՝ կանգնած այնտեղ 
եւ յիշեցի Աստուծոյ աջակցող շնորհքը։ Այդ խաղաղութիւնը 
պարգեւ մըն էր Աստուծմէ, որ գիտէ մեզ մխիթարել։

Երբ կը կարդանք Սաղմոսները, կը տեսնե´նք, որ Դաւիթ 
ալ տխրութեան, վախի եւ ցաւի փորձառութիւնը ունեցաւ, 
բայց նաեւ Աստուածային մխիթարութիւն ստացաւ։ Սաղմոս 
30-ին մէջ ան կը գրէ․ «Քեզի աղաղակեցի, Եւ զիս բուժեցիր» 
(հմ. 2)։ «Իրիկունը լաց կա´յ, բայց առտուն` ցնծութիւն» (հմ. 
5)։ Աստուած Դաւիթի «կոծը պարի փոխեց» եւ «քուրձը իրմէ 
հանեց եւ զինք ուրախութեամբ գօտեւորեց» (հմ. 11)։

Երբ զգանք՝ տագնապ, կորուստ կամ ցաւ, նայի´նք ամեն 
մխիթարութեան Աստուծոյ, որ մօտ է կոտրած սիրտերուն եւ 
շնորհակալութիւն յայտնենք Անոր, ինչպէս ըրաւ Դաւիթ․ «Ո´վ 
Տէր, իմ Աստուա´ծս, քեզ յաւիտեան պիտի ներբողեմ» (Սաղմ. 
30․ 12)։

ՅԱՐԱՏԵՒԵԼ ԴԷՊԻ ՈՒՐԱԽՈՒԹԻՒՆ

astoua^a<ounce mhk tarouan mh+  |  Առակաց 13-15 – Բ. Կորնթացիս 5

Աղօթք - Շնորհակալ եմ Քեզի, սիրելի՛ Յիսո´ւս, որ ինծի համար մինչեւ 
խաչը յարատեւեցիր։ Դուն կու տաս ամենամեծ երջանկութիւնը։ Ամէն։
Ինչպէ՞ս կը քաջալերէ քեզ այն գիտակցութիւնը, որ Աստուած կրնայ 
բարիք բերել մեր ամենադժուար պարագաներէն։ Ի՞նչն է, որ այսօր 

ամենաշատը կը սպասես Իր կողմէ։

Մեր տան մուտքին տանող աղիւսէ շինուած աստիճաններուն 
մէկ անկիւնը՝ ծաղկած է փոքրիկ, դիմացկուն կարմիր 

պեկոնիա (begonia) ծաղիկի մը տեսակը։ Մենք զայն 
չենք տնկած․ հաւանաբար սերմ մը ինկած է՝ կախուած 
ծաղկամանէն։ Բայց մենք ձգած ենք, որ մնայ եւ ըլլայ՝ ուրա´խ 
յիշեցում մը կնոջս ու ինծի համար, որ յարատեւութիւնը 
գեղեցիկ բան մըն է։

Յակոբոս առաքեալ աւելի խոր ու գեղեցիկ քաջալերութիւն 
մը կու տայ յարատեւելու, մանաւանդ անոնց, որոնք Յիսուսի 
հանդէպ իրենց հաւատքին համար դիմադրութիւն կը կրեն․ 
«Բոլորովին ուրախութի´ւն համարեցէք` երբ զանազան 
փորձութիւններու մէջ իյնաք, գիտնալով թէ ձեր հաւատքին 
փորձը համբերութիւն կ՚իրագործէ» (Յակ. 1․ 2–3)։

Բոլորովի՞ն ուրախութիւն։ Մենք դժուար կ’ընդունինք այս 
խօսքերը, բայց առաքեալը առաջ կը նայի այն ճշմարտութեան, 
որ Աստուած ամէն ինչի վրայ է եւ կրնայ բարիք բերել՝ նո´յնիսկ 
դժուար հանգամանքներէ։ Յակոբոս կը լրացնէ միտքը․ 
«Երանի՛ այն մարդուն` որ կը տոկայ փորձութեան. որովհետեւ 
… պիտի ստանայ կեանքի պսակը, որ Տէրը խոստացաւ զինք 
սիրողներուն» (հմ. 12)։ «Երանելի» բառը նոյնն է, որ Յիսուս 
կ՛օգտագործէ Երանելիներուն մէջ (Մատթ. 5․ 4–12), եւ ան իր 
մէջ կը կրէ նաեւ «երջանիկ» ըլլալու իմաստը։

Ինչ որ ալ դիմագրաւենք՝ հոգեւոր պայքարներ՝ թէ կեանքի 
ծանր փորձութիւններ, Աստուած մեզ պիտի պահէ Իր սիրոյն 
մէջ եւ օր մը, Իր ողորմութեամբ, պիտի պարգեւատրէ մեզ Իր 
ուրախութեան գեղեցկութեամբ։

Երանի՛ այն մարդուն` որ կը տոկայ փորձութեան։ [Յակ. 1. 12]

Ճամբայ կայ` որ մարդուն ուղիղ կը թուի, բայց անոր 
վերջաւորութիւնը մահուան ճամբան է։ [Առ.  16. 25]

ՄԱՀԱՑՈՒ ՇՓՈԹՈՒԹԻՒՆ

astoua^a<ounce mhk tarouan mh+  |  Առակաց 16-18 – Բ. Կորնթացիս 6

Աղօթք - Սիրելի Աստուա´ծ, Քու իմաստութեանդ կարիքը ունիմ։ Կը 
խնդրե´մ՝ ցո´յց տուր ինծի շփոթէն դուրս գալու եւ երթալու դէպի կեանք 

առաջնորդող ճամբան։ Ամէն։
Ե՞րբ սխալ ընկալումը քեզ շփոթութեան մղած է։ Ինչպէ՞ս Աստուծոյ 

իմաստութիւնը աւելի լաւ ճամբայ մը կը ցուցնէ։

Բարձր տոփիւն մը լսուեցաւ՝ այն դասարանին պատուհանէն, 
ուր ես կը դասաւանդէի ու աշակերտները վախցան։ Ապա՝ 

դարձեալ մէկ ուրիշ տոփիւն մը։ Թռչուն մը՝ ամբողջ ուժով 
ապակիին զառնուելով՝ ետ ցատկեց, սակայն նորեն փորձեց՝ ու 
դարձեալ զառնուեցաւ։ Յետո´յ կարդացի, թէ միայն Միացեալ 
Նահանգներուն մէջ՝ տարեկան մէ´կ միլիառէ աւելի թռչուններ 
կը մեռնին պատուհաններու զառնուելով։ Բախումները կը 
պատահին, երբ անոնք ապակիէն ներս բուսականութեան 
արտացոլումը կը տեսնեն ու անոր ետեւէն կը նետուին՝ 
կարծելով թէ կերակուր կամ բոյն շինելու նիւթ կը տեսնեն։ 
Երբեմն ալ իրենց սեփական արտացոլումը կը տեսնեն ու կը 
կարծեն թէ ուրիշ թռչուն մը պէտք է հեռացնեն։ Անոնք վստահ են, 
որ յստակ կը տեսնեն, բայց իրականութեան մէջ շփոթուած են։

Վտանգաւոր է մտածել, որ մենք միշտ ճշմարտութիւնը 
կը տեսնենք՝ թէ մեր կեանքին մասին ներքին յստակութիւն 
ունինք։ Իրականութեան մէջ սակայն՝ մահացու շփոթի մէջ 
կը գտնուինք եւ յաճախ կը փաստենք, թէ մեր իսկ ամենալաւ 
իմաստութիւնը—երբ ինքն իրեն ձգուած է—վերջ ի վերջոյ 
տառապանքի կը տանի։ «Ճամբայ կայ` որ մարդուն ուղիղ կը 
թուի», կ’ըսէ Առակաց գիրքը, «բայց անոր վերջաւորութիւնը 
մահուան ճամբան է » (16․ 25)։ Մենք կը կարծենք թէ իրականը 
կը տեսնենք, բայց շատ անգամ՝ շփոթած ենք։ Նոյնի´սկ մեր 
ամենասուր ըմբռնումը՝ սխալ ընկալումներով լեցուն է եւ 
մեր ամենայստակ տեսիլքը՝ մթագնած, անկատար եւ յաճախ 
կործանարար է։

Ահա թէ ինչո՛ւ մեզի պէտք է Աստուծոյ իմաստութիւնը 
(հմ․ 20-21)։ Մենք պէտք ունինք Անոր, որ ճշմարտութիւնը 
լուսաւորէ եւ մեզ առաջնորդէ դէպի իրականը։ Ան պէտք է 
մեզ դուրս բերէ մեր մահացու շփոթէն եւ առաջնորդէ՝ դէպի 
ամբողջութիւն ու կեանք։

ՕԳՆՈՂ ԱՍՏՈՒԱԾԸ

astoua^a<ounce mhk tarouan mh+  |  Առակաց 19-21 – Բ. Կորնթացիս 7

Աղօթք - Կը խնդրե´մ՝ օգնէ՛ ինծի, սիրառատ Աստուա´ծ։ Միշտ Քու 
ողորմութեանդ կարիքը ունիմ։ Կը բերե´մ սիրտիս բեռները Քեզի՝ այս 

պահուն։ Ամէն։
Ինչպէ՞ս կրնաս սորվիլ քու յուսահատ աղաղակներդ Աստուծոյ հետ 

բաժնել։ Ո՞ր յուսահատ աղօթքը թերեւս հիմա պէտք է ընես։

Իր ինը տարեկան որդին ճամբար տանելու ընթացքին, մայր 
մը սխալ շրջադարձ ըրաւ ու կորսուեցաւ․ ինքնաշարժը 

կանգ առաւ Քալիֆորնիայի Սիէռա Նեւատա (Sierra Nevada) 
լեռներուն մէջ գտնուող գիւղական անտառային ճամբու 
մը վրայ։ Տարածքը շատ հեռաւոր ըլլալուն պատճառով՝ իր 
GPS-ը եւ հեռաձայնը դադրեցան գործելէ, եւ անոնք չկրցան 
իրենց ետ դարձի ճամբան գտնել։ Աւելի քան քսանչորս ժամ 
այնտեղ արգելափակուած մնալէ եւ գիշերը ինքնաշարժին 
մէջ անցընելէ ետք, յուսահատ՝ սկսան քալել։ Ճամբուն վրայ 
թուղթեր ձգեցին՝ գրելով․ «ՕԳՆՈՒԹԻՒՆ։ Ես ու որդիս այստեղ 
արգելափակուած ենք, կապ չունինք եւ չենք կրնար 9-1-1 
զանգել»։ Քանի որ ժամանակին ճամբար չհասան, որոնումի եւ 
փրկութեան խումբերը սկսան զիրենք փնտռել։ Անոնք գտան 
ինքնաշարժը, թուղթերը եւ ապա շուտով գտան նաեւ՝ զանոնք։

Իսրայէլացիները յուսահատ՝ Աստուծոյ դիմեցին 
օգնութեան համար, որովհետեւ Եգիպտացիները խիստ 
կերպով կ’անարգէին զիրենք եւ ստրկութեան ենթարկած էին 
(Ել. 1․ 11-12)։ Անողոք կերպով աշխատցնելով՝ «բրտութեամբ 
ծառայեցուցին. անոնց կեանքը տաժանելի ստրկութեամբ 
ամէն տեսակ ծառայութեամբ կը դառնացնէին» (հմ․ 13-14)։ 
Իսրայէլացիները թերեւս կը մտածէին, թէ արդեօք պիտի 
կարենա՞ն ողջ մնալ այդ դաժանութենէն։ Բայց Աստուած լսեց 
անոնց աղաղակը եւ Մովսէսը բարձրացուց՝ զիրենք ազատելու 
համար (3․ 4-10)։ Վերջապէ´ս՝ Աստուած անոր միջոցով՝ փրկեց 
զիրենք եւ դուրս հանեց Եգիպտոսէն (տե´ս Ել. 14-15)։

Անկախ այն բանէն՝ մոլորա´ծ կը զգանք, թէ չարաշահուա´ծ, 
Աստուած միշտ մօտ է, եւ Իր ականջը բաց է մեր աղաղակներուն։ 
Իր ժամանակին եւ Իր ճամբով, Ան պիտի ղրկէ այն օգնութիւնը, 
որու կարիքը ունինք։

Իսրայէլի որդիները ստրկութեան պատճառով հառաչեցին 
եւ աղաղակեցին, ու անոնց աղաղակը Աստուծոյ 
բարձրացաւ։ [Ել. 2. 23]



o Եփեսացիս 4. 1-6 :R:Q<ABJI  |  S:PT:MB:R 15

Համբերատարութեամբ, սիրով իրարու հանդուրժելով։ [Եփ. 4. 2]

ՀԱՄԲԵՐԱՏԱՐ ԵՂԻՐ

astoua^a<ounce mhk tarouan mh+  |  Առակաց 22-24 – Բ. Կորնթացիս 7

Աղօթք - Սիրելի՛ Յիսո´ւս, կ’ուզեմ համբերատար ըլլալ։ Օգնէ՛ իմ 
անհամբերութեանս։ Ամէն։

Ո՞վ են երկու մարդիկը, որոնց հանդէպ գրեթէ կամ բոլորովին 
համբերութիւն չունիս։ Այս շաբաթ ինչպէ՞ս պիտի ցուցնես անոնց 

հանդէպ համբերութիւն։ Ուստի աղօթէ´։

Շիրօ Օկունի (Shiro Oguni)՝ անգամ մը այցելեց մեծահ-
ասակներու խնամքի տուն մը, ուր կը բնակէին մտագա-

րութենէ (dementia) տառապող մարդիկ։ Հասարակութեան 
շարժումէն ու ձայնէն անոնց մեկուսացումը տեսնելով՝ սիրտը 
կոտրուեցաւ, եւ զգաց, թէ անպայման պէտք է աւելի լաւ 
միջոց մը ըլլայ։ Օկունիի ստեղծագործ հանճարը՝ առաջնորդեց 
ա´յն գաղափարին, որ այսօր ճանչցուած է որպէս՝ «Սխալ 
Պատուէրներու Ճաշարան»—իրական ճաշարան մը, բայց 
այն առանձնայատկութեամբ՝ սպասաւորները բոլորն ալ 
յիշողութեան խնդիր ունին։ Այո՛, ճիշդ կարդացի՛ր։ Այն 
դերակատարումը, որ ուժեղ յիշողութիւն կը պահանջէ, կը 
կատարեն մարդիկ, որոնք ճի´շդ այդ մարզին մէջ դժուարութիւն 
ունին։ Բնականաբար, սովորական գործի տեսանկիւնէն՝ 
արդիւնքները գոհացուցիչ չէին․ ժամանակի 37 տոկոսին, հիւրերը 
չստացան ա´յն, ինչ որ պատուիրած էին։ Բայց հիւրերը այդպիսի 
սխալներու կը սպասեն, ուստի կը հասկնան պարագան։ Այս 
«անակնկալներուն» կը յաջորդեն ներողութիւններ ու անկեղծ 
ծիծաղ, եւ յաճախորդները երջանիկ կը հեռանան։

Պօղոս կը գրէ․ «Համբերատար եղէ՛ք» (Եփ. 4․ 2)։ Մենք 
բոլորս ալ գիտենք, թէ ասիկա շատ աւելի դիւրին է ըսել, 
քան ընել, որովհետեւ կը պահանջէ իրարու համբերել՝ բառ 
մը, որ կրնայ նշանակել «կրել», «տանիլ», կամ «զօրակցիլ»։ 
Այլ խօսքով՝ ջանք կը պահանջուի։ Սակայն եթէ այդ ջանքին 
աղբիւրը Աստուծոյ սէրը ըլլայ եւ ո´չ թէ մեր սեփական ուժը, 
բեռը կը թեթեւնայ եւ կեանքը կը դառնայ թեթեւ եւ ուրախ՝ 
լեցուն անակնկալներով, ներողութիւններով եւ նոյնիսկ 
ծիծաղով։ Կեանքի այս ձեւին մէջ գուցէ չստանաս այն, ինչ 
որ խնդրած էիր, բայց վերջաւորութեան կը ստանաս ա´յն, 
ինչ որ մենք բոլորս իսկապէս կը փափաքինք՝ «ընթացքը 
արժանավայել ըլլայ այն կոչումին` որով կանչուեցանք» (հմ․ 1)։

ՅԱՒԻՏԵՆԱԿԱՆՈՒԹԻՒՆ ԱՍՏՈՒԾՈՅ ՀԵՏ

astoua^a<ounce mhk tarouan mh+  |  Առակաց 25-26 – Բ. Կորնթացիս 9

Աղօթք - Սիրելի Աստուա´ծ, կը խնդրե´մ՝ օգնէ´ ինծի իմաստուն 
արձագանգ եւ ուղղում տալու ու ընդունելու՝ որպէս Քու շնորհքիդ 

պարգեւներ։ Ամէն։
Ինչպէ՞ս կը հակադարձես «Դագաղի Ակումբ» գաղափարին։ Ի՞նչ 

կրնաս այսօր ընել՝ Աստուծոյ հետ կեանքն ու յաւիտենականութիւնը 
տօնելու համար։

Անգլիոյ հարաւային ափին, Քէյթ (Kate) անունով երկու 
կիներ կը ղեկավարէն «Դագաղի Ակումբ»-ը։ Անոնք այս 

վայրը ստեղծեցին, որպէսզի մարդիկ կարենան պատրաստուիլ 
իրենց ապագայ մահուան՝ իրենց դագաղները ընտրելով եւ 
զարդարելով։ Քէյթերէն մէկուն հայրը մահացաւ, երբ ան 
տասներեք տարեկան էր, եւ ան ըսաւ․ «Սարսափելի էր։ Ո´չ 
մէկը կ’ուզէր մահուան մասին խօսիլ»։ Անոնց ակումբը փորձ 
մըն է՝ բնական դարձնելու այն փորձառութիւնը, որուն բոլորս 
ալ օր մը պիտի հանդիպինք։

Մահը կրնայ «սովորական» նկատուիլ, քանի որ ան 
պիտի պատահի բոլորին։ Բայց Յիսուսը սիրող եւ Անոր 
ծառայող մարդերը՝ կրնան իրենց մահուան պատրաստուիլ՝ 
առանց վախի, ինչպէս կը տեսնենք Յիսուսի զրոյցին մէջ Իր 
սիրելի բարեկամ՝ Մարթայի հետ, եղբօրը մահէն ետք։ Յիսուս 
խոստացաւ անոր, թէ Ղազարոս «յարութիւն պիտի առնէ» 
(Յովհ. 11․ 23)։ Ան ըսաւ, թէ Ինք է «յարութիւնը եւ կեանքը», 
եւ թէ «Ա´ն որ կը հաւատայ ինծի, թէեւ մեռնի` պիտի ապրի. եւ 
ո´վ որ կ՚ապրի եւ կը հաւատայ ինծի, յաւիտեա´ն պիտի չմեռնի» 
(հմ․ 25-26)։ Մարթա պատասխանեց՝ Նոր Կտակարանին մէջ 
եղած հաւատքի համար եղած քիչ խոստովանութիւններէն 
մէկը կատարելով, թէ Յիսուս Մեսիան է, Աստուծոյ Որդին (հմ․ 
27)։ Ան հաւատաց։

Գուցէ մենք պատրաստ չե´նք մեր սեփական դագաղները 
զարդարելու, բայց բոլորս ալ կրնանք մահուան պատրաստուիլ՝ 
մեր յոյսը Աստուծոյ վրայ դնելով եւ վստահելով այն 
փրկութեան, որ Յիսուս կը շնորհէ։ Գիտնալը, թէ մահէն ետք 
պիտի շարունակենք ապրիլ, մեզի իսկական մխիթարութիւն, 
յոյս եւ խաղաղութիւն կը պարգեւէ։ Կրնանք Մարթայի հետ 
միասին հաւատալ, թէ Յիսուս Մեսիան է՝ Փրկիչը։

Ո´վ որ կ՚ապրի եւ կը հաւատայ ինծի, յաւիտեա´ն պիտի 
չմեռնի։ [Յովհ. 11. 26]

Մենք պիտի չկարենանք պարիսպը կառուցանել … յիշեցէ´ք 
Տէրը` որ մեծ ու ահեղ է։ [Նէ. 4. 10, 14]

ՆԱՅԷ´ ԱՍՏՈՒԾՈՅ

astoua^a<ounce mhk tarouan mh+  |  Առակաց 27-29 – Բ. Կորնթացիս 10

Աղօթք - Ամենազօր եւ ամենասէր Աստուած, որքան ալ մեծ ըլլայ 
պարտականութիւնս, կրնամ վստահիլ Քու օգնութեանդ ու 

զօրութեանդ։ Կը խնդրե´մ՝ սորվեցուր ինծի միշտ Քեզի վստահիլ։ Ամէն։
Ի՞նչ դժուարութիւններ կը դիմագրաւես։ Ի՞նչը պիտի օգնէ քեզի 

աչքերդ Աստուծոյ վրայ պահելու եւ ի՞նչ պիտի աղօթես։

Էլիզը (Elise) զգաց, թէ խուճապը կը բարձրանայ։ Գիրքին 
էջադրութիւնը յաջորդ օրը պէտք է յանձնուի, բայց 

տպարանը մերժած էր լուսանկարները։ Կրնար օրեր տեւել՝ 
խնդիրը կարգի բերելու համար։

«Մի՛ մտահոգուիր», ըսաւ իր ամուսինը՝ Սէմ (Sam)։ 
«Եկո´ւր Աստուծմէ օգնութիւն խնդրենք։ Ապա՝ ամբողջ գիշեր 
կ’աշխատինք։ Այս համակարգչային ծրագիրը թերեւս օգնէ, որ 
լուսանկարները շուտով աւելցնենք»։

Երբ աղօթեցին, Էլիզ սկսաւ աւելի վստահ զգալ։ 
«Պարզապէս շարունակէ՛ դէպի Աստուած նայիլ», ըսաւ ինքն 
իրեն։ Աստուծմէ տրուած այս խաղաղութեամբ եւ Սէմի 
գործնական առաջարկով, գործի անցաւ—եւ ժամանակին 
աւարտեց պարտականութիւնը։

Այդ ընթացքին՝ Էլիզ՝ յիշե´ց Իսրայէլացիներու հսկայ 
առաջադրանքը՝ իրենց քաղաքին պարիսպը վերաշինելու (Նէ. 
4)։ Իբրեւ թէ դժուարութիւնը բաւարար չըլլար, թշնամիները կը 
ծաղրէին զիրենք եւ կը դաւադրէին՝ իրենց գործը խափանելու 
համար։ Բայց Նէեմիան քաջալերեց զիրենք, որ շարունակ 
նային դէպի Աստուած։ «Մենք պիտի չկարենանք պարիսպը 
կառուցանել», ըսաւ ան։ «Յիշեցէ´ք Տէրը` որ մեծ ու ահեղ է» 
(հմ․ 10, 14)։ Ապա ան տեղադրեց մարդիկը՝ ոմանք աշխատելու 
պարիսպին վրայ, ուրիշներ՝ յարձակողներէ պաշտպանելու 
համար, իսկ առաջնորդները՝ անոնց ետեւը (հմ․ 16)։ Ան 
նաեւ քաջալերեց զիրենք՝ ըսելով․ «Մեր Աստուա՛ծը պիտի 
պատերազմի մեզի համար » (հմ․ 20)։

Երբ ալ դիմագրաւենք ճնշիչ դժուարութիւններ, եկէ՛ք 
շարունակենք նայիլ Աստուծոյ՝ օգնութեան եւ զօրութեան 
համար։ Կրնանք աղօթել՝ իմաստութիւն խնդրելով գործնական 
լուծումներ գտնելու, անհրաժեշտ քայլերը առնելու եւ 
արդիւնքը—ինչ ալ որ ըլլայ—Աստուծոյ վստահելու համար։

ԽՆԴՐԵ´Լ ԱՍՏՈՒԾՈՅ ԹԱԳԱՒՈՐՈՒԹԻՒՆԸ

astoua^a<ounce mhk tarouan mh+  |  Առակաց 30-31 – Բ. Կորնթացիս 11. 1-15

Աղօթք - Սիրելի՛ Աստուա´ծ, կը խնդրե´մ՝ օգնէ՛ ինծի ամէն օր խնդրելու 
Քու արքայութիւնդ, գիտնալով, որ Դուն կ’ուզես իմ կարիքներս հոգալ։ 

Ամէն։
Ինչպէ՞ս՝ գիտնալը, որ Աստուած ներկայ է քու օրերուդ եւ գիշերնե-

րուդ մէջ, կ’օգնէ քեզի՝ մտահոգութիւններդ լուծելու։ Ինչպէ՞ս կրնաս 
այսօր հետեւիլ «ժապաւէնին», որ գտնես Աստուծոյ ներկայութիւնը։

Իմ փոքր թոռնիկս՝ գիշերը կ’ացնէր մեր նոր տան մէջ, 
իրեն անծանօթ անկողինի մը մէջ։ Ան ծիծաղեցաւ 

ոգեւորութենէն, երբ մենք ընթերցեցինք գիրքեր՝ հոյամողեսի 
(dinosaur) վրանին տակ, որ ես դրած էի իր հանգստաւէտ 
բարձին վերեւ, բայց երբ քունի ժամանակ եկաւ, անոր աչքերը 
լայնացան մտահոգութենէն։ «Ինչպէ՞ս պիտի գտնեմ քեզ, եթէ 
քու կարիքդ ունենամ», հարցուց ան։ Միտք մը ծագեցաւ, եւ ես 
առի ժապաւէնի պատատ մը՝ պահարանին մէջ եղող նուէրներ 
ծրարելու կոյտէն։ Միասին երկարեցինք ժապաւէնը՝ իր 
անկողինէն, գետնին վրայ՝ անցնելով միջանցքէն եւ հասանք 
մինջեւ իմ սենեակս։ «Մի՛ մտահոգուիր», ըսի ես։ «Եթէ գիշերը 
իմ կարիքս ունենաս, հետեւիր ժապաւէնին եւ կը գտնես զի´ս»։ 
Ան արձագանքեց՝ մեծ ուրախութեամբ։

Մատթէոս 6-ին մէջ Յիսուս ուղղակի կը խօսի մեր 
մտահոգուելու պայքարին մասին, խորհելով՝ թէ ի՞նչ պիտի 
ուտենք եւ ի՞նչ պիտի խմենք, եւ թէ ի՞նչ պիտի հագնինք (հմ․ 
25)։ «Մտահոգուիլ» բառին թարգմանուած Յունարէն արմատը՝ 
կը նշանակէ երկու կողմերով պատռուիլ՝ հաւատք ընդդէմ 
ինքնավստահութեան։ 33-րդ համարին մէջ Յիսուս կու տայ 
լուծումը մտահոգութեան համար․ «Նախ խնդրեցէ´ք Աստուծոյ 
թագաւորութիւնն ու անոր արդարութիւնը, եւ այդ բոլոր 
բաներն ալ պիտի տրուին ձեզի»։ Սա´ մեզի մարտահրաւէր մըն 
է՝ ընտրելու եւ հետեւելու այն միակ ուղղութեան, որ ուղղակի 
կը տանի Իր սրտին։

Երբ մենք պայքարինք մտահոգութիւններու հետ, կրնանք 
հետեւիլ «ժապաւէնին», որ կը տանի մեզի դէպի Աստուծոյ 
արքայութիւնը, Իր ճամբաները եւ Իր ներկայութիւնը, 
գիտնալով՝ որ Ան պիտի պարգեւէ բոլոր ա´յն, ինչ մեզի պէտք է։

Նախ խնդրեցէ´ք Աստուծոյ թագաւորութիւնն ու անոր 
արդարութիւնը, եւ այդ բոլոր բաներն ալ պիտի տրուին ձեզի։ 
[Մատթ. 6. 33]

Ան քու գլուխդ պիտի ջախջախէ, իսկ դուն անոր կրունկը 
պիտի խայթես»։ [Ծն. 3. 15]

ԱՍՏՈՒԾՈՅ ԱԶԱՏԱԳՐՈՒՄԻ ԾՐԱԳԻՐԸ

astoua^a<ounce mhk tarouan mh+  |  Ժաղովողի 1-3 – Բ. Կորնթացիս 11. 16-33

Աղօթք - Երկնաւոր Հա´յր, շնորհակա´լ եմ՝ Քու սիրոյդ եւ զիս փրկելուդ 
համար։ Ամէն։

Ե՞րբ զգացած ես Աստուծոյ ներումը։ Ինչպէ՞ս կ’զգաս, գիտնալ՝ թէ 
Աստուած կը սիրէ քեզ։

Երբ հայր մը լսեց, թէ իր հինգ տարեկան դուստրը՝ ինկած 
է զբօսանաւի չորրորդ յարկէն, որու վրայ կը գտնուէին, 

ան 40 ոտք բարձրութենէն՝ ցատկեց ծովուն մէջ, իր աղջիկը 
ազատելու համար։ Ան կարչած մնաց իր դուստրին ջուրին վրայ 
10 եւ աւելի վայրկեաններ, մինչեւ զբօսանաւի փրկութեան 
խումբը՝ զիրենք անվտանգ վեր բերաւ նաւը։ Երբ հայրը լսեց, 
որ իր դուստրը վտանգի մէջ էր, ան ամէն ինչ աչքը առաւ՝ զինք 
փրկելու համար։

Ամբողջ Աստուածաշունչին մէջ կը տեսնենք, թէ ինչպէ´ս 
մեր երկնաւոր Հայրը սիրով տոգորուած՝ պատրաստ էր 
տալ ամէնը, որպէսզի մեզ փրկէ մեղքերու ովկիանոսին 
մէջ խեղդուելէ։ Աստուած առաջին անգամ յայտնեց Իր 
աստուածային փրկութեան ծրագիրը Եդէմի այգիին մէջ։ 
Երբ Ադամ եւ Եւա օձին մոլուցքին ենթարկուեցան եւ մեղք 
գործեցին, Աստուած անիծեց օձը եւ ըսաւ․ «Քու ու կնոջ միջեւ, 
քու զարմիդ եւ անոր զարմին միջեւ թշնամութիւն պիտի դնեմ: 
Ան քու գլուխդ պիտի ջախջախէ, իսկ դուն անոր կրունկը 
պիտի խայթես» (Ծն. 3․ 15)։ Այս խօսքը կը վերաբերի հոգեւոր 
մարտի՝ Սատանային ու Աստուծոյ զաւակներուն միջեւ, եւ թէ 
ինչպէ՞ս Աստուած Իր որդին, Յիսուսը, պիտի ղրկէ՝ աշխարհը 
ազատելու Իր զոհաբերական մահուան եւ յարութեան միջոցով՝ 
Իր նախատեսուած ժամանակին։

Աստուած պատրաստ էր փրկելու մեզ՝ կարիքը ունենալու 
մեր անդրադառձէն շատ առաջ։ Երբ մենք կը զգանք, թէ մտած 
ենք մեղքի ովկիանոսը, կրնանք քաջալերուիլ եւ յուսալ, որ 
Յիսուս է մեր փրկիչ Աստուածը։ Մենք կրնանք աղաղակել 
Անոր, եւ Ան պիտի փրկէ ու վերականգնէ մեզ։

ԱՍՏՈՒԾՈՅ ԶԱՒԱԿՆԵՐ

astoua^a<ounce mhk tarouan mh+  |  Ժաղովողի 4-6 – Բ. Կորնթացիս 12

Աղօթք - Երկնաւոր Հա´յր, նոյնիսկ երբ չեմ կրնար տեսնել կամ զգալ, 
կը խնդրե´մ օգնէ՛ ինծի յիշելու Քու սիրոյ ճշմարտութիւնը իմ հանդէպ։ 

Ամէն։
Ի՞նչ պատրանքներու հանդիպած ես քու ինքնութեանդ մասին։ 

Ինչպէ՞ս կը քաջալերէ քեզ՝ ա´յն ճշմարտութիւնը, թէ դուն Աստուծոյ 
զաւակն ես։

Տեսողական պատրանքներու իմ սիրած գիրքերէս մէկը՝ 
մի´շտ զիս կը զարմացնէ, երբ պատկերները կը խաբեն 

աչքերս—օրինակ այն նկարը, ուր նոյն երկարութեան երկու 
գիծեր՝ տարբեր չափ ունենալ կը թուին, կամ նշանաւոր 
«անհնարին սանդուխը», ուր չորս սանդուխներ կը թուին՝ 
իրարու կապուած՝ անընդհատ շրջան մը կազմելով։ Երբեմն ալ 
անհանգստացուցիչ է գիտնալը, թէ մենք միշտ չէ´, որ բաներ 
այնպէս կը տեսնենք, ինչպէս որ իրականութեան մէջ են։

Բայց միայն մեր աչքերը չեն, որ մեզ կը խաբեն։ Երբ 
օրական՝ կը բախուինք աշխարհի մոլորեցնող պնդումներուն, 
երբեմն կրնանք պատրանքներու հաւատալ մեր ինքնութեան 
մասին՝ որպէս Աստուծոյ զաւակներ։ Գրող Հէնրի Նուվէն 
(Henri Nouwen) գրած է․ «Յիսուս եկաւ մեզի յայտնելու, թէ 
յաջողութեան, ժողովրդականութեան եւ իշխանութեան վրայ 
հիմնուած ինքնութիւնը՝ սուտ ինքնութիւն է—պատրանք մը»։

Մեր ճշմարիտ ինքնութիւնը—որ հնարաւոր դարձած է 
Աստուծոյ շռայլ սիրոյ շնորհիւ—այն է, որ երբ կ’ընդունինք 
Յիսուսը՝ որպէս մեր Փրկիչը, կը դառնանք «Աստուծոյ 
զաւակներ» (Ա. Յովհ. 3․ 1)։ Ինչպէս Յովհաննէս առաքեալը կը 
նշէ, երբեմն «մեր սիրտը պարսաւէ մեզ» (հմ․ 20), եւ մենք կը 
սկսինք կասկածիլ Աստուծոյ սիրոյն կամ նոյնիսկ հարց տալ, 
թէ արդեօ՞ք իրապէս Անոր կը պատկանինք։ Սակայն «Աստուած 
աւելի մեծ է՝ քան մեր սիրտը եւ գիտէ ամէն բան» (հմ․ 20)։ 
Վնասակար պատրանքներուն խաբուելու փոխարէն, կրնանք 
հաւատալ այն ճշմարտութեան, թէ մենք Աստուծոյ սիրելի 
զաւակներն ենք։

Ինչպիսի՛ պատրանքներու ալ այսօր հանդիպիս քու 
ինքնութեանդ մասին, ամուր բռնէ՛ այն ճշմարտութիւնը, թէ 
դո´ւն Աստուծոյ սիրելի զաւակն ես։

Եթէ մեր սիրտը պարսաւէ մեզ, Աստուած աւելի մեծ է քան մեր 
սիրտը եւ գիտէ ամէն բան։ [Ա. Յովհ. 3. 20]

Մարդը արտաքին երեւոյթին` կը նայի, բայց Տէրը սիրտին կը 
նայի։ [Ա. Թագ. 16. 7]

ՀԱՐՑԻՆ ԽՈՐՔԸ

astoua^a<ounce mhk tarouan mh+  |  Ժաղովողի 7-9 – Բ. Կորնթացիս 13

Աղօթք - Իմաստուն Հա´յր, կը խնդրե´մ ներէ´ ինծի, երբ մարդոց 
շարժառիթները կը դատեմ՝ առա´նց իրենց սրտերուն ճշմարտութիւնը 
գիտնալու։ Օգնէ՛ ինծի այդպիսի դատողութիւնները՝ Քե´զի վստահելու։ 

Ամէն։
Ինչպէ՞ս կը զգաս, երբ մէկը քու մասիդ սխալ ենթադրութիւններ կ’ընէ։ 
Ինչո՞ւ այդքան դիւրին է ուրիշներու մասին ենթադրութիւններ ընելը։

Դասաւանդութեան ճամբորդութեան մը ընթացքին Մոսկուա, 
որոշեցի մետրոն գործածել՝ ճաշելու համար դուրս գալու։ 

Մետրոյի վագոնին մէջ կանգնած՝ սկսայ սուլել, պարզապէս 
որովհետեւ հաճելի առաւօտ մը ունեցած՝ էի դասաւանդելով, եւ 
օրը գեղեցիկ էր։ Ուղեւորները նայեցան ինծի այնպէ´ս, կարծես 
խելագար ըլլայի։ Երբ դպրոց վերադարձայ, գրասենեակի 
աշխատողներէն մէկուն ըսի, թէ մարդիկ այնքան յուսահատ 
ու ընկճուած էին, որ սուլելուս պատճառով կը նայէին ինծի։ 
Ան քաղաքավար պատասխանեց․ «Այո՛, անոնց կեանքը 
շատ դժուար է, բայց այդ պատճառով չէ, որ նայեցան քեզի։ 
Նայեցան, որովհետեւ այստե´ղ հանրային վայրերու մէջ՝ 
սուլելը անքաղաքավար կը նկատուի»։

Երբ ենթադրութիւններ կ’ընենք, զանոնք կը հիմնենք 
արտագին գործօններու վրայ, որոնք շատ անգամ կապ 
չունին այդ պահուն հետ։ Օգտակար է յիշե´լ Դաւիթի՝ իբրեւ 
Իսրայէլի ապագայ թագաւոր ընտրութեան պատմութիւնը։ 
Երբ Սամուէլ մարգարէն կը դիտէր Յեսսէի անդրանիկ որդին, 
մտածեց․ «Անտարակոյս Տէրոջ օծեալը իր առջեւ է» (Ա. Թագ. 
16․ 6)։ Բայց Աստուած ըսաւ Սամուէլին․ «Անոր երեւոյթին ու 
հասակին բարձրութեան մի´ նայիր, քանի որ ես զայն մերժեցի. 
արդարեւ [Աստուած] մարդուն նման չի նայիր, որովհետեւ 
մարդը արտաքին երեւոյթին կը նայի, բայց Տէրը սիրտին կը 
նայի» (հմ․ 7)։

Տեսքին վրայ հիմնուած դատողութիւնները՝ սխալ 
եզրակացութիւններու կը տանին։ Լաւ կ’ընենք դատաստանը 
Աստուծոյ ձգելով։ Ան՝ հարցին էութիւնն ու խորքը կը տեսնէ։

ՋԵՐՄԱՍԻՐՏ ԵԿԵՂԵՑԻՆ

astoua^a<ounce mhk tarouan mh+  |  Ժաղովողի 10-12 – Գաղատացիս 1

Աղօթք - Սիրելի՛ Աստուա´ծ, շնորհակալ եմ՝ Քու եկեղեցիիդ համար, ուր 
կրնամ աւելի ճանչնալ Քեզ եւ քաջալերուիլ։ Ամէն։

Ինչո՞ւ կը կարծես, որ եկեղեցական համայնք ունենալը կարեւոր է։ 
Ինչպէ՞ս կրնայ եկեղեցական գործունէութիւններուն մասնակցիլը՝ 

քեզ քաջալերել։

Երբ մանուկ էի, սիրով կը հետեւէի ընտանիքիս՝ ամէն 
կիրակի առաւօտ եւ երեկոյ եկեղեցի երթալու։ Մեր 

հովիւը՝ ուրախութիւն կ’արտաթորէր եւ միշտ երեխաները կը 
ներառէր պաշտամունքին մէջ—նոյնիսկ քաջալերեց իմ գրելը։ 
Կիրակնօրեայ դպրոցի ուսուցիչներս եւ հովիւը իմ մէջս՝ Սուրբ 
Գրքին սէրը սերմանեցին։ Իսկ կիրակի երեկոները՝ յաճախ 
հիւր խօսող կամ միսիոնար մը կ’ունենայինք, որ սիրտս 
կը շարժէր դէպի առաքելութիւն։ Մեր եկեղեցին իրապէս 
արժանացաւ այն կարգախօսին, որ մեր հովիւը ստեղծած էր․ 
«Ջերմասիրտ Եկեղեցին՝ Պաղջուրի (Coldwater) Ճամբուն 
վրայ»։ Կատարեալ չէր, բայց ընտանիք մըն էինք։ Այդ օրերէն ի 
վեր՝ շարունակած եմ եկեղեցի յաճախել—նոյնիսկ երբ դժուար 
եղած է համապատասխան եկեղեցի մը գտնել—եւ այդ միջոցով 
քաջալերուած եմ ու աճած՝ հաւատքիս մէջ։

Ինչպէս այսօր, առաջին դարու եկեղեցիին մէջ՝ Յիսուսին 
հաւատացողներն ալ կարիք ունէին աջակցութեան ու 
քաջալերանքի, եւ կը գիտակցէին միասին հաւաքուելու 
կարեւորութեան (Գործք 2․ 46)։ Անոնք ընտանիք մըն էին։ 
Միասին կը զօրացնէին զիրար, երբ կեանքը ապրիլն ու 
Աստուծոյ ծառայելը՝ դժուար դառնար։ Կը հաւաքուէին 
աղօթելու, Խօսքը սերտելու, Աստուած փառաբանելու, 
եղբայրական ընկերակցութիւն վայելելու եւ միասին ճաշելու 
համար (հմ․ 42)։ Որպէս արդիւնք՝ Աստուած անոնց թիւը կը 
բազմացնէր (հմ․ 47)։

Նման մտածողութիւն ունեցող եկեղեցի մը գտնելը՝ 
ժամանակ կրնայ առնել, բայց կենսական է։ Կեանքը միայնակ 
դիմագրաւելը դժուար է, եւ ահա թէ ինչո՛ւ Աստուած մեզի 
ընտանիքներ ու համայնքներ տուաւ։ Եկեղեցին հրաշալի տեղ 
մըն է՝ համայնք կառուցելու համար։

Ամէն օր կը յարատեւէին միաբանութեամբ տաճարը երթալու 
մէջ։ [Գործք 2. 46]

Եղբայրնե´ր, չենք ուզեր որ անգէտ ըլլաք ննջեցեալներուն 
մասին, որպէսզի չտրտմիք ինչպէս ուրիշները` որ յոյս չունին։ 
[Ա. Թես. 4. 12]

ՄԽԻԹԱՐՈՒԹԻՒՆ ԱՐՑՈՒՆՔՆԵՐՈՒ ՄԷՋ

astoua^a<ounce mhk tarouan mh+  |  Երգերուն Երգը 1-3 – Գաղատացիս 2

Աղօթք - Սիրելի՛ Յիսո´ւս, շնորհակալ եմ, որ Քեզի հաւատացող իմ 
սիրելիներս ապահով պահուած են Քու գիրկիդ մէջ, եւ օր մը Դուն մեզ 

դարձեալ միասին պիտի բերես։ Ամէն։
Ե՞րբ զգացած ես Քրիստոսի մէջ եղող յոյսին զօրութիւնը։ Ինչպէ՞ս կը 

կարծես, որ այդ յոյսը կը տարբերի աշխարհին գաղափարէն։

Մօրս հեռաձայնը՝ եկաւ գիշերուան մօտ ժամը իննին։ «Հօրդ 
մասին է», ըսաւ ան։ «Ան գնաց»։ Թէեւ օրերէ ի վեր այս 

լուրը կը սպասէի եւ թեթեւութիւն կը զգայինք, որ հայրս այլեւս 
ցաւի մէջ չէր, այսուհանդերձ՝ լուրը ծանր հարուածեց զիս։ 
Յաջորդ օրերուն ու շաբաթներուն շատ լացի, երբ սուգը իր 
ընթացքը առաւ։

Թէեւ հօրս կորուստը բոլորիս համար ծանր էր, 
առանձնապէս դժուար էր անիկա՝ իմ ընտանիքիս այն 
անդամներուն համար, որոնք հաւատացեալ չէին։ Անոնց 
ըմբռնումով հայրս ընդմիշտ կորսուած էր։ Այդ պահուն 
գիտակցեցայ, թէ Յիսուսի հաւատալը՝ ինչպէ՛ս կ’օգնէ մեզի 
սգալու։

Պօղոս այսպէս կը բացատրէ․ «Եթէ կը հաւատանք թէ 
Յիսուս մեռաւ եւ յարութիւն առաւ, նոյնպէս ալ Աստուած 
պիտի բերէ Յիսուսով ննջողները` անոր հետ» (Ա. Թես. 4․ 13)։ 
Այս մէկը պիտի պատահի այն օրը, երբ Ան մեզ պիտի հաւաքէ 
Իր մօտ՝ Իր հետ յաւիտեան ապրելու համար (հմ․ 16-17)։ Պօղոս 
կ’ըսէ այս բոլորը, «որպէսզի չտրտմիք ինչպէս ուրիշները` որ 
յոյս չունին» (հմ․ 12)։ Գիտնալը, թէ օր մը դարձեալ պիտի 
տեսնեմ հօրս, մխիթարութիւն կու տայ արցունքներուս մէջ։

Սուրբ Գիրքը երբէ´ք չի քարոզեր սուգէ զուրկ կորուստ։ 
Նոյնիսկ Յիսուս լացաւ մահացած բարեկամի մը համար, 
հակառակ անոր որ գիտէր, թէ պիտի վերադառնայ կեանքի 
(Յովհ. 11․ 34-44)։ Եւ երբեմն չենք գիտեր, թէ սիրելի անձ 
մը՝ ի՛նչի կը հաւատար իր մահէն առաջ։ Սակայն մեր սուգը 
ապահովութիւն ունի։ Իր շնորհիւ պիտի տեսնենք մեր 
հաւատացեալ սիրելիները դարձեալ, եւ կրնանք ամէն բան 
վստահել Իր խնամքին։

ԽՕՍՔԵՐ ԲԱՐԵԿԱՄՆԵՐԷՆ

astoua^a<ounce mhk tarouan mh+  |  Երգերուն Երգը 4-5 – Գաղատացիս 3

Աղօթք - Հայր, կը խնդրե´մ՝ սորվեցուր ինծի իմաստութեամբ մօտենալ 
ուրիշներուն, երբ անոնց վիշտին մասնակից կ’ըլլամ։ Ամէն։
Ինչպէ՞ս բարեկամ մը քեզ օգնեց դժուար ժամանակի մը 

ընթացքին։ Ինչպէ՞ս կրնաս ուրիշներուն օգնել՝ զգայունութեամբ եւ 
խորաթափանցութեամբ։

Քսանվեց տարեկան հասակիս, երբ Աստուածաշունչի դասի 
մը նստած էի, շփոթած էի։ Իմ դասընկերներէս ոմանց 

մեկնաբանութիւնները քաջալերական չէին։ Կը թուէր, թէ անոնք 
այնքա՜ն շատ խնդիրներ ունէին։ Ուստի ես հարցուցի․ «Եթէ 
մենք քրիստոնեաներ ենք, ինչո՞ւ այսքա՜ն ընկճուած ենք։ Մի՞թէ 
չենք գիտեր, թէ ի վերջոյ այս բոլորը ինչպէ՛ս կը վերջանան»։ Ես 
նկատի ունէի Քրիստոսի մէջ յաւիտենական կեանքի խոստումը, 
բայց նաեւ Աստուածաշունչին մէջ Աստուծոյ խնամքին 
վերաբերող բազմաթիւ խոստումները՝ Իր ժողովուրդին 
հանդէպ։ Դասատուն պարզապէս ժպտաց ու շարունակեց 
դասը։ Բայց իմ խօսքս տարիներ շարունակ ինծի հետ մնաց։

Վերջապէս կեանքը հարուածեց զիս։ Աշխատանք կորսնցնե-
լը, սուգը, հիւանդութիւնը եւ այլ դժուարութիւններ՝ զիս ընկճումի 
հասցուցին։ Այո՛, Աստուծոյ խոստումները մխիթարիչ են եւ 
ճշմարիտ, բա´յց անոնք դիւրին կեանք չեն խոստանար։ Յիսուս 
ըսաւ, թէ մենք «նեղութիւն պիտի ունենանք» (Յովհ. 16․ 33)։

Բնականաբար մենք կը զգանք այդ նեղութիւններուն 
ազդեցութիւնը, ինչպէս Յոբ անունով մարդ մը՝ զգաց։ 
Ան փորձութեան ենթարկուեցաւ, եւ հարուածը ծանր էր․ 
կորսնցուց իր զաւակները, իր ունեցածը եւ իր առողջութիւնը 
(Յոբ 1․ 13-20, 2․ 7)։ Իր բարեկամները եկան զինք այցելելու եւ 
մխիթարելու համար (Յոբ 2․ 11-13)։ Սկիզբը անոնք լուռ կերպով 
զօրակցեցան իրենց բարեկամին՝ նկատելով «որ կոտտանքը 
յոյժ սաստիկ էր» (հմ․ 13)։ Բայց ապա սկսան անօգուտ 
հարցումներ հարցնել՝ ո´չ շատ տարբեր այն հարցումէն, որ ես 
Աստուածաշունչի դասին մէջ տուած էի։

Երբ կը հանդիպինք, մարդոց որոնք դժուարութիւններու 
մէջէն կ’անցնին, Սուրբ Հոգին կ՚օգնէ մեզի՝ սիրով եւ գթասրտու-
թեամբ արձագանգելու։ Իսկ երբ մենք վիշտ կը զգանք, կրնանք 
յիշել Աստուծոյ խոստումներուն մխիթարութիւնը։

Ո´չ մէկը անոր խօսք մը ըսաւ, որովհետեւ տեսան թէ [անոր] 
կոտտանքը յոյժ սաստիկ էր։ [Յոբ 2. 13]

Յովսիայի մնացեալ արարքները, եւ անոր բարեպաշտութիւնը` 
… ահա´ Իսրայէլի եւ Յուդայի Թագաւորներու գիրքին մէջ 
գրուած են։ [Բ. Մնաց. 35. 26-27]

ՆՈՒԻՐՈՒՄԻ ԱՐԱՐՔՆԵՐ

astoua^a<ounce mhk tarouan mh+  |  Երգերուն Երգը 6-8 – Գաղատացիս 4

Աղօթք - Շնորհակալութիւն Քեզի, երկնաւոր Հա´յր, որ Քու զաւակներդ 
կը տեսնես Քրիստոսի մէջ։ Ամէն։

Որո՞ւ կորսնցուցած ես մահով։ Ի՞նչ նուիրումի գործեր կը յիշես անոնց 
յիշատակին։

Ինչպէս այս կեանքէն բոլոր վաղաժամ հեռացումները, Ճոյի 
(Joe) մահը՝ ցնցեց բոլոր անոնց, որոնք զինք կը ճանչնային։ 

Մահէն քիչ առաջ ան սկսած էր սխալ որոշումներ առնել։ 
Այ´ժմ՝ այս ամուսինը, հայրը, մարզիչը եւ երիտասարդական 
առաջնորդը՝ այլեւս այնտեղ չէր ըլլար՝ անոնց համար, որոնք 
իր վրայ կը յենէին։

Դիւրին է կեդրոնանալ Ճոյի վերջին սխալ 
ընտրութիւններուն վրայ։ Սակայն երբ անոր դուստրը խօսեցաւ 
յուղարկաւորութեան արարողութեան ժամանակ, իրաւացի 
կերպով շեշտեց, թէ իր հայրը—թէեւ անկատար, ինչպէս մենք 
բոլորս—իր ամբողջ կեանքով ծառայած էր Յիսուսի։

Նման բանի մը կը հանդիպինք նաեւ Յուդայի թագաւոր՝ 
Յովսիայի պատմութեան մէջ։ Երբ Եգիպտոսի թագաւոր 
Նեքաւովը՝ ռազմական արշաւ մը սկսաւ դէպի Բաբելոն, Յովսիան 
անմտօրէն «ելաւ անոր դէմ պատերազմելու» (Բ. Մնաց. 35․ 20)։ 
Նեքաւովը նպատակ չունէր Յուդայի վրայ յարձակելու (հմ․ 21), 
իսկ Յովսիայի միջամտութիւնը անտեսեց «Աստուծոյ հրամանը» 
(հմ․ 22)։ Այս մէկը իր կեանքը արժեց (հմ․ 23-24)։

Թէեւ Յովսիան իր կեանքը ո´չ իմաստուն կերպով աւարտեց, 
Երեմիա մարգարէն «ողբեր գրեց Յովսիայի համար» (հմ․ 25)։ 
Պատմութիւնը կը փակուի այս խօսքերով․ «Յովսիայի մնացեալ 
արարքները, եւ անոր բարեպաշտութիւնը` … ահա´ Իսրայէլի 
եւ Յուդայի Թագաւորներու գիրքին մէջ գրուած են» (հմ․ 26-
27)։ Նուիրումի արարքներ։ Ժամանակաւոր մահուան համար 
յարմար արձանագրութիւն մը։

Լաւ է խորհիլ Պօղոս առաքեալի խօսքերուն մասին․ 
«Ուրեմն հիմա դատապարտութիւն չկայ Քրիստոս Յիսուսով 
եղողներուն» (Հռոմ. 8․ 1)։ Երբ կը մտածենք, թէ մեր երկնաւոր 
Հայրը ինչպէս կը տեսնէ մեզ՝ Քրիստոսի մէջ, դիւրին է յիշել 
այն նուիրումի գործերը, որոնք կատարած են՝ մեզմէ հեռացած 
Իր զաւակները։

ԱՍՏՈՒԾՈՅ ԿՈՂՄԷ ՎԵՐԱՓՈԽՈՒԱԾ ՊԱՐԳԵՒՆԵՐ

astoua^a<ounce mhk tarouan mh+  |  Եսայի 1-2 – Գաղատացիս 5

Աղօթք - Հայր Աստուա´ծ, կը խնդրե´մ օգնէ՛ ինծի տեսնելու, թէ ինչպէս 
կը գործածես իմ պարգեւներս ու տաղանդներս նոր ձեւերով։ Ամէն։

Ինչո՞ւ երբեմն դժուար է հրաժարիլ դերերէ եւ 
պատասխանատուութիւններէ։ Ինչպէ՞ս կրնայ Աստուած քու 

պարգեւներդ ու տաղանդներդ՝ նոր ձեւերով գործածել։

Հրամանատար Թիմ Մալլէնը (Pim Mullane)՝ մեծ 
ուշադրութեամբ կը զբաղէր ՍՍ Միացեալ Նահանգներ 

(SS United States) կոչուած հսկայ ովկիանոսային նաւու 
խորտակումին։ Իրականութեան մէջ, ան վարձուած էր 
զայն ծովու խորքերը իջեցնելու համար։ Մալլէն՝ նաւերը 
նոր նպատակով կը գործածէ. աշխարհի եօթը ծովերուն 
վրայ նաւարկելու փոխարէն, զանոնք կը դարձնէ ընթացիկ 
արհեստական ժայռագօտիի ծովու յատակը։ Խորտակուած 
նաւերը՝ գրավիչ վայրեր կը դառնան սուզորդներուն համար 
եւ կը նպաստեն ափերու պաշտպանութեան՝ նուազեցնելով 
լողափերու քայքայումը։ Թէեւ այլեւս չեն նաւարկէր ծովու 
ալիքներուն վրայ, նաւերը տակաւին արժէք կը ներկայացնեն՝ 
խորքերուն մէջ պառկած։

Մովսէսի հովուական գաւազանը եւս նոր նպատակ 
ստացաւ՝ ի նպաստ բան մը, որ անգնահատելի պիտի ըլլար 
Իսրայէլացիներուն համար։ Աստուած հարցուց անոր․ «Այդ 
ձեռքինդ ի՞նչ է»: Ան ալ ըսաւ․ «Գաւազան» (Ել. 4․ 2)։ Մովսէս 
քառասուն տարի՝ խնամեց հօտը (Գործք 7․ 29-30), բայց այժմ 
իր գաւազանը պիտի գործածուէր Աստուծոյ ժողովուրդը 
Եգիպտոսէն դուրս առաջնորդելու համար։ Գաւազանը դարձաւ 
Աստուծոյ՝ Մովսէսի միջոցով գործելու խորհրդանիշը, եւ երբ 
ան «անով նշանները կ’ընէր» (Ել. 4․ 17), Աստուծոյ զօրութիւնը 
կը յայտնուէր։ Երբ Մովսէս իր «գաւազանը երկարեց դէպի 
երկինք», Աստուած Եգիպտոսի վրայ կարկուտ տեղացուց 
(9․ 23), իսկ յետոյ թոյլ տուաւ, որ Իսրայէլացիները «ծովուն 
մէջտեղը` ցամաքի վրայէն անցնին» (14․ 16)։

Աստուած նոր նպատակով գործածեց Մովսէսի գաւազանը 
եւ անոր դերը՝ Իր նպատակները իրագործելու համար։ Այս 
կեանքի շրջանին մէջ, ինչպէ՞ս կրնայ Ան քու «գաւազանդ»՝ 
պարգեւներդ ու տաղանդներդ նոր կերպով գործածել։

Տէրը անոր ըսաւ. «Այդ ձեռքինդ ի՞նչ է»: Ան ալ ըսաւ. 
«Գաւազան»։ [Ել. 4. 2]

Իննսունինը [ոչխարները] լեռները չի՞ թողուր ու երթար` 
փնտռելու մոլորածը։ [Մատթ. 18. 12]

ԱՂՕԹԷ´ ԱՆՈՆՑ ՀԱՄԱՐ

astoua^a<ounce mhk tarouan mh+  |  Եսայի 3-4 – Գաղատացիս 6

Աղօթք - Սիրելի Յիսո´ւս, կը խնդրե´մ՝ օգնէ՛ ինծի տեսնել Քու 
«գառնուկներդ» նոյնպէս, ինչպէս Դու կը տեսնես։ Ամէն։

Ո՞վ են այն երեք մարդերը, որոնք պէտք է Յիսուսը գտնեն եւ որոնց 
համար կրնաս աղօթել պարբերաբար։ Ինչպէ՞ս կրնաս Յիսուսի սէրը՝ 

հաղորդել անոնց։

Սալլի (Sully) ֆիլմը՝ կը ներկայացնէ չգործող մեքենաներով 
մարդատար սաւառնակին հերոսական վայրէջքը՝ Նիու 

Եօրքի՝ Հատսըն (Hudson) գետին վրայ։ Երբ հրամանատար 
«Սալլին» դուրս եկաւ ազատարար նաւակէն, ան ըսաւ 
պաշտօնեայի մը․ «Ես պէտք է իմանամ՝ ով վնասուած է եւ 
որքան լուրջ, եւ պէտք է հաշուարկենք։ Հարիւր հիսունհինգ. 
Ահա՝ ա´յս է իմ թիւս։ Այդ՝ ուղեւորներն ու անձնակազմն 
են»։ Մարդը հարցուց՝ «Լաւ, իսկ դո՞ւք»։ Սալլին ըսաւ․ «Ես 
կը պատասխանեմ այդ հարցին, երբ հաշուարկենք՝ մինչեւ 
հարյուր հիսունհինգ»։

Յիսուս ալ հետաքրքրուած է հաշուարկով։ Ան է Բարի 
Հովիւը, որ կը թողու ինիսունինն եւ կ’երթայ փնտռելու այն մէկ 
մոլորած գառնուկը։ Երբ կը գտնէ զայն, «աւելի´ կ՚ուրախանայ 
անոր համար, քան իննսունիննին` որոնք մոլորած չէին» 
(Մատթ. 18. 13)։ Սա´ չի նշանակեր, որ մոլորած գառնուկը 
աւելի կ’արժէ, քան միւսները։ Բայց կա´յ մէկը գտնելու 
ուրախութիւնը։ Ինչպէս Սալլիի ուղեւորները ուրախացան, որ 
փրկուեցան՝ գրեթէ ստոյգ մահէն, այդպէս ալ երկինքի մէջ 
տօնակատարութիւն կ’ըլլայ, երբ մէկը կը փրկուի։

Կը ճանչնա՞ս մոլորած գառնուկ մը։ Դժուար հասանելի 
մարդ մը՞։ Աղօթք ըրէ անոր համար։ Փորձէ´ Յիսուսի սէրը 
հաղորդել անոր։ Տեղի մի՛ տար, մինչեւ որ ան հօտին միանայ։

Սալլին միշտ յիշեցուց՝ «Ես պէտք է հաշուարկ ունենամ։ 
Պէտք է հաշուարկ ունենանք»։ Վերջապէս պաշտօնեան մտաւ 
Սալլիի խնամքի սենեակը։ Ան ժպտաց՝ «Հաշուարկ ունինք. 
հարիւր հիսունհինգ»։

ԸՆԴՈՒՆՈՒԱԾ ԱՍՏՈՒԾՄԷ

astoua^a<ounce mhk tarouan mh+  |  Եսայի 5-6 – Եփեսացիս 1

Աղօթք - Շնորհակալ եմ, Հա´յր, Քու սիրոյդ եւ ընդունելութեան համար։ 
Ամէն։

Ինչպէ՞ս կ՛ազդէ քեզի մերժումը։ Ինչպէ՞ս քեզ կը խրախուսէ Աստուծոյ 
ընդունելութիւնը

Ան բժիշկն էր, որ երբե´ք չէր հրաժարեր ոեւէ հիվանդէ—
նոյնիսկ անոնցմէ, որոնք չէին կրնար վճարել իրեն, եւ 

չնայած որ ինքն ալ երբեմն մերժուած էր հասարակութենէն։ 
Հակառակ Հարօլտի (Harold) գերազանցութեան՝ իր բժշկա-
կան ուսման մէջ, Լոնտոնի՝ ո´չ մէկ հիւանդանոց ընդունեց 
զինք՝ իր մաշկի գոյնին պատճառով։ Ուստի 1913-ին ան սկսաւ 
հիւանդներ ընդունիլ՝ իր տան մէջ, յաճախ բուժելով աղքատները՝ 
անվճար։ Բժիշկ Հարօլտ Մուտի (Harold Moody) ամբողջ 
կեանքը նուիրեց օգնելու անոնց, որոնք խտրականութեան 
ենթարկուած էին, ստանալով իր տիտղոսը՝ «Մեծն 
Բրիտանիայի Մարտին Լուտէրր Քինկ» (Martin Luther King)։

Բժիշկ Մուտին ցոյց կու տայ, թէ մեր կեանքը պարտադիր 
չէ´ որ որոշուի ուրիշներու մերժումներով։ Աստուածաշունչը կը 
բացայայտէ այս ճշմարտութիւնը՝ Յեփթայէի պատմութեան 
մէջ։ Հակառակ անոր՝ որ Յեփթայէ հզօր մարտիկ մըն էր, 
ան մերժուած էր իր կէս եղբայրներէն եւ վտարուած՝ իր 
քաղաքի տարածքէն։ Անոնք ըսին․ «Դուն մեր հօր տան մէջ 
ժառանգութիւն պիտի չունենաս, քանի ուրիշ կնոջ մը որդին 
ես» (Դատ. 11. 2)։ Ուստի՝ «Յեփթայէ իր եղբայրներուն առջեւէն 
փախչելով» ուրիշ երկրի մէջ բնակեցաւ (հմ. 3)։

Թէեւ իր ընտանիքը մերժեց զինք, Աստուած չմերժեց։ Երբ 
թշնամին պատերազմեցաւ Իսրայէլի դէմ, ժողովուրդը դիմեց 
Յեփթայէ՝ օգնութեան համար (հմ. 4-6)։ Ըսին անոնք․ «Եկո´ւր, 
մեզի մեծաւո´ր եղիր, որպէսզի Ամմոնի որդիներուն դէմ 
պատերազմինք » (հմ. 6)։ Աստուած օգտագործեց եւ օգնեց 
Յեփթայէին՝ իրենց թշնամին պարտութեան մատնելու (հմ. 29, 32-
33) եւ յետագային՝ Իսրայէլի առաջնորդ դառնալու (Դատ. 12. 7)։

Երբ ուրիշներ մերժեն մեզ, շարունակենք վստահել եւ 
հնազանդիլ Աստուծոյ։ Կարեւոր է, թէ ինչպէս Ան մեզ կը տեսնէ 
եւ ի՞նչ կ՛ուզէ որ մենք ընենք։

Տէրոջ Հոգին Յեփթայէի վրայ եկաւ։ [Դատ. 11. 29]

Քանի Աստուած երկինքն է, իսկ դուն` երկրի վրայ, Քու 
խօսքերդ թող քիչ ըլլան։ [Ժող. 5. 2]

ԱՍՏՈՒԾՈՅ ՄՏԻԿ ԸՆԵԼ

astoua^a<ounce mhk tarouan mh+  |  Եսայի 7-8 – Եփեսացիս 2

Աղօթք - Սիրելի Աստուա´ծ, կը խնդրե´մ՝ օգնէ ինծի՝ իսկապէս լսելու 
ուրիշներու։ Ես կ’ուզեմ ժամանակ տրամադրել իմ աղօթքներուս մէջ՝ 

իսկապէս լսելու Քե´զ։ Ամէն։
Երբ լսելու մասին կը մտածես, ինչպէ՞ս կրնաս տարբեր կերպ դիտել 
քու աղօթքի ժամանակդ Աստուծոյ հետ։ Ինչպէ՞ս կրնաս աւելի շատ 

ժամանակ տրամադրել՝ զԻնք լսելու համար։

Թ   էտ TED (Արուեստագիտութիւն, Հիւրասիրութիւն, 
Ձեւաւորութիւն) բանախօսութեան մը մէջ, Սըլէստ 

Հէտլի (Celleste Headlee) ներկայացուց «10 Միջոցներ 
Լաւագոյն Զրոյցը Ունենալու Համար»։ Ատոնցմէ մէկը կը 
թուի ըլլալ հակասական։ Լաւ զրոյց ունենալու համար, մենք 
պէտք է լսե´նք։ Շատ անգամ, երբ միւս անձը կը խօսի, 
մենք իրականութեան մէջ չե´նք լսեր, այլ մեր մտքին մէջ կը 
պատրաստենք ա´յն, ինչ որ կ’ուզենք ըսել։ Հէտլի կը մեջբերէ 
հեղինակ՝ Սթիվըն Քովիի (Steven Covey) խօսքերէն․ «Մեզմէ 
շատեր չեն լսեր հասկանալու մտադրութեամբ։ Մենք կը լսենք՝ 
պատասխանելու մտադրութեամբ»։

Աստուածաշունչը շատ կը խօսի լսելու մասին, մանաւանդ 
երբ Աստուծոյ մասին է։ Ժողովողին՝ կոպիտ՝ բայց ուղիղ կը 
խօսի. «Աւելի մտի´կ ընելու համար մօտեցիր ... եւ բերանովդ 
մի´ արտորար» (Ժող. 5: 1-2)։ Սա´ մեզի կը յիշեցնէ, որ Աստուած 
շատ աւելի գիտէ քան մենք՝ «քանի Աստուած երկինքն է» (հմ. 
2)։ Ուստի, իմաստութիւն է լսել Անոր։ Առակացի մէջ համար 
մը կարծես կը համընկնի՝ Հէտլիի եւ Քովիի մեջբերումին․ 
«Անմիտը չ՚ախորժիր հանճարէն, հապա իր սիրտին [մէջ 
եղածը] յայտնելէն» (18. 2):

Ի՞նչ կը նշանակէ սա´ մեզի համար։ Երբ մենք կը դիմենք 
Աստուծոյ աղօթքով, օգտակար է իրապէս ժամանակ 
տրամադրել՝ լսելու Անոր, ո´չ միայն ներկայացնել մեր 
կարիքներուն եւ մտահոգութիւններուն ցուցակը։ Եւ երբ այսօր 
զրոյցի մէջ կը գտնուինք ուրիշներու հետ, կրնանք զարմանալ, 
թէ որքա՜ն կը խորանան մեր յարաբերութիւնները, երբ մենք 
իրապէ´ս կ’ուզենք լսել եւ ո´չ միայն մտածել՝ թէ ինչ պիտի 
ըսենք։

Ո´Չ ԾէՍ, Ա´ՅԼ ՔՐԻՍՏՈՍ

Աղօթք - Հայր, միա´յն Դուն կրնաս իրապէս ազատել զիս։ Ամէն։
Ինչպէ՞ս կրնան մարդկային ծէսերը վտանգաւոր փոխադիրներ 
դառնալ Քրիստոսի համար։ Ինչպէ՞ս Ան մեզ կ’ազատէ անոնցմէ։

Նոր Մեքսիկոյի՝ Սանթա Ֆէ (Santa Fe) քաղաքին 
մէջ, ամէն տարի հազարաւոր մարդիկ կը 

հաւաքուին, այրելու Զոզոպրան (Zozobra)՝ յիսուն ոտք 
բարձրութիւնով՝ պատկերաւոր խողովակ մը, լցուած իրենց 
անհանգստութիւններով, մտահոգութիւններով, հաշիւներով 
եւ զղջումներով։ Անոնք կը գոռան՝ «Այրէ անոր»՝ հաւատալով, 
որ կրակը կրնայ սպառել իրենց անհանգստութիւններն 
ու դժուարութիւնները եւ իրենք կը վերականգնեն իրենց 
կեանքը։ Այս արարողութիւնը՝ կ’արտայայտէ մարդուն խոր 
ցանկութիւնը՝ ազատուելու վախէն, ամօթէն եւ ձախողութենէն։ 
Այս արարողութիւնը՝ թատերական է, բայց նոյն ատեն խեղճուկ 
է եւ անզօր։ Կրակը կրնայ այրել թուղթը, բայց ո´չ մեղքը։ Կրնայ 
ուտել մոխիրը, բայց ո´չ ամօթը։

Պօղոս առաքեալ գրեց․ «Զգուշացէ´ք որ ո´չ մէկը որսայ 
ձեզ փիլիսոփայութեամբ եւ ունայն խաբէութեամբ, մարդոց 
աւանդութեան [ու] աշխարհի սկզբունքներուն համաձայն, եւ 
ո´չ թէ Քրիստոսի վարդապետութեան համաձայն» (Կող. 2. 8)։ 
Ան յիշեցուց ընթերցողներուն, որ անոնք չփոխարինեն Յիսուսը՝ 
դատարկ փոխադիրներով եւ կը բացատրէ, թէ ինչո՞ւ․ Քրիստոս 
«անտեսանելի Աստուծոյ պատկերն է» (1. 15), գերիշխան՝ 
ստեղծագործութեան վրայ (1. 16), եւ Աստուածութեան 
ամբողջ լիութիւնը կը բնակի անոր մէջ (2. 9), եւ գլուխն է 
«ամեն պետութեան եւ իշխանութեան» (հմ. 10)։ Իր մահուան 
եւ յարութեան շնորհիւ, մենք «արմատացած ու շինուած ենք 
անոր վրայ» (հմ. 7), եւ ամբողջովին կեանքի մէջ եւ ներածուած 
Իր միջոցով (հմ. 13)։ Մարդկային արարողութիւններն ու 
մշակութային ծէսերը կրնան գրաւել բազմութիւնը, բայց 
միա´յն Յիսուս կրնայ վճարել մեղքի պարտքը եւ ջնջել անոր 
պինդ բռնելը՝ յաւերժ։

Փոխանակ մեր բեռները արարողութիւններու եւ սովորու-
թիւններու վրայ դնելու, զանոնք Քրիստոսի յանձնենք։ Իրմէ 
բացի՝ ո´չ մէկը կրնայ ազատել մեզ եւ լեցնել հաւատքի յոյսով։

Զգուշացէ´ք որ ո´չ մէկը որսայ ձեզ փիլիսոփայութեամբ 
եւ ունայն խաբէութեամբ, մարդոց աւանդութեան [ու] 
աշխարհի սկզբունքներուն համաձայն, եւ ո´չ թէ Քրիստոսի 
[վարդապետութեան] համաձայն։ [Կող. 2. 8]

